
«የተሰጠን እውቅና ... ወደ ገጽ 4 ዞሯል

«የተሰጠን እውቅና ለበለጠ ኃላፊነት እንድንዘጋጅ የሚያነሳሳ ነው»

ፋንታነሽ ክንዴ

አዲስ አበባ፡- በኢትዮጵያ መንግሥት የተሰጣቸው 
እውቅና አስደሳችና በቀጣይነትም ትልቅ ኃላፊነት 

ወስደው እንዲሠሩ ያነሳሳቸው መሆኑን የተሸላሚ 
ዲያስፖራ አደረጃጀት አመራሮች ገለጹ። 

በስዊዘርላንድ የ “እኔም ለወገኔ በጎ አድራጎት ማኅበር” 
የቦርድ ሰብሳቢ አቶ ቴዎድሮስ ተክለጊዮርጊስ ለኢትዮጵያ 

ፕሬስ ድርጅት እንደገለጹት፤ ሥራውን ስንሠራ የነበረው 
እውቅና እናገኛለን ብለን ሳይሆን ወገኖቻችንን ለማገዝ 
ቢሆንም መንግሥት ለሥራችን የሰጠን እውቅና በጣም 

- የዲያስፖራ አደረጃጀት አመራሮች

በዞኑ ከሮዝመሪ ... ወደ ገጽ 4 ዞሯል

በዞኑ ከሮዝመሪ ምርት 2 ነጥብ 5 ሚሊዮን ዶላር ለማግኘት ታቅዷል
- 48 ሺህ ኩንታል ምርት እንደሚገኝ ይጠበቃል

ገጽ 4

«በሀገራዊ ምክክሩ የሃሳብ  
ውክልና ይስተናገዳል»
- ዶክተር ዮናስ አዳዬ

የሀገራዊ ምክክር ኮሚሽን ኮሚሽነር

ቴዎድሮስ ተክለጊዮርጊስ ልደት ሙለታ አቶ አሸናፊ ማረጌ አቶ ዳንኤል እያሱ

የግብዓት እጥረት ... ወደ ገጽ 4 ዞሯል

ታደሠ ብናልፈው 

አዲስ አበባ፡-  የመማሪያ ግብዓት አቅርቦት እጥረት 
መኖሩ ተወዳዳሪ እንዳንሆን እንቅፋት ሆኖብናል ሲሉ 
በዳግማዊ ምኒሊክ ሁለተኛ ደረጃ ትምህርት ቤት 
ዓይነስውራን ተማሪዎች ገለጹ። የዳግማዊ ምኒሊክ 
ሁለተኛ ደረጃ ትምህርት ቤት ችግሩን ለመቅረፍ 
ከተለያዩ ድርጅቶች ጋር ብሠራም ተደራሽነቱን ማረጋገጥ 

አልቻልኩም ብሏል። የአዲስ አበባ ትምህርት ቢሮ 
በበኩሉ ችግሩ የአመራር እንጂ በቂ በጀት መድቤያለሁ  
ይላል።

የዳግማዊ ምኒሊክ ሁለተኛ ደረጃ ትምህርት ቤት የ12ኛ 
ክፍል ዓይነ ስውር ተማሪ አብዩ ገብረሚካኤል ለኢትዮጵያ 
ፕሬስ ድርጅት እንደገለጸው፤ ለዓይነ ስውራን ተማሪዎች 
የጽሕፈት፣ የመንገድ መምሪያ መሣሪያ፣ የመቅረፀ ድምፅና 
የብሬል ተደራሽነት እጥረት በትምህርት ቤቱ አለ።

ትምህርት ቤቱ ማየት ለተሳናቸው ተማሪዎች  
ትምህርታቸውን ለመከታተል የሚያግዛቸውን የትምህርት  
ቁሳቁስ በበቂ ሁኔታ ባለመሟላቱ ከተማሪዎች ጋር 
በውጤት ለመፎካከር እንቅፋት ሆኖብናል ሲል 
አብራርቷል።

በተጨማሪም በክፍል ውስጥ የሚሰጡ ትምህርቶችንና 
ለ12ኛ ክፍል ሀገር አቀፍ ፈተና ተማሪዎችን ብቁ ለማድረግ

ዳግማዊት አበበ 

አዲስ አበባ፡- የስልጤ ዞን በዘንድሮ የምርት ዘመን 
10 ሺህ ኩንታል የሮዝመሪ ምርት ወደውጪ በመላክ 

ሁለት ነጥብ አምስት ሚሊዮን ዶላር ለማግኘት እየሠራ 
መሆኑን የዞኑ ግብርና መምሪያ አስታወቀ። በዞኑ በምርት 
ዘመኑ 48 ሺህ ኩንታል ምርት እንደሚገኝ ይጠበቃል።

የግብዓት እጥረት ፈተና እንደሆነባቸው የዳግማዊ 
ምኒሊክ ትምህርት ቤት ዓይነስውራን ተማሪዎች ተናገሩ
- ትምህርት ቤቱ የችግሩ መንስኤ የበጀት ውስንነት ነው ሲል ትምህርት ቢሮ በበኩሉ የችግሩ መንስኤ 

የአመራር ነው ብሏል

ዩኒቨርሲቲው የእንሰት ምርታማነትን በማሳደግ 
የሌማት ትሩፋትን ለማሳካት ጥረት እያደረገ ነው

ሞገስ ተስፋ

አዲስ አበባ፡- የአርባምንጭ ዩኒቨርሲቲ የእንሰት 
ምርታማነትን በማሻሻል የሌማት ቱሩፋትን ለማሳካት 
እየሠራ መሆኑን አስታወቀ።

በአርባ ምንጭ ዩኒቨርሲቲ በተፈጥሮ ሳይንስ 
ኮሌጅ መምህር፣ ተመራማሪና የእንሰት ፕሮጀክት ዋና 
አስተባባሪ ዶክተር አዲሱ ፍቃዱ ለኢትዮጵያ ፕሬስ 
ድርጅት እንደገለጹት፤ ዩኒቨርሲቲው በምርምር ማዕከሉ 
በሚያከናውናቸው ተግባራት አርሶ አደሩ ቴክኖሎጂዎችን 
በመጠቀም እንሰትን በጥራት በማምረት የራሱን ምግብ 
ከመቻል አልፎ ለገበያ እንዲቀርብ ለማስቻል እየሠራ 
ነው። 

እንሰትን ለማባዛት አንድም ኬሚካል ጥቅም ላይ 
አይውልም፤ ማዳበሪያም ከውጭ አይገባም ያሉት  ዶክተር 
አዲሱ፣ እንሰት ቶሎ እንዲብላላ በማድረግ ሳይበላሽ 
ለረጅም ጊዜ የሚቆይበት ቴክኖሎጂ በልጽጎ ሥራ ላይ 
ውሏል ብለዋል። 

እንሰት በካርቦሃድሬትና በንጥረ ነገር የበለጸገ በመሆኑ 
ምግብ አጠር ለሆኑ አካባቢዎች ሁነኛ መፍትሔ ነው። 
ምግቡ ሳይበላሽ ለረጅም ጊዜ የሚቆይበትን ቴክኖሎጂ 
አርሶ አደሩ እንዲጠቀም መደረጉ አርባ ምንጭ ላይ 
የተመረተው እንሰት ያለምንም ችግር መቀሌ፣ አፋር፣ 
ጋምቤላና ወደ ሌሎች አካባቢዎች ወስዶ ለገበያ ማቅረብ 
የሚያስችል ነው ሲሉም ጠቁመዋል። 

እንሰት የምግብ ዋስትናን በተለያዩ የሀገሪቱ ክፍሎች 
እንዲረጋገጥ ከማድረግ አንጻር አስተዋፅዖው የላቀ ነው 
ያሉት ተመራማሪው፤ በጥራትም ሆነ በብዛት አርሶ 
አደሮች አምርተው ለገበያ እንዲያቀርቡ እየተደረገ ነው። 
ይህም የሀገርን ኢኮኖሚ ከመደገፍ አንጻር፣ መንግሥት 
የጀመረው በምግብ ራስን የመቻል ዕቅድ ለማሳካት 
እገዛው ከፍተኛ ነው። ከ24 እስከ 45 በመቶ ይባክን 
የነበረውን መቶ በመቶ በመቀነስ ተጨማሪ ምግብ 
እንዲገኝ የሚያስችል ነው ብለዋል።

እንደ ዶክተር አዲሱ ገለጻ፤ ኢትዮጵያ አንድም ዶላር 
ወጭ ሳታደርግ በምግብ ራሷን የምትችልበት ዘዴ ነው። 
በቅርቡ ጠቅላይ ሚኒስትሩ ያስጀመሩት የሌማት ትሩፋትን 
ለማረጋገጥ ሕዝቡ የተመጣጠነ ምግብ እንዲያገኝ ዓላማ 

ያደረገ ነው። እንሰት ደግሞ በንጥረ ነገር የበለጸገ ምግብ 
እንዲሆን ዩኒቨርሲቲው ቴክኖሎጂ በማበልጸግ እየሠራ 
ነው። የምግቡን ጥራትና መጠን በማሻሻል ቴክኖሎጂው  
ጠቀሜታው ከፍተኛ ነው።

የተመጣጠነ ምግብ ለማግኘት እንደ እንሰት ያሉ 
ምግቦችን ወደ ምግብ ሥርዓታችን በብዛት ማካተት 
አለብን ያሉት ዶክተር አዲሱ፤ ዩኒቨርሲቲው ያበለጸጋቸው 
የእንሰት መፋቂያና ማብላያ ቴክኖሎጂዎች የምግቡን 
ጥራትና መጠን በማሻሻል ከፍተኛ ሚና አላቸው። አንድም 
ዶላር ሳታወጣ ኢትዮጵያ ራሷን መመገብ የምትችልበት 
ዘዴ ነው ብለዋል።

ድርቅ በብዛት የሚያጠቃቸው የአገሪቱ ክፍሎች 
በማስተዋወቅ ተጠቃሚ ለማድረግ እየተሠራ ነው።  
ለምሳሌ አማራ ክልል ደሴ ዙሪያ ኩታበር ወረዳ፣ 

ወልቂጤ፣ ወሊሶ፣ከእንሰት የወጡ የተሻሻሉ ምግቦችን  
በመውሰድ ማስተዋወቃቸውን የገለጹት ዶክተር አዲሱ፤ 
እንሰት አብቃይ የሆኑና ያልሆኑ አካባቢዎች እንዲተዋወቁ 
ተደርጓል። ምርቱ ወደ ሰሜኑ የአገሪቱ ክፍል እንዲስፋፋ 
በትኩረት እየሠራ ነው ብለዋል።

ዩኒቨርሲቲው ከምርምር ተቋማት፣ ከኦሮሚያ 
ሳይንስና ቴክኖሎጂ ጋር በመሆን ቴክኖሎጂዎች 
እንዲስፋፉ በስልጠና እየደገፉ መሆኑን ያስታወሱት 
ተመራማሪው፤ የእንሰት አጠውልግ በሽታ አንደኛው 
መንስኤ ንጹሕ ያልሆነ ችግኝ ነው። ስለዚህ ችግሩን 
በዘላቂነት ለመቅረፍ ዩኒቨርሲቲው በራሱ ማዕከል የእንሰት 
ችግኝ እያባዛ ለአርሶ አደሮች ለማሰራጨት ችግኞች 
ተባዝተዋል፤ በቀጣይ መጋቢት ወር ለማሰራጨት ቅድመ 
ዝግጅት ተጠናቋል ብለዋል።

የእንሰት ተክል

ዳግማዊት አበበ 

አዲስ አበባ፡- የስልጤ ዞን በሌማት ትሩፋት መርሐ 
ግብር በሚቀጥሉት አራት ዓመታት 246 ሺህ 916 ሊትር 
ወተት፣ 10 ሺህ 25 ቶን እንቁላልና ሁለት ሺህ 700 
ቶን ማር ለማምረት እየሠራ መሆኑን የዞኑ ግብርና ቢሮ 
አስታወቀ።

የስልጤ ዞን ምክትል ቢሮ ኃላፊና ግብርና መምሪያ 
ኃላፊ የሆኑት አቶ ሙርሰል አማን ለኢትዮጵያ ፕሬስ 
ድርጅት እንደገለጹት፤ የሌማት ትሩፋት በቅርቡ 
እንደ ሃገር አርባ ምንጭ ላይ መጀመሩን መሠረት 
በማድረግ እንደ ዞንም ተግባራዊ  እየሆነ ይገኛል። 
ዞኑም በሚቀጥሉት አራት ዓመታት በወተት፣ በዶሮና 
እንቁላል እንዲሁም በማር ምርት ላይ አመርቂ  ውጤት 
ለማስመዝገብ  እየሠራ ነው።

አርሶ አደሩ ተጠቃሚ እንዲሆን የወተት፣ የዶሮና 
እንቁላል እንዲሁም የማር መንደሮችን ማቋቋምና 
ለመንደሮቹም የሚያስፈልገውን ግብዓት የማቅረብ ሥራ 
እየተሠራ ነው ያሉት አቶ ሙርሰል፤ የወተት ምርታማነት 
በአማካኝ ከሀገረሰብ ዝርያ ከአንድ ነጥብ 92 ሊትር ወደ 
ሁለት ነጥብ አምስት ሊትር፣ ከተሻሻለ ዝርያ ከ12 ነጥብ 
75 ሊትር ወደ 25 ሊትር በማድረስ ባጠቃላይ የወተት 
ምርት ከነበረበት 61 ሺህ 729  በ2018 ዓ.ም ወደ 246 
ሺህ 916 ሊትር ለማድረስ እየተሠራ እንደሆነ ገልጸዋል።

በተለይ የዶሮና እንቁላል ምርት ለመቆጣጠር ቀላል 
ስለሆነ ምርቱን ለማሳደግ ገበሬው ከቁጥ ቁጥ ዶሮ 
ማርባት መላቀቅ አለበት ያሉት አቶ ሙርሰል፤ በሥራው 

ዞኑ በሌማት ትሩፋት በሚቀጥሉት አራት ዓመታት ምርታማነቱን 
በአራት እጥፍ ለማሳደግ እየሠራ ነው

ሁሉንም አርሶ አደሮች፣ ሴቶችና ወጣቶች በዶሮ ሀብት 
ልማት ፕሮጀክት መሠረት የእንቁላል ምርታማነታቸውን 
10 ሺህ 25 ቶን እንዲያደርሱ እየተሠራ እንደሆነ 
ገልጸዋል።

የማር ምርትና ምርታማነት አሁን ካለበት 900 
ቶን ወደ 2700 ቶን ለማድረስ  እርባታውን በማዘመን 
አዳዲስ ቴክኖሎጂና አሠራር በመጠቀም 42 የለሙ 
ተፋሰስ ቦታዎች ለ100 ለተደራጁ ወጣቶችና ሴቶች 

ማኅበር እና ለ20 አቅም ላላቸው ባለሀብቶች ለማቅረብ 
መታቀዱን ገልጸዋል።

አቅምን መሠረት በማድረግ ወረዳዎችንና ቀበሌዎችን 
ለንብ እርባታ ያላቸውን ምቹነት፣ በግብርናው ዘርፍ 
የተሰማሩ አባ ወራዎች ተሞክሮ፣ የቴክኖሎጂ ስርፀቱን፣ 
የንቡን ብዛትና የምርቱን መጠን መሠረት በማድረግ 32 
የማር ክላስተር በመለየት እንዲፈጸም እንደሚደረግም 
አብራርተዋል።

አቶ ሙርሰል አማን

ታደሠ ብናልፈው 

አዲስ አበባ:-  በሕገ ወጥ መንገድ ከተወሰዱ 
የኢትዮጵያ ቅርሶች መካከል ባለፉት  ስድስት ወራት 
ሁለት የብራና ቅርሶችን  ወደሀገር ቤት ማስመለስ 
መቻሉን የኢትዮጵያ ቅርስ ባለሥልጣን ገለጸ።

የኢትዮጵያ ቅርስ ባለሥልጣን የቅርስ ምዝገባና 
ቁጥጥር ዳይሬክቶሬት ዳይሬክተር አቶ ተስፋዓለም 
አበባው ለኢትዮጵያ ፕሬስ ድርጅት እንደገለጹት፤ 
በተያዘው ዓመት በተለያዩ የዓለም ሀገራት በሕገ 
ወጥ መንገድ የተወሰዱ አሥር የኢትዮጵያ ቅርሶችን 
ለማስመለስ አቅዶ በመሥራት ሁለት ቅርሶችን ወደ 
ሀገራቸው ማስመለስ ችሏል። 

በጦርነት፣ በስጦታና በተለያየ መንገድ ተወስደው 
በተለያዩ የዓለም ክፍሎች የሚገኙት የኢትዮጵያ 
ቅርሶችን ለማስመለስ  የተቋቋመው የኢትዮጵያ 
ብሔራዊ ቅርስ አስመላሽ ኮሚቴ ጥናት እያደረገ 
የቀሩ ቅርሶችን ለማስመለስ እየሠራ መሆኑን የገለጹት 
አቶ ተስፋዓለም፤ ባለፈው ዓመት ከፍ ያለ ቁጥር 
ያላቸው ቅርሶች ወደ ኢትዮጵያ ማስመለስ መቻሉን 
አብራርተዋል። 

በ2014 በጀት ዓመት 19 የሚደርሱ ቅርሶች 
ማስመለስ መቻሉንና ከተመለሱት ቅርሶችም የብራና 
ጽሑፎች፣ መስቀሎች፣ በብር የተለበጡ ዋንጫዎችና 
የመሳሰሉት እንደሚገኙበት አስታውሰው ለተመለሱ 
ቅርሶች ባለስልጣን መሥሪያ ቤቱ ተገቢውን 
እንክብካቤ እያደረገላቸው መሆኑን አብራርተዋል ።

በውጭ ሀገራት የሚገኙ የኢትዮጵያ ቅርሶችን 
ወደ ሀገራቸው ለማስመለስ ቅርሶችን በተለያዩ መንገድ 
የወሰዱ ሀገራት እና ግለሰቦች ፍቃደኛ አለመሆን፤ 
የታሪካቸው አንድ አካል አድርገው የመቁጠርና 
በቋሚነት ከብሔራዊ ሙዚየም እንዳይወጡ 
የሚከለክሉ ሕጎችን ማርቀቃቸው ቅርሶችን 
በታቀደውና በታሰበው መጠን ለማስመለስ ትልቅ 
እንቅፋት እንደሆነባቸው ዳይሬክተሩ ተናግረዋል።

ችግሩን በዘላቂነት ፈትቶ ቅርሶችን የቅርስ 
ባለቤት ለሆነው ማኅበረሰብ ለማስመለስ በጦርነት፣ 
በስጦታና በምዝበራ የወጡ ቅርሶች የታሪካቸው 
አካል አለመሆናቸውን በማስገንዘብ ከፍተኛ የሆነ 
የዲፕሎማሲ ሥራ መሠራት እንዳለበት ገልጸዋል። 

ቅርሶችን ከማስመለስ በተጓዳኝ በሀገር ውስጥ 
ያሉትን ቅርሶች ተገቢውን ጥበቃ ማድረግ፣ 
የሚቀመጡበት ሙዚየም  በየአካባቢው መገንባትና 
አደራጅቶ ማስቀመጥ  እንደሚገባ አሳስበዋል።

ማኅበረሰቡ የራሱን ቅርሶች ጠብቆና ተንከባክቦ 
የመያዝ ብሂሉ እንዲያድግና ቅርሶችን ተንከባክቦ 
በመያዝ ከትውልድ ወደ ትውልድ እንዲተላለፍ 
የሚያደርግ የግንዛቤ ማስጨበጫ ሥራ በሰፊው 
አለመሠራቱን ጠቅሰው፤ ማኅበረሰቡ የባለቤትነት 
ስሜት ተሰምቶት ቅርሶችን እንዲጠብቅ የግንዛቤ 
ማስጨበጫ ሥራ ትኩረት ተሰጥቶት ሊሠራበት 
እንደሚገባና ክልሎች ከፌዴራል ቅርስ ባለሥልጣን 
ጋር ቅርሶችን የመጠበቅና ለማስመለስ በቅንጅት 
ሊሠሩ እንደሚገባ አመላክተዋል።  

ባለሥልጣኑ ሁለት 
የብራና ቅርሶችን 

ወደሀገር ቤት አስመለሰ

አቶ ተስፋዓለም አበባው



ገጽ 3

ዜና

አዲስ ዘመን   ሰኞ ጥር 22 ቀን 2015 ዓ.ም

ተቋሙ ከ752 ነጥብ አንድ ቢሊዮን ብር ላይ 
ኦዲት እየሠራ ነው

ዳግማዊት አበበ 

አዲስ አበባ፡- የፌዴራል ዋና ኦዲት መሥሪያ ቤት 
በተያዘው በጀት ዓመት 752 ነጥብ አንድ ቢሊዮን ብር 
ላይ ኦዲት እየሠራ መሆኑን አስታወቀ። 

የፌዴራል ዋና ኦዲት መሥሪያ ቤት ምክትል 
ኦዲተር አቶ አበራ ታደሰ ለኢትዮጵያ ፕሬስ ድርጅት 
እንደተናገሩት፤ በበጀት ዓመቱ 180 መሥሪያ ቤቶች ላይ 
የሚደረግ የኦዲት እቅዱን መቶ በመቶ ለማሳካት እየሠራ 
ነው። በተያዘው ዓመት ተቋሙ በዋናነት የሚሠራውን  
የፋይናንስ የኦዲት ዘርፍ የሥራ ሂደት በገንዘብ 
መደበኛ፣ ካፒታልና ክልሎች ድጋፍ ዘላቂ ልማት  ግቦች 
ላይ ማድረግ ላይ ትኩረት ሰጥቶ ይሠራል። የውጪ 
ሃገር  እርዳታ እና ብድሮች ላይም ተመሳሳይ የኦዲት 
ሥራዎችን ለመሥራት ዕቅድ ይዞ እየሠራ ይገኛል።

የፋይናንስ የኦዲት ዘርፍ የሥራ ሂደት መደበኛ 561 
ቢሊዮን 673 ሚሊዮን 150 ሺህ 321 ብር፤  እንዲሁም 
የውጪ ሃገር   እርዳታ 66 ቢሊዮን 818 ሚሊዮን 773 
ሺህ 28 በተጨማሪም የውጪ ሀገር ብድር 123 ቢሊዮን 
706 ሚሊዮን 432 ሺህ 911 ብር ኦዲት ለማድረግ 
ታቅዶ እየተሠራ መሆኑን ምክትል ኦዲተሩ ጠቁመው፤ 
በዕቅዱ መሠረትም በፋይናንስ የኦዲት ዘርፍ መቶ 
በመቶ አፈጻጸም እንዲኖር እየሠራን ነው ብለዋል ።

ሌላኛው የክዋኔ ኦዲት ዘርፍ ሲሆን በክዋኔ ዘርፍ 
ላይ 25 ኦዲቶችና ሦስት የክትትል ኦዲቶች ላይ አቅደው 
እየሠሩ መሆኑን የገለጹት ምክትል ኦዲተሩ፤  እነዚህ 
180 መስሪያ ቤቶች ኦዲት ሲደረጉ ተቋሙ በተሰጠው 
ስልጣን መሰረት እንደሆነ አብራርተዋል። 

ከ180 መሥሪያ ቤቶች ውስጥ 165 መሥሪያ 
ቤቶች ተለይተው በፌዴራል ኦዲት መሥሪያ ቤት 
ኦዲት የሚደረጉ ሲሆን  የተቀሩትን አስራ አምስት 
መሥሪያ ቤቶች ደግሞ ተጠሪ በሆነው በኦዲት ሰርቪስ  
ኮርፖሬሽን ኦዲት እየተደረጉ መሆኑን ነው የተናገሩት። 
ሁሉም መሥሪያ ቤቶች ኦዲት ተደርገው ወደ መጨረሻ 

ምዕራፍ እየደረሱ መሆኑንም አክለው አብራርተዋል።
በተያዘው ዓመት ለፍርድ ቤት ቀርበው ቀጥታ 

እርምጃ የሚወሰድባቸው አምስት ልዩ ኦዲት 
እያከናወንን ነው ያሉት አቶ አበራ፤ ሦስት ትኩረት 
ተደርጎ እየተሠራባቸው ያሉ መሥሪያ ቤቶችም አሉ ሲሉ 
ገልጸዋል።

መዓዛ ማሞ 

አዲስ አበባ፡- በኦሮሚያ ክልል በመኸር ግብርና 170 
ሚሊዮን ኩንታል ምርት መሰብሰብ መቻሉን የኦሮሚያ 
ክልል ግብርና ቢሮ አስታወቀ።

የኦሮሚያ ክልል ግብርና ቢሮ ኃላፊ አቶ ጌቱ ገመቹ 
ለኢትዮጵያ ፕሬስ ድርጅት እንደገለጹት፤ በክልሉ 
ለመሰብሰብ ከደረሰው ስድስት ነጥብ ሦስት ሚሊዮን 
ሄክታር ላይ ካረፈ ምርት እስከአሁን በስድስት ነጥብ 
125 ሚሊዮን ሄክታር ላይ ያረፈ ምርት የተሰበሰበ ሲሆን 
በዚህም 170 ሚሊዮን ኩንታል ምርት ተገኝቷል።

በክልሉ ለመኸሩ እርሻ በተሰጠው ትኩረት የሩዝ 

እና የስንዴ ምርቶችን በስፋት ለማከናወን ስድስት ነጥብ 
አራት ሚሊዮን ሄክታር በዘር ለመሸፈን ታቅዶ እንደነበር 
ያነሱት ኃላፊው፤ ስድስት ነጥብ ስድስት ሚሊዮን ሄክታር 
በማልማት ከዕቅድ በላይ ማሳካት መቻሉን ጠቁመዋል።

አቶ ጌቱ እንደሚሉት፣ ስንዴ በመኸሩ ወቅት ከፍተኛ 
ትኩረት ተሰጥቶት ሲሠራበት ቆይቷል። እንደ ሀገር 
ከውጪ የሚገባውን ስንዴ በማስቀረት በሀገር ውስጥ 
እንዲሸፈን በመደረጉ በተለይ ዘንድሮ ምርታማነት 
እንዲጨምር ከፍተኛ ርብርብ ሲደረግ ነበር። በዘንድሮው 
ዓመት በመኸር  ወቅት ብቻ አንድ ነጥብ ሰባት ሚሊዮን 
ሄክታር በምርት ለመሸፈን ታቅዶ  አንድ ሚሊዮን 744 
ሺህ ሄክታር በዘር መሸፈን ተችሏል። 

በዘንድሮው ዓመት የስንዴ ምርት ወደ ውጪ ሀገር 
ለመላክ እንደ ሀገር የተጀመረውን እንቅስቃሴ ለማሳካት 
በኦሮሚያ ክልል ሰፋፊ ሥራዎች ተሠርተዋል  ያሉት  የቢሮ 
ኃላፊው፤  ቅድመ ሁኔታው ተጠናቆ ሥራዎች በመልካም 
ሁኔታ ላይ እንደሚገኙ እና እያለቁ እንደሆነ ገልጸዋል።

ክልሉ ለሩዝ ምርትም ትኩረት በመስጠት እየሠራበት 
እንደሆነም አቶ ጌቱ ገመቹ ተናግረዋል።  ከዚህ በፊት 
ኦሮሚያ ውስጥ የሩዝ ምርት በጣም በትንሽ ሄክታር 
መሬት ላይ ብቻ ሲሠራበት እንደነበረ አስታውሰው፤ 
በዘንድሮው ዓመት በተለይም በደቡብ ምዕራብ የኦሮሚያ 
አካባቢ ሥራውን በስፋት በማከናወን 100 ሺህ ሄክታር 
ማልማት መቻሉን ተናግረዋል።

በኦሮሚያ ክልል 170 ሚሊዮን ኩንታል ምርት ተሰብስቧል

ዳግማዊት አበበ 

አዲስ አበባ፡- የዳግማዊ ምኒሊክ ሪፈራል 
ሆስፒታል ከሚሰጣቸው አገልግሎቶች 70 
ከመቶ የሚሆኑትን በዲጂታል ቴክኖሎጂ የታገዘ 
ማድረግ መቻሉን አስታወቀ። 

የዳግማዊ ምኒሊክ ሪፈራል ሆስፒታል ዋና 
ሥራ አስኪያጅ ዶክተር ታደሰ ሀብተዮሐንስ 
ለኢትዮጵያ ፕሬስ ድርጅት እንደተናገሩት፤ 
ድንገተኛና ተኝተው ከሚታከሙ ታካሚዎች 
ከሚሰጠው ሕክምና በተጨማሪ ሁሉንም 
የተመላላሽ ሕክምናዎች በዲጂታል ቴክኖሎጂ 
ለማከናወን እየተሠራ ነው።

እስካሁን በተሠሩ ሥራዎች 70 በመቶ 
የሚሆኑት የሆስፒታሉ አገልግሎቶች ዲጂታል 
ሆነው ሥራ ጀምረዋል ያሉት ዶክተር ታደሰ፤ 
ከነሱም ውስጥ ሁሉም ተመላላሽ ሕክምናዎች፣ 
የአዋቂ ድንገተኛ ሕክምና፣ የሕጻናት ድንገተኛ፣ 
የማህጸን ድንገተኛ እና የፋርማሲ እንዲሁም 
የኤክስሬይና አልትራሳውንድ እና ሌሎችም 
የሕክምንና ክፍሎች ዲጂታላይዝድ ሆነው 
አገልግሎት እየሰጡ ይገኛሉ ብለዋል።

የሆስፒታሉን ሥራዎች ዲጂታላይዝ 
በማድረግ ረገድ ሦስተኛው ምዕራፍ ላይ 
እንደሚገኙ የገለጹት ዶክተር ታደሰ፤ የተቀሩትን 
የአገልግሎት መስጫ ክፍሎች ማለትም ተኝተው 
የሚታከሙ ሕሙማንንና የዓይን ታካሚዎች 
የሚያስፈልገው ኮምፒውተር የማሟላት ሥራ 
በመጠናቀቁ በሚቀጥሉት ሁለት ሳምንታት 
ውስጥ ዲጂታላይዝድ ሆነው ሥራ የሚጀምሩ 
ይሆናሉ ብለዋል።

አገልግሎቱን ዲጂታል ማድረግ ዋነኛው 
ጥቅም የሕሙማንን እንግልት መቀነስ መሆኑን 
በመጥቀስም፤ ታካሚዎች ወደ ሆስፒታሎች 
መጥተው ሕክምና ለማግኘት ከዚህ በፊት 
ሕክምና መውሰድ አለመውሰዳቸውን 
የሚያመለክት ሥርዓት እንዳልነበረ ጠቁመው 
በአሁኑ ጊዜ ግን የዲጂታል ሥርዓት ተግባራዊ 
በመሆኑ ታካሚዎች የወሰዱት ሕክምና እና 
በየትኛው ዶክተር እንደታዩ ጭምር ሙሉ መረጃ 
በቀላሉ ማግኘት ይቻላል ሲሉ ገልጸዋል። 

ከዚህ በፊት ታካሚዎች ወደ ሆስፒታሉ 
ሲመጡ ብዙ ጊዜ የሚያስቸግራቸው የካርድ 
መጥፋት ነው ያሉት ኃላፊው ይህ ሥርዓት 
መዘርጋቱ ይህን ችግር ለማስቀረት ቁልፍ 
መፍትሔ ነው። በተጨማሪም ሆስፒታሉ ምን 
ያህል ሰዎችን እያስተናገደ እንደሆነና በምን ያህል 
ፍጥነት ሥራውን እያከናወነ እንደሚገኝ ለማወቅ 
ያስችላልም ብለዋል።

ይህም የባለሙያን ቅልጥፍና እንዲጨምርና 
ሆስፒታሉ ውስጥ ያለው ንብረት እንዳይባክን 
ይረዳል ብለዋል።

በተጨማሪም የዲጂታል ሥርዓት መዘርጋቱ 
የሆስፒታሉ ንብረት እንዳይባክን እንደሚረዳም 
አብራርተዋል። ፋርማሲና ሌሎች ቦታዎች ያሉ 
ግብዓቶች በዲጂታል ሥርዓቱ በቀጥታ ቁጥጥር 
የሚደረግባቸው በመሆኑ የሀብት ብክነትን 
ማስቀረት ያስችላልም ብለዋል።

70 ከመቶ የሚሆኑ 
አገልግሎቶችን 

በዲጂታል ቴክኖሎጂ 
ማዘመን ተችሏል

አቶ አበራ ታደሰ



ዜና

      አዲስ ዘመን      ሰኞ ጥር 22 ቀን 2015 ዓ.ምገጽ 4

ከ1ኛው ገጽ  የዞረ

ከ1ኛው ገጽ  የዞረ

ከ1ኛው ገጽ  የዞረ

«በሀገራዊ ምክክሩ የሃሳብ ውክልና ይስተናገዳል»

ምሕረት ሞገስ 

አዲስ አበባ፡- የምክክሩ ግብ እውነትን በመፈለግ 
መግባባት እና በኢትዮጵያ ዘላቂ ሰላምን መፍጠር በመሆኑ 
የተደበቁ ሃሳቦች እንዲወጡ ለማበረታታት የሃሳብ ውክልና 
እንደሚስተናገድ የሀገራዊ ምክክር ኮሚሽን ኮሚሽነር 
ዶክተር ዮናስ አዳዬ ገለጹ።

ዶክተር ዮናስ አዳዬ በተለይ ከአዲስ ዘመን ጋዜጣ 
ዝግጅት ክፍል ጋር በነበራቸው ቆይታ እንደተናገሩት፤ 
በአካታች ሀገራዊ ምክክሩ 120 ሚሊዮን ሕዝብ በሙሉ 
ይሳተፋል ማለት ባይቻልም፤ ኅብረተሰቡን የሚወክሉ 

ዜጎች በራሱ በኅብረተሰቡ ይወከላሉ። 
እንደ ዶክተር ዮናስ ገለጻ፤ የፖለቲካ አመራሩ ብቻውን 

አይወክልም፤ የፖለቲካ ፓርቲዎች ብቻቸውን አይሳተፉም፤ 
የሲቪክ ማኅበራትም ብቻቸውን አይሆኑም፤ አወያይ እና 
አመቻች ባለበት ማንኛውም የተቀበረ ሃሳብ ያለው ዜጋ 
የሚወክልበትም ሆነ የሚወከልበት ሁኔታ ይኖራል።   

ከሕዝቡ ጋር አብረው ያሉ፤ የሕዝቡን ቋንቋ የሚችሉ፤ 
የሕዝቡን ሥነልቦና ሃይማኖቱን በሚገባ የሚያውቁ፣  
የምክክር አመቻቾች ከሕዝቡ ውስጥ ተመርጠው 
እንደሚሠሩ በመጠቆም፤ በእነርሱ አማካኝነት ደግሞ 
ማንኛውም ኅብረተሰብ ወደ ኋላ ሳይቀር ሁሉም ሃሳቡን 

የሚያንፀባርቅበት ዕድል እንዲኖር የሚሠራ መሆኑን 
አብራርተዋል።  

የኮሚሽኑ አቀራረብ ከታች ወደ ላይ መሆኑን 
ያስታወሱት ምክትል ኮሚሽነሩ፤ ከሕዝቡ ጋር በመመካከር 
ሰፊው ዕድል ለሕዝብ የሚሰጥ መሆኑን እና እነርሱ ደግሞ 
በገለልተኝነት እንደሚሠሩ ጠቁመዋል። 

በኢትዮጵያ ውስጥ ከሚገኙ ስምንት የመንግሥት 
ዩኒቨርስቲዎች ጋር ተፈራርመው፤ አሁን ጽሕፈት ቤት 
በመክፈት ላይ እንደሚገኙ የተናገሩት ዶክተር ዮናስ፤ 
ከፖለቲካ ፓርቲዎች ጋርም ስምምነት በመፈራረም ላይ 
እንደሚገኙ ጠቁመዋል። 

- ዶክተር ዮናስ አዳዬ
የሀገራዊ ምክክር ኮሚሽን ኮሚሽነር    

ሄለን ወንድምነው 

አዲስ አበባ፡ በወልዲያ ከተማ በ864 ሚሊዮን ብር 
ወጪ 9 ነጥብ 7 ኪሎ ሜትር ርዝመት ያለው የቀለበት 
መንገድ ግንባታ ሥራ መጀመሩን የወልዲያ ከተማ 
አስተዳደር ከንቲባ ጽሕፈት ቤት አስታወቀ። 

የከተማ አስተዳደሩ ተቀዳሚ ከንቲባ አቶ ዱባለ 
አብራሬ ለኢትዮጵያ ፕሬስ ድርጅት እንደተናገሩት፣ 
በወልዲያ ከተማ ግንባታው የተጀመረው የቀለበት መንገድ 
9 ነጥብ 7 ኪሎ ሜትር ርዝመት እና 30 ሜትር ስፋት 
አለው። 

የመንገድ ዲዛይኑ ወጥቶለት በተለያዩ ችግሮች 
ምክንያት ለረጅም ጊዜ ግንባታው ሳይከናወን መቆየቱን 
ከንቲባው አብራርተው፤ አሁን ላይ ከአማራ ባንክ በተገኘ 
የረጅም ጊዜ ብድር ግንባታው እየተከናወነ እንደሚገኝ 
አመልክተዋል። 

የመንገዱ ግንባታ በአማራ መንገድ ሥራዎች ድርጅት 
በተወሰደው ውለታ መሠረት የሚከናወን ሲሆን ገነቴ 
ኮንስትራክሽን የመንገድ ሥራ ድርጅት ደግሞ የአፈር ቆረጣ 
ሥራውን እንደሚሠራ ከንቲባው አክለው ተናግረዋል።

 አሁን ላይ 9 ነጥብ 7 ኪሎ ሜትር ርዝመት ያለው 

በወልዲያ ከተማ የ9 ነጥብ 7 ኪሎሜትር የቀለበት 
መንገድ ግንባታ ተጀመረ

አቶ ዱባለ አብራሬ

የቀለበት መንገድ ግንባታ ሥራ እየተከናወነ ነው ያሉት አቶ 
ዱባለ፤ 3 ነጥብ 9 ኪሎሜትር ርዝመት ያለው የቀለበት 
መንገድ ግንባታ በተያዘው በጀት ዓመት ይጠናቀቃል 
ብለዋል። 

ቀሪው የ5 ነጥብ 8 ኪሎ ሜትር የቀለበት መንገድ 
ሥራ በቀጣዩ ዓመት የሚጠናቀቅ መሆኑን የጠቁሙት 

ከንቲባው፣ፕሮጀክቶቹን በጥራት ለማስገንባትና 
በተያዘላቸው ጊዜ ለማጠናቀቅ ክትትልና ድጋፍ 
እንደሚደረግም አስታውቀዋል።

ወልዲያ ከተማ  በቅርቡ  ወደ  ሪጂኦ ፖሊታንት 
ከተማነት ማደጓን ያወሱት ከንቲባው፤  በከተማዋ ባለፉት 
ሁለት ዓመታት በሰሜኑ የሀገሪቱ ክፍል በነበረው ጦርነት 
ምክንያት ምንም ዓይነት የልማት ሥራዎች አልተከናወኑም 
ብለዋል።

ነገር ግን በአሁኑ ጊዜ ከተማዋን ከደረሰባት ውድመት 
እንድታገግም ለማድረግ እና ገጽታዋን ለመገንባት  የተለያዩ 
የመሠረተ ልማት ግንባታዎችን የማከናወን ሥራ መጀመሩን 
ጠቅሰው፤ በከተማዋ የደረሰውን ውድመት በማካካስ መልሶ 
ለመገንባት እና የከተማዋን ገጽታ ለመቀየር ትኩረት ተሰጥቶ 
እየተሠራ ነው ብለዋል። 

የመንገዱ ግንባታ ሲጠናቀቅ የከተማዋን ገጽታ ከፍ 
የሚያደርግ፣ ኢንቨስትመንት ፍሰት የሚያበረታታ እና 
የሥራ ዕድል የሚፈጥር በመሆኑ በተያዘለት የጊዜ ገደብ 
እንዲጠናቀቅ ትኩረት ተሰጥቶ እየተሠራ መሆኑን ገልጸዋል። 

በመሆኑም ሁሉም ባለድርሻ አካላት ከተማዋን መልሶ 
በመገንባት እንዲሁም ማራኪ ገጽታ እንዲኖራት በሚደረገው 
ርብርብ ኅብረተሰቡ የነቃ ተሳትፎ እንዲያደርግ ጠይቀዋል።

የሚሰጡ የተለያዩ ትምህርቶችን እንደ መደበኛ ተማሪዎች 
መከታተል አለመቻሉንና ፈተናውን ጥሩ ውጤት አስመዝግቦ 
ከፍተኛ የመንግሥት የትምህርት ተቋማትን ለመቀላቀል 
ስጋት እንደፈጠረበት ተናግሯል ።

የዓይነ ስውራንን የመማሪያ ግብዓቶችን ለማሟላት 
ሁሉም ባለድርሻ አካላት ሊረባረቡ እንደሚገባና ትምህርት 
ቤቱም  ያለውን ችግር በመረዳት ትኩረት ሰጥቶ በመሥራት 
ችግሮቻችንን ሊቀርፍልን ይገባል ሲል ተማሪ አብዩ ጠይቋል።

የዘጠኛ ክፍል ዓይነ ስውር ተማሪ የሆነችው ሃና ደጀኔ 
በበኩሏ፤ በዳግማዊ ምኒሊክ ሁለተኛ ደረጃ ትምህርት ቤት 
ለዓይነ ስውራን ተማሪዎች ለትምህርታቸው የሚገለገሉባቸው  
የመማሪያ ግብዓት የተደራሽነት እጥረት መኖሩን ተናግራለች።

በትምህርት ቤቱ ለሚገኙ ዓይነስውራን ተማሪዎች 
የመማሪያ መሣሪያዎች ሙሉ በሙሉ ተደራሽ ባለመሆናቸው 
በትምህርታቸው ላይ አሉታዊ ጉዳት እየደረሰባቸውና 
ተወዳዳሪም ለመሆን ፈተና እንደሆነባቸው ተማሪ ሀና 
ገልጻለች።

ለዓይነ ስውራን ተማሪዎች የሚያገለግሉ የትምህርት 
ግብዓቶችን የሚመለከተው አካል በሰፊው በማቅረብ 
ተደራሽ  ያድርግልን ስትልም መልዕክት አስተላልፋለች።

በዳግማዊ ምኒሊክ ሁለተኛ ደረጃ ትምህርት ቤት  
የልዩ ፍላጎት ባለሙያ የሆኑት መምህርት ከበቡሽ ብሩክ 
በተመሳሳይ የልዩ ፍላጎት ተማሪዎች የመማሪያ ቁሳቁስ 
የተደራሽነት እጥረትን ለመፍታት ትምህርት ቤቱ ከተለያዩ 
ድርጅቶች ጋር ግንኙነት ፈጥሮ ድጋፍ ቢያደርግም ተደራሽነቱ 
በቂ አይደለም ሲሉ ተናግረዋል ።

ተማሪዎች በራሳቸው ለትምህርታቸው የሚያስፈልጉ 
ግብዓቶችን  አሟልተው ትምህርታቸውን ለመከታተል  
የዓይን ስውራን የጽሕፈት መሣሪያዎችና ሌሎች መገልገያዎች 
ውድ መሆናቸውን የገለጹት መምህርት ከበቡሽ አብዛኛዎቹ 
ተማሪዎች እራሳቸውን በራሳቸው የሚያስተዳደሩ 
በመሆናቸው አቅሙ የላቸውም ብለዋል።

የዳግማዊ ምኒሊክ ሁለተኛ ደረጃ ትምህርት ቤት 
የመምህራን ልማትና ትምህርት አመራር ምክትል ርዕሰ 
መምህር አቶ ዓለምዘውድ ደመላሽ በሰጡት ምላሽ ችግሩ 
መኖሩን አምነዋል። በትምህርት ቤቱ የነበሩትን የልዩ ፍላጎት 
የመማሪያ ግብዓቶች በሙሉ ለተማሪዎች ማከፋፈላቸውን 
ገልጸው፤ ለሁሉንም ተማሪዎች ለማዳረስ እጥረት መግጠሙን 
ተናግረዋል።

ትምህርት ቤቱ መቀበል ካለበት ውጭ ተማሪዎችን 
መቀበሉና የበጀት ውስንነት በመኖሩ የልዩ ፍላጎት ተማሪዎች 
የትምህርት ግብዓት የተደራሽነት እጥረት እንዲፈጠር 
ማድረጉን እንደምክንያት አንስተዋል። ችግሩን ለመፍታት 
ለተለያዩ ድጋፍ ሰጭ አካላት በማሳወቅ ትኩረት ሰጥተን 
እየሠራን ነው ብለዋል።  

ጉዳዩን አስመልክቶ የኢትዮጵያ ፕሬስ ድርጅት 
ያነጋገራቸው የአዲስ አበባ አስተዳደር ትምህርት ቢሮ የልዩ 
ፍላጎት መምህርና አካቶ ትምህርት ባለሙያ አቶ ዳንኤል 
አሥራት፤ ከመንግሥት የሚበጀተው በጀት የልዩ ፍላጎት 
ተማሪዎችን ያካተተ መሆኑን ገልጸው፤ የተበጀተው በጀት 
አፈፃፀም ላይ የትምህርት ቤቶች አመራሮች ላይ ጉድለት 
መኖሩን ተናግረዋል።

ትምህርት ቤቶች ከታቀደው በጀት በላይ ተማሪዎችን 
ተቀብለው የግብዓት እጥረት ሲገጥማቸው ከድጎማ በጀት 
ላይ ድጎማ የሚደረግ ቢሆንም የልዩ ፍላጎት ተማሪዎች 
የመማሪያ ቁሳቁስ የተደራሽነት እጥረት አጋጥሞናል ብለው 
አላሳወቁንም ሲሉም አብራርተዋል። 

በተጨማሪም  በመዲናዋ የሚገኙ የመንግሥት 
ትምህርት ቤቶች የተማሪዎች የትምህርት መማሪያ ግብዓት 
የአቅርቦት እጥረት ሲገጥማቸውና ከክፍለ ከተማ ትምህርት 
ቢሮ አቅም በላይ የሆኑትን ለከተማ አስተዳድሩ ትምህርት 
ቢሮ በማሳወቅ ፈጣን ምላሽና መፍትሔ ማግኘት እንደሚችሉ 
አቶ ዳንኤል አመላክተዋል።

የግብዓት እጥረት...

አስደሳችና ትልቅ የቤት ሥራ ይዘን እንድንሄድ አድርጎናል 
ብለዋል።

እውቅናው የላቀ አፈጻጸም ላላቸው ውስን 
አደረጃጀቶች ይሰጥ እንጂ ይህ ሽልማት በየሀገራቱ 
ለሀገራቸውና ለወገናቸው ለመድረስ ለሚተጉ ሁሉ የተሰጠ 
ነው ያሉት አቶ ቴዎድሮስ፤ ወደፊትም የበለጠ  ሥራ 
ለመሥራት እንዲነሳሱ የሚያደርግ መሆኑን ገልጸዋል።

እስካሁን ድረስ በተለያዩ ምክንያቶች የተጎዱ ዜጎችን 
እና የዓባይ ግድብ ግንባታን በማገዝ ከፍተኛ እንቅስቃሴ 
ሲያደርጉ መቆየታቸውን ጠቅሰው፤ በቀጣይነትም 
ያላቸውን ሁሉ ለሀገራቸውና ለሕዝባቸው ለማድረግ 
መዘጋጀታቸውን ገልጸዋል።

በጅቡቲ የኢትዮጵያ ኮሚዩኒቲ ሰብሳቢ አቶ አሸናፊ 
ማረጌ በበኩላቸው፤ በመንግሥት የተሰጠው እውቅናና 
ሽልማት ትልቅ ደስታ እንደፈጠረላቸው ተናግረዋል።

ጅቡቲ ለኢትዮጵያ ቅርብ የሆነችና በርካታ 

«የተሰጠን እውቅና...

ባለፈው የምርት ዘመን በሮዝመሪ የለማው ሁለት ሺህ 
ሄክታር መሬት ሲሆን ዘንድሮ የእርሻ መጠኑን በአንድ ሺህ 
ሄክታር እንዲጨምር በማድረግ ሦስት ሺህ 80 ሄክታር 
ለምቷል። በዚህ ዓመት ይገኛል ተብሎ ከሚጠበቀው 48 
ሺህ ኩንታል የሮዝመሪ ምርት 10 ሺህ ኩንታሉን ለውጭ 
ገበያ በማቅረብ ሁለት ነጥብ አምስት ሚሊዮን ዶላር 
ለማግኘት እየተሠራ ነው ብለዋል።

ከገቢ አንጻር አርሶ አደሩ ተገቢውን ጥቅም እያገኘ 
መሆኑንና በአማካኝ በኪሎ እስከ 75 ብር እየተሸጠ 
እንደሚገኝ ያብራሩት ኃላፊው፤ ይሄም ለአርሶ አደሩ ትልቅ 
ጥቅም ያለው እና ለውጭ ገበያ ሲቀርብም ለሀገር ከፍተኛ 

ገቢ የሚያስገኝ መሆኑን ጠቁመዋል።  
የሮዝመሪ ሰብል በኢትዮጵያ የተለመደ ባይሆንም 

በዓለም አቀፍ ደረጃ በጣም ተፈላጊ ምርት ነው ያሉት 
አቶ ሙሳል፤ ምርቱ በባሕሪው ለማምረት ቀላል የሆነና 
በተጎዱና ለም ባልሆኑ መሬቶች፣ ተራራማ በሆነ አካባቢ 
እንዲሁም የአፈር አሲዳማነት በሚያጠቃቸው መሬቶች 
ጭምር ተተክሎ መብቀል የሚችል እና መሬትንም የማከም 
አቅም ያለው ሰብል ነው ሲሉም አብራርተዋል።

የሮዝመሪ ምርት ያልተለመደ ከመሆኑ ጋር ተያይዞ 
በጥናት ያለመደገፍና ግብርና ምርምር ሥራዎች ላይ 
ክፍተት እንዳለ በመጠቆምም የዞኑ ግብርና መምሪያ 

ችግሩን ለመፍታት አርሶ አደሩ ጋር ያለውን ልምድ 
የማስፋት ሥራ እየሠራ መሆኑን ጠቅሰዋል።

በግብይት ሰንሰለት ከመዘርጋት አንፃር ችግር መኖሩን 
የጠቀሱት አቶ ሙሳል፤ ሀገር ውስጥ በተገቢው መንገድ 
ላኪዎች ያልተሠማሩበት ከመሆኑ ጋር ተያይዞ ደላሎች 
ጣልቃ በመግባት ከአርሶ አደሮች በአነስተኛ ዋጋ በመግዛት 
ለላኪዎች ለማቅረብ የሚደረጉ ጥረቶች እንዳሉ ገልጸዋል። 

ዞኑም ይሄን ችግር ለማስተካከል አምራቾቹን 
በማኅበራት በማደራጀት በቀጥታ ከላኪዎች ጋር 
ለማገናኘት ሥራዎችን እየሠራ መሆኑንና  ሥራው በተወሰነ 
መልኩ ውጤታማ እየሆነ መምጣቱን ተናግረዋል። 

ኢትዮጵያውያንም ያሉባት ሀገር መሆኗን አመልክተው፤ 
በቀጣይነትም ይህንን ትልቅ አቅም በማስተባበር የበለጠ 
ሥራ ለመሥራት ጥረት እንደሚያደርጉ ገልጸዋል።

ማንም ሰው ከሀገሩ ሊወጣ ይችላል ያሉት አቶ 
አሸናፊ፤ በየትኛውም የዓለም ክፍል ብንገኝም ሀራችንና 
ሕዝባችንን ማስቀደም ይጠበቅብናል ብለዋል። 

ከዋሽንግተን ዲሲ የመጡትና የኢትዮጵያ እውነታ 
ለዓለም ለማድረስ ሲታትር የነበረውን “አብረን” 
የሚባል ድርጅት ወክለው የተገኙት አቶ ዳንኤል እያሱ 
በበኩላቸው፤ ዓለም አቀፍ መገናኛ ብዙኃን የኢትዮጵያን 
ስም ለማጠልሸት ሲሠሩ ነበር። አብረን የተለያዩ የመረጃ 
አማራጮችን በመጠቀም ይህን ሴራ የሚመክቱ ሥራዎችን 
ሲሠራ ቆይቷል ብለዋል።

የተሰጣቸው እውቅና በጣም አስደሳችና ለቀጣይ 
ሥራ የሚያነሳሳ መሆኑን ጠቅሰው፤ ግንኙነታቸው 
ከኢትዮጵያ እንጂ ከየትኛውም የፖለቲካ ድርጅት ጋር 
አይደለም።  ስለሆነም በቀጣይነት ኢትዮጵያን የሚወክልና 
በእንግሊዝኛ ቋንቋ የሚሠራ ሚዲያ ለማቋቋም እቅድ አለን 
ብለዋል።

አብረን መቆምና መስማማት ከቻልን ብዙ ተስፋ 

ያለን ሕዝቦች ነን የሚሉት አቶ ዳንኤል፤ የሚያጋጥሙ 
ችግሮችን ሁሉ ለመሻገር ሁላችንም በየተሠማራንበት 
መስክ ኃላፊነታችንን መወጣት አለብን ብለዋል። 

በዋሽንግተን ዲሲ አካባቢ የሚንቀሳቀሰው ‹ኢትዮጵያ 
ሶሻል ኮንቲኒዩ› የሚባል ድርጅትን ወክለው የመጡት  
ልደት ሙለታ በበኩላቸው፤ ድርጅቱ ኢትዮጵያንን 
በመወከል በዓለም መድረክ ላይ  በመከራከር፣ የዓባይ 
ግድብን በመደገፍና በሌሎችም መስኮች የተለያዩ 
ድጋፎችን ሲያደርግ መቆየቱን ገልጸዋል።

ሽልማቱ ትልቅ ደስታና መነሳሳት የፈጠረባቸው 
መሆኑን ጠቅሰው፤ በቀጣይነትም ዲያስፖራዎችን 
በማስተባበር በኢንቨስትመንትና በሌሎች የልማት 
ሥራዎች ለመሳተፍና ኢትዮጵያን ወደ ከፍታ ሊወስዱ 
የሚችሉ ተግባራትን ለማከናወን መዘጋጀታቸውን 
አስረድተዋል።

ዲያስፖራው ተሳትፎ የሚያደርገው ተመችቶት 
ሳይሆን ቅድሚያ ለሀገሬ በሚል ስሜት ነው የሚሉት 
አስተባባሪዋ፤ ሁሉም የሚያምረው በሀገር ስለሆነ 
የተጀመሩ መልካም ሀገራዊ እንቅስቃሴዎችን ለመደገፍ 
ሁላችንም በጋራ እንቁም ሲሉ መልዕክት አስተላልፈዋል።

በደቡብ ብሔሮች፣ ብሔረሰቦችና ሕዝቦች ክልል 
የስልጤ ዞን ምክትል አስተዳዳሪና የግብርና መምሪያ 
ኃላፊ አቶ ሙሳል አማን ለኢትዮጵያ ፕሬስ ድርጅት 
እንደገለጹት፤ ባለፈው የምርት ዘመን 31 ሺህ ኩንታል 
የሮዝመሪ ምርት ለገበያ ቀርቧል። ከዚህ ውስጥ ሦስት ሺህ 
625 ኩንታል ኤክስፖርት ተደርጎ  800 ሺህ የአሜሪካ 
ዶላር  ተገኝቷል። 

በዞኑ ከሮዝመሪ...

ስልክ ቁጥር - 011-156-98-73
ፋክስ - 011-126-58-12

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

    ለውጡን ተከትሎ  እየተመዘገቡ ካሉ አበረታች  ውጤቶች   አንዱ   ገቢ  በማሰባሰብ  ሄደት በአገር አቀፍ  
ደረጃ  እየታየ ያለው እመርታ ነው። ይህ በፌዴራልም ሆነ በክልል መንግሥታት በኩል እየታየ ያለው ውጤታማ 
የገቢ አሰባሰብ  አገራዊ ለውጡን  ለማፋጠን የሚኖረው ጠቀሜታም ከፍ ያለ  እንደሆነ ይታመናል።

   በአገራችን  የገቢ አሰባሰብ  የአገረ መንግሥት  ግንባታ ታሪካችንን ያህል  ረጅም  ዕድሜ ቢኖረውም  ፤ 
የእድሜውን ያህል ውጤታማ እንዳልሆነ ጥናቶች  ያመላክታሉ። ይህንኑ ችግር ለመፍታትም በየወቅቱ የተለያዩ  
አዋጆችና መመሪያዎች ተግባራዊ  ተደርገዋል። የተገኘው ውጤት ግን የታሰበውን ያህል አልሆነም።

  በሕዝቡ ዘንድ   አንድም  በመንግሥት ደረጃ /በፌዴራል ሆነ በክልል/ በሚሰበሰቡ ገቢዎች ምንነትና ዓላማ 
ዙሪያ  በቂ ግንዛቤ አለመኖር  ፤ ከዚያም ጎን ለጎን  በገቢ አሰባሰብ ዙሪያ የሚስተዋሉ  የመልካም  አስተዳደር  
ችግሮች በተለያዩ ጊዜያት  የገቢ አሰባሰቡን   ውጤታማ ለማድረግ የተደረጉ  ጥረቶች የሚፈለገውን ውጤት  
እንዳያመጡ ዋነኛ የፈተና ምንጭ ሆነዋል።

   ይህንን የገነገነ  አገራዊ ችግር ለመፍታት  በለውጡ ማግስት  ጀምሮ  መንግሥት  በገቢ  ሰብሳቢ መስሪያ 
ቤቶች   (በፌዴራል ሆነ በክልል)ሰፋፊ የሪፎርም ሥራዎችን ተግባራዊ   አድርጓል፤ እያደረገም ነው። ይህንንም 
ተከትሎ እየተመዘገበ ያለው ውጤት  የሚያበረታታ ነው።

    ይህም ሆኖ ግን  እንደ አገር አሁንም  ቢሆን ያለው  የገቢ አሰባሰብ ሊሰበሰብ ከሚገባው   ጋር ሲነጻጸር  
ገና ብዙ ርቀት  በቁርጠኝነት መጓዝን የሚጠይቅ ነው። በተለይም  ገቢ  በማሰባሰብ  ሂደት ውስጥ  የሚስተዋሉ 
የመልካም አስተዳደር  ችግሮችን ለመፍታት   በመንግሥት  በኩል የሚወሰዱ ርምጃዎች ተጠናክረው ሊቀጥሉ 

ይገባል።  
   በተለይም  ገቢ ሰብሳቢ ተቋማትን ሆነ  የገቢ አሰባሰብ ሂደቶችን  በቴክኖሎጂ የታገዘ ለማድረግ 

የተጀመሩ  አገር አቀፍ  ፕሮጀክቶች  በመንግሥት በኩል  ልዩ  ትኩረት ተሰጥቷቸው በዘርፉ ለተጀመሩ  
የሪፎርም ስራዎች  ስኬት አቅም የሚሆኑበትን  አስቸኳይ ሁኔታ መፍጠር ያስፈልጋል። 

    አሁን ባለው  ተጨባጭ እውነታ  ከግልፅ ሌብነት (ይህን ያህል  ክፈል)  ጀምሮ  በመንግሥት ገቢ 
የሚደራደሩ የገቢ ሰብሳቢ ተቋማት ሰራተኞችና አመራሮች ጥቂት አይደሉም፤  እነዚሁ አካላት ገቢ ፍትሀዊ 
በሆነ መንገድ  እና  በግልጽ እንዳይሰበሰብ  እየፈጠሩት  ያለውም  ተግዳሮት  ቀልሎ የሚታይ አይደለም። 

   መንግሥት  የሚያስተዳድረው  የሕዝብ ሀብት  ከመሆኑ አንጻር  የራሱ የሆነ ሀብት  የለውም።  እነዚህ 
ኃይሎች በአንድም  ይሁን  በሌላ  የሚደራደሩት በሕዝብ ሀብት ነው።  ከዚህ አንጻር በመንግሥት ገቢ ላይ 
የሚደረግ የትኛውም  ድርድር  ሁሉንም ዜጋ የሚመለከት ነው።

    የሚሰበሰበው ገቢ ዋንኛ ዓላማ መንግሥት እንደ መንግሥት ያለበትን   ማኅበራዊ ፣ ፖለቲካዊና  
ኢኮኖሚያዊ ኃላፊነቶች በአግባቡ  በመወጣት ለዜጎች  የተሻለች ሀገር ለመፍጠር መሆኑ ሲታሰብ  ደግሞ 
ጉዳዩ  የበለጠ የሁሉንም ትኩረት የሚስብ ይሆናል። 

    በዘርፉ ያሉ የጥፋት ኃይሎች (ሌቦች) እየሄዱበት ባለው  መንገድ  እንዲቀጥሉ  የሚያስችላቸው  እድል 
ካገኙ  ሊያስከትሉ የሚችሉት  ጥፋት የቱን ያህል የከፋ እንደሆነ    መገመት የሚከብድ አይደለም፣ በአገር 
አቀፍ ደረጃ ማኅበራዊ ፣ፖለቲካዊና  ኢኮኖሚያዊ ምስቅልቅሎች  የሚፈጥሩም ናቸው።

   አሁን ላይ (ዛሬ)   ሆነን  ካሰብነው ደግሞ   አገር በዘርፉ  እያገኘች ያለችውን  ስኬቶች  በመናጠቅ   
የአገር  ስጋት  ምንጭ  መሆናቸው የማይቀር ነው። ይህ ደግሞ መዘዙ ለአገርና ለሕዝብ የሚተርፍ ፤ ከዚያም 
አልፎ መጪውን ትውልድ ዋጋ የሚያስከፍል ነው።

   ከዚህ አንጻር በገቢዎች አሰባሰብ ዙሪያ የሚስተዋሉ ችግሮች ለመንግሥት ብቻ የሚተውና መንግሥት 
እንዳደረገ ያድርጋቸው የሚባሉ አይደሉም። ከዚህ ይልቅ የመላውን ሕዝባችንን  ንቁ   ተሳትፎ  የሚፈልጉ፤ 
እንደ ማንኛውም  ሕዝባዊ  ትግል   ራስን አዘጋጅቶ መታገልን   የሚጠይቁ    ናቸው!

 

በገቢ አሰባሰብ ዙሪያ የሚስተዋሉ ችግሮች 
በመላው ሕዝብ ንቁ ተሳትፎ ሊፈቱ ይገባል!  

ሶሎሞን በየነ

 ኢትዮጵያ የዳበረ እና የረጅም አገረ መንግሥት ታሪክ 
ያላት የበርካታ ተፈጥሮአዊ፣ ታሪካዊና ባህላዊ ቅርሶች 
ባለቤት ከመሆኗ ባለፈ የብዙ ብሔሮች፣ ብሔረሰቦችና 
ሕዝቦች አገር ናት:: እነዚህ ብሔር ብሔረሰቦች 
የየራሳቸው መለያ የሆኑ ባህላዊ እሴቶችና ቅርሶች ባለቤት 
በመሆናቸው አገሪቱ በሚዳሰሱ (ታንጀብል/ Tangible) 
እና በማይዳሰሱ (ኢንታንጀብል/ Intangible) ባህላዊ 
ቅርሶች ሀብት የበለጸገች እንድትሆን አድርጓታል:: በዚህ 
ረገድ ኢትዮጵያ በተባበሩት መንግሥታት የትምህርት፣ 
የሳይንስና የባህል ድርጅት (ዩኔስኮ) በዓለም ቅርሶች 
መዝገብ ዘጠኝ የሚዳሰሱ እና አራት የማይዳሰሱ ባህላዊ 
ቅርሶችን በድምሩ 13 ቅርሶችን በማስመዝገብ ከአፍሪካ 
ቀዳሚ አገር ናት።

አገሪቱም በዓለም ቅርሶች መዝገብ ካስመዘገበቻቸው 
የማይዳሰሱ ባህላዊ ቅርሶች አንዱ የጥምቀት በዓል ነው። 
በኢትዮጵያ ኦርቶዶክስ ተዋህዶ እምነት ተከታዮች 
ዘንድ ኢየሱስ ክርስቶስ በዮርዳኖስ ወንዝ የተጠመቀበት 
የጥምቀት በዓል በየዓመቱ ጥር 11 ቀን ይከበራል:: 
በዓሉ በዓለም አራቱ ማዕዘናት ቢከበርም፤ በኢትዮጵያ 
የሚከበረው በማህሌት ሽብሸባ፣ በያሬዳዊ ዝማሬ፣ 
በልብሰ ተክህኖ አልባስ በአደባባይ ኃይማኖታዊ እና 
ባህላዊ ሥርዓቱ ተዋዝቶ ይከበራል:: ይህ አከባበር በሌላው 
ዓለም ከሚከበረው ጥምቀት የተለየ ገጽታ ያላብሰዋል:: 
በመሆኑም ዩኔስኮ ታህሳስ 1 ቀን 2012 ዓ.ም የዓለም 
ቅርሶችን በተመለከተ በደቡብ አሜሪካ በሀገረ ኮሎምቢያ 
ባደረገው ጉባኤ ጥምቀትን የኢትዮጵያ አራተኛው የዓለም 
የማይዳሰስ ወካይ ቅርስ አድርጎ መዝግቦታል::  

   ዩኔስኮ በዓሉን በዓለም ቅርሶች መዝገብ ያሰፈረው 
የበዓሉ ኃይማኖታዊና ባህላዊ ሥርዓቱ ተጠብቆ ከዘመን 
ዘመን፣ ከትውል ትውልድ እንዲሸጋገር ብሎም በዓለም 
ቅርስነት መዝገብ ላይ ሰፍሮ ጥበቃ እንዲደረግለት ነው። 
ቅርሱ በዩኒስኮ በመመዝገቡ በዓሉ ወይም ቅርሱ የዓለም 
ቅርስ ሆኖ ስለሚታይ የጐብኚዎችን ቁጥር ይጨምራል:: 
ለቅርሱ የሚደረግለት እንክብካቤ እና ጥበቃም የተሻለ 
ያደርገዋል:: እንዲሁም ቅርሱ በዓለም አቀፍ ሕግጋት 
መሠረት ጥበቃ (ከለላ) ይሰጠዋል። ለአብነት ከመመዝገቡ 
በፊት በቅርሱ ጉዳት ቢደርስ ወይም በባዕድ ባህል ተጽዕኖ 
ውስጥ ቢገባ መክሰስ መከራከር የሚችለው በአገሪቱ 
ሕግና ፍርድ ቤት አግባብ ብቻ ነው። ነገር ግን የዓለም 
ቅርስ ከሆነ በኋላ በዓለም አቀፍ ሕግጋትና ፍርድ ቤቶች 
ጭምር መብቱ ይከበርለታል።    

  አንድ የሚዳሰስም ሆነ የማይዳስስ ቅርስ በዩኔስኮ 
ከተመዘገበ ቅርሱ ያስመዘገበው አገር ሕዝብ ብቻ ሳይሆን 
የዓለም ነው። ከዚህ አኳያ ቅርሱን መጠበቅም ሆነ የበዓሉ 
ኃይማኖታዊና ባህላዊ ሥርዓቱ መከበር ከቅርሱ ባለቤት 
ባለፈ የዓለም ሕዝብ ኃላፊነት ነው። በመሆኑም በዩኔስኮ 
የተመዘገቡ የሚዳሰሱና የማይዳሰሱ ባህላዊ ቅርሶች ላይ 
ጉዳት እንዳይደርስ ወይም በባዕድ ባህል ተጽዕኖ ውስጥ 
እንዳይገባ ከማንም በላይ የቅርሱ ባለቤት የሆኑ አገራት 
ሕዝብ ትልቅ ኃላፊነትና ተጠያቂነት አለባቸው።

ሆኖም አገሪቱ በዓለም ቅርሶች መዝገብ 
ያስመዘገበቻቸው ቅርሶች ጉዳት እንዳይደርስባቸው 
ወይም በባዕድ ባህል ተጽዕኖ ውስጥ እንዳይወድቁ 
ተገቢው ቁጥጥርና ጥበቃ ሲደረግ አይስተዋልም። 
ለአብነት ከሰሞኑ አገሪቱ በዓለም ቅርሶች መዝገብ 
ካስመዘገበቻቸው የማይዳሰሱ  ባህላዊ ቅርሶች አንዱ 
የሆነው የጥምቀት ክብረ በዓል በዩኔስኮ ከተመዘገበ በኋላ 
ዘንድሮ ለ4ኛ ጊዜ በመላ አገሪቱ በድምቀት ተከብሯል። 

ይህ በዓል የአደባባይ በዓል በመሆኑ ከሌሎች በዓላት 
በተለየ ያለሰላም አይደምቅም፤ አያምርም። ባለፉት ሁለት 
ዓመታት በሰሜኑ በአገሪቱ ክፍል ሲካሄድ በነበረው ጦርነት 
በመላ አገሪቱ በዓሉ ከመቀዛቀዙ ባሻገር ያልተከበረበት 
ክልልም (የትግራይ ክልል) ነበር። በመሆኑም የበዓሉ 
ኃይማኖታዊና ባህላዊ ሥርዓቱ መስተጓጎል ገጥሞት ነበር 
ማለት ይቻላል።  

 በአንጻሩ አሁን ላይ በሰፈነው የሰላም አየር በዓሉ 
ከምንጊዜውም በላይ በሕብረ-ቀለማት አሸብርቆ 
በአብሮነት የከተራ እና ጥምቀት በዓል በመላ አገሪቱ፣ 
የትግራይ ክልልን ጨምሮ በድምቀት ተከብሯል።    
ለክብረ በዓሉ መድመቅ የወጣቶች ተሳትፎ ከሁሉም 
ይልቃል። ወጣቶች ባህልና ትውፊቱን የጠበቀ ባህላዊና 
ኃይማኖታዊ አልባሳት ለብሰው በዓሉን በያሬዳዊ ዝማሬ፣ 
በባህላዊ ጭፈራና በሆታ ከማድመቅ ባሻገር ሰላም 
በማስከበር፣ ሥርዓት በማስያዝ፣ ታቦታቱ የሚጓዙበትን 
ምንጣፍ በመሸከምና በማንጠፍ፣ ጎዳናዎችን በመጥረግ 
በዓሉ የደመቀና ኃይማኖታዊ ሥርዓቱን የጠበቀ እንዲሆን 
ትልቅ ሚና ሲጫወቱ ተስተውሏል። በጥቅሉ ወጣቶች 
በሕብረ ብሔራዊ ባሸበረቀ ቀለም በዓሉን በአንድነትና 
በፍቅር በማክበር ኢትዮጵያ በዓለም አደባባይ ደምቃ 
እንድትታይ አድርገዋል።    

  በአንጻሩ "ከስንዴ መካከል እንክርዳድ አይጠፋምና" 
ከባህሉና ከኃይማኖታዊ ሥርዓቱ ባፈነገጠ መልኩ 
አንዳንድ ወጣቶች በዓሉን የቁማር ገበያ ሲያደርጉት 
ተስተውሏል። እነዚህ ሥነምግባር የጎደላቸው ወጣቶች 

በክብረ በዓሉ ላይ "ላጥላጥ" የተሰኘውን የካርታ ቁማር 
ጨዋታ፣ "ቢንጎ" የተሰኘውን ቁማር፣  በውሃ የተሞላ 
የውሃ መያዣ ላስቲክን በኳስ ኢላማ መምታት፣ ውሃ 
የሞላበት ሳፋ ላይ በተቀመጠ ሳህን ላይ ሳንቲም ውርውሮ 
ማሳረፍ ወ.ዘ.ተ የመሳሰሉ ቁማሮችን 10 ብር አስይዞ 50 
ብር፤ 20 ብር አስይዞ 100 ብር ለማገኘት እያሉ ቁማሩን 
ሲያጧጡፉት ተስተውሏል። 

 እንዲሁም አንዳንድ ወጣቶች ደግሞ "ሃርሞኒካ" 
የተባለውን የትንፋሽ የሙዚቃ መሳሪያ እየነፉ 
ከኢትዮጵያዊነት ባህልና ወግ እንዲሁም ከበዓሉ  
ኃይማኖታዊ ሥርዓት ያፈነገጠ ጭፈራ ከማድረግ ባለፈ 
በአደባባይ የማያውቁትን ሴት ጎትቶ ወደ ጭፈራው መሀል 
አስገብቶ ከንፈር እስከ መሳም ድረስ የደረሰ በሕግም 
በሞራልም የሚያስጠይቅ፣ በየትኛውም ኃይማኖት 
ተቀባይነት የሌለው አጸያፊ ተግባራት የሚያከናውኑ 
ወጣቶች ተስተውለዋል። 

  "ሳይቃጠል በቅጠል እንደሚባለው" ወጣቶች ይህ 
አይነት እኩይ ድርጊት ሲያካሂዱ በቸልተኝነት ማለፉ 
የበዓሉን ኃይማኖታዊና ባህላዊ ክዋኔ ከመበረዙ ባሻገር 
ነገ ላይ እንደ አገር የማንወጣው አዘቅት ውስጥ የሚከቱ 
መጤ ባህሎች አደባባይ እንዲወጡ በር መክፈት ነው። 
ስለዚህ በዓሉ ከኢትዮጵያ አልፎ የዓለም ቅርስ በመሆኑ 
የበዓሉን ኃይማኖታዊና ባህላዊ ሥርዓት የማስጠበቅ 
ኃላፊነት የሁሉም ዜጋ ነው።     ምክንያቱም እንደአገር እና 
ህዝብ የበዓሉን ባህላዊና ኃይማኖታዊ ሥርዓት ማስጠበቅ 
ካልተቻለ ዩኔስኮ ከዓለም የቅርስ መዝገብነት ይሰርዝዋል። 
ይህም በአንድም በሌላ መንገድ ሁሉንም ማህበረሰብ 
ይጎዳል።   

 በመሆኑም የሕግ አካላት ከበዓሉ ኃይማኖታዊና 
ባህላዊ ሥርዓት ያፈነገጠ ድርጊት የሚፈጽሙ አካላትን 
በሕግ ተጠያቂ ሊያደርጉ ይገባል። ወላጅና ማህበረሰቡም 
ልጆቻቸውን "ሀይ" ሊሉና ሊመክሩ ይገባል። 
ቤተክርስቲያንም ከበዓሉ ኃይማኖታዊና ባህላዊ ክዋኔ 
ውጭ ያፈነገጡ ድርጊቶችን የሚከውኑ ማንኛውንም 
አካላት ከክብረ በዓሉ ከማገድ ባሻገር በሕግ መጠየቅ 
ይኖርባታል። 

 በተለይ መንግሥት ደግሞ በዩኔስኮ የተመዘገቡ 
ቅርሶች ከሽብርተኞች ጥቃት፣ ከጦርነት ቀጠና ነጻ 
ከማድረግ ባለፈ ለቅርሶቹ ልዩ ጥበቃና ጥገና ማድረግ 
እንዲሁም የማይዳሰሱ ባህላዊ ቅርሶች በባዕድ ባህል 
ተጽዕኖ ሥር እንዳይወድቁ መንግሥታዊ ኃላፊነቱን 
መወጣት አለበት። 

  "ሳይቃጠል በቅጠል"

ትዝብት/ ማረፊያ 

ፋሽን   
ስፖርት እና መዝናኛ

ሙሉጌታ ብርሃኑ 

የኮተቤው መንገድ....
ቦጋለ አበበ

 የአራራት – ኮተቤ- ካራ የአስፓልት መንገድ ግንባታ 
ፕሮጀክት በተያዘለት ጊዜ ባለመጠናቀቁ ምክንያት  
የአካባቢውን ነዋሪዎች ለከፍተኛ እንግልት እንደዳረገ 
በተለያዩ የዜና አውታሮች ተደጋግሞ ተነግሯል። 
ግንባታው ሳይጠናቀቅ ከስድስት ዓመታት በላይ የቆየውን 
ይህን መንገድ በተመለከተ በዚሁ ጋዜጣችን ላይ አንድ 
ተስፋ የሚሰጥ ዘገባ ተሰርቶበታል። ዜናው እንዲህ ይላል 
“የመንገዱ ግንባታ በየካቲት ወር መጨረሻ ይጠናቀቃል”። 
ይህን ያለው የአዲስ አበባ መንገዶች ባለሥልጣን ነው። 
እንዳፋችሁ ያድርግልን። 

 አራራት – ኮተቤ- ካራ የአስፓልት መንገድ ግንባታ 
ፕሮጀክት ሙሉ በሙሉ ባይጠናቀቅም ከአራራት ሆቴል 
በተለምዶ 02 አለፍ ብሎ እስከ ደጃዝማች ወንድራድ 
ትምህርት ቤት ድረስ በከፊል ተጠናቆ አገልግሎት 
መስጠት ከጀመረ ቆይቷል። ይህ በመጠኑም ቢሆን 
የትራንስፖርት ፍሰቱን ያቃለለ ቢሆንም ከመንገድ 
ደህንነትና ከትራፊክ አደጋ ጋር በተያያዘ ብዙ ችግሮች 
ወይም ስጋቶች እየተስተዋሉበት ነው። 

መንገዱ ቀድሞ ከነበረው በተሻለ ስፋት የተሰራ 
ቢሆንም ከዲዛይን ጋር በተያያዘ ብዙ ሰው ጥያቄ 
ያነሳበታል። ኢንስፔክተር አሰፋ መዝገቡም ከትራፊክና 
መንገድ ደህንነት ጋር በተያያዘ በሚያቀርቡት የሬዲዮ 
ፕሮግራም ላይ የዚህን መንገድ ዲዛይን በተመለከተ 
ችግሮች እንዳሉበት ሲናገሩ እንደነበር አስታውሳለሁ። 
በእርግጥ በዚህ መንገድ ላይ ከዲዛይን አኳያ ትክክል 
ያልሆኑ ነገሮች እንዳሉ ለመረዳት የግንባታ መሃንዲስ 
መሆን አያስፈልግም። ማንም ሰው ተመልክቶ የሚረዳው 
ነው። በዚህ መንገድ ላይ በዋናነት የሚስተዋለው ስጋት 
በመንገዱ አካፋይ ላይ የተገነባው ሰፊ የትራፊክ ደሴት 
ነው። ይህ ደሴት ሙሉ በሙሉ በኮንክሪት የተገነባ ሲሆን 
እንደሌሎቹ አካባቢዎች አበባ ወይም ሳር ተተክሎበት 

ከውበት አኳያ የሚሰጠው ፋይዳ እንደሌለ ያየ ሰው 
ሁሉ ሊመሰክር ይችላል። ይልቁንም ደሴቱ አልፎ አልፎ 
ከመንገዱ ያልተናነሰ ስፋት ያለው በመሆኑ መንገዱ 
የተሻለ ስፋት እንዳይኖረው ማድረጉ በጉልህ ይታያል። 
እሺ ይሄም መሃንዲሶቹ በራሳቸው ሙያዊ እይታ 
አስቀምጠውት ነው ብለን ብናልፈው እንኳን እያስከተለ 
ያለውን አደጋ በዝምታ ማለፍ አይቻልም። 

 ይህ የትራፊክ ደሴት ሲገነባ ከዋናው አስፓልት 
በመጠኑ ከፍ ተደርጎ ነው። ይህም በተለይም ምሽት 
ላይ በርካታ ተሽከርካሪዎች ዋናውን መንገድ ስተው 
እየወጡበት የመገልበጥ ወይም ከተቃራኒ አቅጣጫ 

ከሚመጣ ተሽከርካሪ ጋር እንዲጋጩ እያደረጋቸው 
እንደሚገኝ በብዙ አጋጣሚ መመልከት ይቻላል። ይህ 
ከአሽከርካሪው ችግር ጋር ብቻ የተያያዘ ነው ማለት 
አይቻልም። የትራፊክ ደሴቱ ከዋናው አስፓልት ጋር ያለው 
ልዩነት በትንሽ ሜትሮች ርቀት በግልጽ ካለመታየቱ ጋር 
በተያያዘና ከሌላኛው አካፋይ መንገድ ጋር ያለው ስፋት 
አንድ ተሽከርካሪ ብቻ ማሳለፍ የሚችል በመሆኑ ነው። 
በዚህ ምክንያት አደጋዎች እየተከሰቱ በመሆኑ ደሴቱ 
ከርቀት እንዲታይ ለማድረግ ምልክቶች እየተቀመጡ 
ቢሆንም ሁሉንም ስጋቶች የሚያስቀሩ አልሆነም። 

  በዚህ በከፊል ተጠናቆ አገልግሎት እየሰጠ በሚገኝ 
መንገድ ላይ ሌላም የሚስተዋል ችግር አለ። ይህ ችግር 
በእርግጥ ሙሉ በሙሉ ከመንገዱ ዲዛይን ጋር የተያያዘ 
ባይሆንም የራሱን አስተዋጽኦ አበርክቷል። ይህም 
አንድ ተሽከርካሪ ከሚጓዝበት በተቃራኒ አቅጣጫ ዞሮ 
ለመመለስ ረዘም ያለ ርቀት መጓዝን ግዴታ ማድረጉ 
ነው። የዚህች አገር ብዙዎቹ አሽከርካሪዎች ባህሪ ደግሞ 
ይታወቃል፣ ረዘም ያለውን ርቀት ሄደው ከመዞር ይልቅ 
በሚኬድበት መንገድ ዞረው መመለስን ይመርጣሉ። 
ይህም የትራፊክ ፍሰቱ ላይ ጫና ከማድረግ ባሻገር ግራና 
ቀኙን አይቶ በሚሻገር ሰው ላይ ሳይቀር አደጋ እንዲፈጠር 
እያደረገ ነው። 

    ሌላው በዚህ መንገድ ዙሪያ ትልቅ ችግር የሆነው 
ጉዳይ ከዋናው አስፓልት ወደ ሶስት ሜትር ገደማ ከፍ 
ተደርጎ ወደተሰራው ሌላኛው መንገድ ለመሄድ የተገነባው 
የእግረኞች መሻገሪያ ነው። ይህ ሁለት ሜትር የማይሞላ 
ስፋት ያለው ጠባብ መሻገሪያ ከሚጠቀመው የሰው ቁጥር 
ጋር ፈጽሞ የተመጣጠነ አይደለም። በዚህ ላይ የሚለምኑ 
ሰዎች እንዲሁም መንገድ ላይ ንግድ እየተካሄደበት 
ይገኛል። መሻገሪያው ሶስት ሜትር ገደማ ርዝመት ያለው 
ቢሆንም ምንም አይነት የብረት ድጋፍ አልተበጀለትም። 
ይህም የሚሻገረው ሰው ቁጥር መብዛት ከጥበቱ ጋር 

ተዳምሮ ትንሽ መገፋፋት ቢፈጠር ማንኛውም ሰው ከዚያ 
ከፍታ ላይ በቀላሉ እንዲወድቅ የማድረግ እድሉ ሰፊ 
ነው። ከዚያ ከፍታ መውደቅ በራሱ ቀላል አደጋ ባይሆንም 
የወደቀውን ሰው የሚቀበለው ከስር ያለው አስፓልት ብቻ 
ሳይሆን አገር ሰላም ነው ብሎ የሚጓዝ ተሽከርካሪ መሆኑ 
ሲታሰብ ያሳቅቃል። እዚሁ ከፍታ ያለው መሻገሪያ ላይ 
ህጻናትን ይዘው የሚለምኑ እናቶች፣ አዛውንቶችና አካል 
ጉዳተኞች ብዙ ናቸው። የሚሻገር አንድ ሰው ድንገት 
አደናቅፎት ትንሽ ቢነካቸው እነዚህ ምስኪኖች እጣ ፋንታ 
አሰቃቂ እንደሚሆን አላፊ አግዳሚው ሳያስብ ቀርቶ 
አያውቅም። 

  በቅርብ የተካሄዱ የዳሰሳ ጥናቶች እንደሚያመለክቱት 
በኢትዮጵያ ውስጥ ያለው የአስፓልት መንገድ ሽፋን 
14 በመቶ መሆኑን ይጠቁማሉ።  80 በመቶ የሚሆነው 
አደጋ የሚደርሰውም በአስፓልት መንገድ ላይ ነው። 
ለዚህም የአሽከርካሪዎችና መንገደኛች ግንዛቤ ማነስ፣ 
የተሽከርካሪ ቴክኒክ ምርመራ ደካማ መሆን፣ ያረጁ 
የህዝብ ማመላለሻ ተሽከርካሪዎች መበራከት፣ የመንጃ 
ፈቃድ አሰጣጥ ክፍተት፣ የቁጥጥር ሥርዓቱ ደካማ 
መሆን፣ የመንገድ ዲዛይንና ጥራት የችግሩ መንስኤዎች 
ናቸው። እነዚህ ችግሮች የበለጠ እየገዘፉ እንጂ እየቀነሱ 
እየሄዱ እንደማይገኙ በየጊዜው የሚወጡ ሪፖርቶች 
አመላካች ናቸው። 

   ከአሽከርካሪና ከተሽከርካሪ ጋር በተያያዘ የሚፈጠሩ 
አደጋዎችን ለመቀነስ የሚደረገውን ጥረት ያህል ከመንገድ 
ጥራትና ዲዛይን ጋር በተያያዘ የሚነሱ ችግሮችን 
ለመቀነስም የበለጠ ትኩረት መስጠት ለነገ የማይባል 
የቤት ስራ ነው። ለዚህም  የመንገድ ደህንነትን አስቀድሞ 
በመረዳትና ለጉዳቱ አሳሳቢነት ተገቢውን ትኩረት 
በመስጠት የሚመለከተው አካል ቢያንስ እንደ ኮተቤው 
አይነት መንገዶች ለአደጋ መንስኤ የሚሆን ችግራቸውን 
የማስተካከል እድሉ በእጁ ነውና ያስብበት።

             ጥምቀት መጣ፣ ጥምቀት ጻዳ፣
             ለሀገር ባህል፣ ባገር ምንዳ፣
             ከሞላበት፣ ከውበት ጓዳ፣
             እንገናኝ፣ ሽሮ ሜዳ።
 የጥምቀት በዓል መጣሁ መጣሁ ሲል በበዓሉ 

አምሮና ተውቦ መታየት የሚፈልግ ሁሉ ሃሳቡ ወደ 
ሽሮሜዳ ይነጉዳል። ምክንያቱም እዛ ሁሉም አለ። ሽሮ 
ሜዳም ‘ምን አጥቼ፣ ሁሉ በእጄ ሁሉ በደጄ ኑ! ሁላችሁም 
በሀገር ባህል ልብሶቼ ተዋቡ፣ አጊጡ፣ ዘንጡ’ ትላለች:: 
ሽሮ ሜዳ አፍ አውጥታ ባትናገርም ከጫፍ ጫፍ ያለው 
ድባቧ ይህንኑ ያረጋግጣል። ሽሮ ሜዳና ጥምቀት በአዲስ 
አበቤው ብቻ ሳይሆን በመላው ኢትዮጵያውያንና በውጭ 
ጎብኚዎች ጭምር አንዳች ቁርኝት አላቸው:: በጥምቀት 
ከልጅ እስከ አዋቂ፣ ከሊቅ እስከ ደቂቅ ሁሉም ሽሮ ሜዳ 
ላይ መገናኘታቸው አይቀሬ ነው። 

 በዘንድሮው የጥምቀት በዓል ሽሮ ሜዳ እንዴት 
ሰነበተች? በባህል አልባሳት ፋሽኖች ምንስ አዳዲስ 
ነገሮችን ይዛ መጣች? ስንል ዞር ዞር እያልን ድባቧን 
ቃኘት አድርገናል። ከወትሮ በተለየ ሽሮ ሜዳ ከሰሞነኛው 
የጥምቀት በዓል ሌላ ሆናለች። ወዲያ ወዲህ እየተራወጠ 
አልባሳት ለመግዛትና ለመሸጥ ሽር ጉድ ከሚለው ገዢና 
ሻጭ በስተጀርባ ነጥሎ እሷነቷን ማየት ለቻለ ሰው ሽሮ 
ሜዳ በልዩ ልዩ ቀለማትና አልባሳት አምራና ተሞሽራ 
ንጉሷን የምትጠበቅ ንግስት መስላለች። በሽሮ ሜዳ ላይ 
ያበቡ አበቦች በጃን ሜዳ ይፈካሉና የውበት ጓዳ የሆነችው 
ሽሮ ሜዳ በከተራና ጥምቀቱ እንዲሁም የሰርግ ዝግጅቶች 
በሚበዙባት በወርሃ ጥር የተንቆጠቆጠች አበባ መስላ 
ሁሉንም እንደምርጫው ለማስተናገድ መሰናዳተ በጉልህ 
ይታያል።

እኛም በቅኝታችን መሃል የባህል አልባሳትን ለመግዛት 
በተለያዩ ፋሽንና ዲዛይኖች ላይ አይናቸውን ተክለው 
ከነበሩት መሃል ጠጋ ብለን የሽሮ ሜዳን የጥምቀት 
ግብይትና ዝግጅት ምን ይመስላል ስንል ጠየቅናቸው። 

የጥምቀት ድምቀት ሚስጥር-ሽሮ ሜዳ!

“ በጣም ሞቅ ደመቅ ብላለች” አለች ከደራው ግርግር 
መሃል ከጓደኛዋ ጋር ቆማ ለጥምቀት የሚሆናትን ልብስ 
ስትመራርጥ ያገኘናት መቅደስ፤

ከወከባና ትርምሱ ይልቅ አልባሳቱ አይን 
ስለማያስነቅሉ አይኑን ከአልባሳቱ ተክሎ ሲተላለፍ እርስ 
በእርሱ የሚጋጭም ሞልቷል። ማየት እንጂ መርጦ 
ማየት የሚባል ነገር የለም። ቀጠለች መቅደስ “ከጓደኛዬ 
ጋር ለበዓል የሚሆነንን ልብስ ለመግዛት የመጣነው 
ሰባት ሰዓት ላይ ነበር ግን አይን አዋጅ ሆኖብን ይሄው 
እስከ ዘጠኝ ሰዓት ድረስ እዚሁ ነን፣ በጣም የሚገራርሙ 
አዳዲስ ፋሽኖች ጭምር አሉ።” ታዲያ እነዚህ ፋሽኖች 
ነባሩን ኢትዮጵያዊ ባህል ከማንጸባረቅ አንጻር እንዴት 
አየሻቸው? ቀጣዩ ጥያቄያችን ነበር፣ “እኔም የባህል 
ልብሶች አድናቂ ስለሆንኩኝ አልባሳቱን እንድወዳቸው 
ያደረገኝ ዋነኛ ምክንያትም የባህል እሴታችንን የጠበቁና 
ኢትዮጵያዊነትን የሚያንጸባርቁ በመሆናቸው ነው።” 

በማለት ምላሽዋን ሰጠችን።
  ከአንደኛው የባህል አልባሳት መሸጫ ሱቅ በር ላይ 

ከላይ እስከታች በሀበሻ ልብስ ዝንጥ ብሎ የፋሽን ትርኢት 
በሚመስል መልኩ አብረውት ለነበሩት ጓደኞቹ እየዞረ 
ሲያስቃኝ የነበረው ወጣት ቀልባችንን ሳበውና ጠጋ 
ብለን ልናነጋግረው ፈለግን። “አማኑኤል በላይ እባላለሁ 
ከሳምንት በፊት ያዘዝኩትን ጃኖ ለመውሰድ መጥቼ 
እየለካሁት ነበርና ይሄው እንደምታየው ዛሬ እንዲህ 
አምሮብኛል።” ሲልም ሃሳቡን አካፈለን:: ከዋጋው አንጻርስ 
የአልባሳቱ ሁኔታ እንዴት ነው? ብለን የጠየቅነው ወጣት 
“ለጥምቀት ያልሆነ ቀሚስ ይበጣጠስ አይደል የሚባለው... 
በጊዜው ብር ስላነበረኝ ከሶስቱ ጓደኞቼ ተበድሬ ነበር 
ያሰራሁት ያው ለጥምቀት ያልሆነ ብድር....››። አማኑኤል 
ልብሱን በአዲስ ዲዛይን እራሱ መርጦ ያሰራው በመሆኑ 
ዋጋውም ቢሆን ያን ያህል ውድ የሚባል እንዳልሆነ 
ነግሮናል::

አማኑኤልና ጓደኞቹን አልፈን ወደሱቅ ዘልቀን ገባን‹‹ 
ክፍሏ ከአቅሟ በላይ ሰው ታጭቆባታል:: አንዳንዱ 
ለመግዛት ዋጋ ይደራደራል፣ ሌላው ይለካል፣ ከፊሉ ቆሞ 
በአይኑ ይቃኛል:: ከየጥጉ ደግሞ የአልባሳት ጠበብት 
ባለሙያዎች በስራ ላይ ተጠምደዋል። ከዚህ ሁሉ ግርግር 
መሃል እንደምንም ተጋፍተን ጥያቄያችንን ለባለሙያዎቹ 
አቀረብን:: ከባለሙያዎቹ መካከል ያነጋገርነው ዘሪሁን 
“እስከዛሬ ለአምስት ዓመታት ያህል ለጥምቀት በዓል 
የሚሆን ልብስ ስሰፋ ኖሬያለሁ፣ እንደዚህ ሱሪ በአንገት 
ሆኖብኝ ግን አያውቅም። ጥምቀትን ይዛ የምትመጣው 
የጥር ወር ደግሞ በሀገራችን በብዛት የሰርግና ልዩ ልዩ 
ዝግጅቶች የሚበዙበት ወቅት በመሆኑ የአልባሳት ስራው 
ለጥምቀት እለት ብቻ ሳይሆን በጥምቀት ማግስትም 
እንደደራ ይቀጥላል። ድሮ የነበሩት የባህል አልባሳት 
በውጭ ፋሽኖች እየተወረሩ ቢመጡም ከቅርብ ጊዜያት 
ወዲህ ግን መልሰው እያንሰራሩና ተፈላጊነታቸውም 
እየጨመረ መጥቷል። ወደፊትም ሙሉ ለሙሉ 
ወደባህላዊ አልባሳቶቻችን እንደምንመለስ ተስፋ አለኝ” 
በማለት አስተያየቱን ሰጥቶናል::

በጥምቀት መንፈሳዊና ባህላዊ ክዋኔዎቹ እንዳሉ 
ሆነው የጥምቀት በዓልን ልዩ ያደረገውና የዓለም 
ሕዝብ ሁሉ እንዲወደው፣ ብሎም በዩኔስኮ የማይዳሰሱ 
ቅርሶች ላይ ለመስፈሩ ምክንያት ባህላዊ  አልባሳቶቻችን 
የተጫወቱት ሚና እጅግ በጣም ትልቅ ነው። የኢትዮጵያን 
ባህላዊ አልባሳት ባህላዊ ይዘታቸውን ጠብቀው ከዘመኑ 
ጋር በሚሄድ መልኩ ለማዘመንም የጥምቀት በዓል ትልቅ 
እድልን ፈጥራል። በዘርፉ ላሉት ባለሙያዎችም ስራቸውን 
ከአደባባይ አልፎ ለዓለም ለማሳያት ከዚህ የተሻለ ምንም 
መንገድ አይኖርም። ጥምቀት ባህላዊ፣ ሃይማኖታዊ፣ 
ኢኮኖሚያዊና ማህበራዊ መስተጋብሮችን በአንድነት 
አጣምሮ የያዘ ዘርፈ ብዙ በዓል እንደመሆኑ ኋላ በእጅ 
ያለ ወርቅ ሆኖብን ይህን ውብ ባህል ችላ እንዳንል፣ 
በተሻለ መንገድ ልንጠብቅና ልናስተዋውቅ እንዲሁም 
ልናስቀጥለው የግድ ይለናል። በዚህ ሁሉ ግን ልዩ ትኩረት 
ለባህል አልባሳትና ለተዋቡ የባለሙያ እጆች እንላለን!

 

ሽሮ ሜዳና ጥምቀት በአዲስ አበቤው ብቻ ሳይሆን በመላው ኢትዮጵያውያንና በውጭ ጎብኚዎች ጭምር አንዳች ቁርኝት አላቸው፣

80 በመቶ የሚሆነው አደጋ 
የሚደርሰውም በአስፓልት መንገድ 
ላይ ነው። ለዚህም የአሽከርካሪዎችና 

መንገደኛች ግንዛቤ ማነስ፣ 
የተሽከርካሪ ቴክኒክ ምርመራ ደካማ 

መሆን፣ ያረጁ የህዝብ ማመላለሻ 
ተሽከርካሪዎች መበራከት፣ 

የመንጃ ፈቃድ አሰጣጥ ክፍተት፣ 
የቁጥጥር ሥርዓቱ ደካማ መሆን፣ 
የመንገድ ዲዛይንና ጥራት የችግሩ 

መንስኤዎች ናቸው



አዲስ ዘመን   ሰኞ ጥር 22 ቀን 2015 ዓ.ም      ገጽ 7

ነፃ ሃሳብ
ፖለቲካ እና ልዩ ልዩ 

  ሁላችንንም በሚያግባባ መልኩ ሙሰኞች የአገር 
ጠላቶች ናቸው:: እንደ ነውረኛ ዜጋ፣ እንደ ሙሰኛ 
ባለሥልጣን አገር የሚጎዳ ነገር የለም:: ከትናንት እስከዛሬ  
አገራችንን እየተፈታተነ ያለ  አንዱና ዋነኛው ሙስና 
ነው:: ሙስና ገንዘብ መስጠትና መቀበል ብቻ አይደለም:: 
ሙስና እንደ ቃሉ መከራው በሶስት ቃሎች ብቻ የሚገለጽ 
አይደለም:: 

 ሙስና በአገርና ሕዝብ ላይ የሚያደርሰው ጫና እጅግ 
ብዙ ነው:: በኢኮኖሚው፣ በፖለቲካው፣ በማህበራዊው 
በነዚህ ሁሉ ውስጥ ተጽዕኖው አለ:: አንድ ቦታ የሚያበቃ 
ቢሆን ኖሮ በዚህ ልክ ዋጋ አያስከፍለንም ነበር:: 
ሙስና ለአንድ አገር የኒውክሌር ያክል አደገኛ 
ነው:: ሁሉንም ነገር ማውደም ይችላል:: 

 ኢኮኖሚውን፣ ልማቱን፣ ተስፋውን፣ 
ማህበራዊ መስተጋብሩን ይሄን ሁሉ ሊበጥስ 
ይችላል:: በጤናው፣ በመማር ማስተማር 
ሥርዓቱ በሁሉም መስክ ላይ አሻራው አለ:: 
አገር ደግሞ የነዚህ ሁሉ መሰናሰል ናት:: 
አንዱ ተበጠሰ ማለት ተያይዞ መልማቱ፣ 
ተያይዞ መበልጸጉ፣ ተያይዞ ተስፋ ማድረጉ 
ይስተጓጎላል ማለት ነው:: ለዚህ ሙስናን 
መዋጋትና ሙሰኞችን ማጋለጥ ተቀዳሚው 
መፍትሄ ይሆናል:: 

 ሙሰኞች በአስተሳሰባቸው ራስ ወዳዶች 
ናቸው:: በህልማቸው ውስጥ አገርና ሕዝብ 
ትውልድም የለም:: የሚጨነቁት ስለራሳቸው 
ብቻ ነው:: እንዴት አድርጌ፣ እንዴት ዋሽቼ፣ 
እንዴት አጭበርብሬ ሆዴን ልሙላ እንጂ 
እንዴት አድርጌ የድሃውን ሆድ ልሙላ አይሉም:: 
የሚያስቡትና የሚያደርጉት ሰፊውን ማህበረሰብ ባገለለ 
መልኩ ነው:: ራሳቸውን በመጥቀምና የራሳቸውን የሆነን 
ብቻ በማገልገል የሚኖሩ ናቸው:: 

 በጣም የሚገርመው ደግሞ የሚሞሉት የሞላ 
ሆዳቸውን መሆኑ ነው:: በአካውንታቸው ውስጥ 
ከአገር ተሰረቀ ብዙ ብር እያለ በዛ ብዙ ብር ላይ ሌላ 
ብር መጨመር ነው:: አንድ ቤታቸውን ሁለትና ሶስት 
ማድረግ እንጂ ቤት ለሌለው   ስለመስራት አይጨነቁም:: 
ስለራሳቸው በማሰብ፣ ስለራሳቸው በመጨነቅ ወጥተው 
የሚገቡ ናቸው:: ይሄ አስተሳሰብ በአገር ላይ የሚፈጥረውን 
ጫና ለመረዳት ጠቢብ መሆን አይጠበቅብንም:: አሁን 
ላይ አገራችን በዚህ አስተሳሰብ ውስጥ ናት::

  ሥልጣን ሕዝብ ማገልገያ እንጂ በሕዝብ መገልገያ 
አይደለም:: በኢኮኖሚዋ በምትንገዳገድ አገር ላይ፣ 
ለማደግና ራሷን በምግብ ለመቻል ደፋ ቀና በምትል አገር 
ላይ ሙሰኞች ታክለውበት ፤ተስፋ ሰንቃ ከዛሬ የተሻለ 
ነገን ለመኖር በምትታትር አገር ላይ ሌቦችና ራስ ወዳዶች 
ታክለውበት አስቡት:: እንዴትም ይሁን በአንድ አገር ላይ 
ሙሰኞች ካሉ የዛች አገር የእድገት ርምጃ ጥያቄ ውስጥ 
ይገባል:: ውሃ ይበላዋል:: 

 እንዴትም ይሁን በአንዲት ተስፈኛ አገር ላይ 
ራስ ወዳድ ባለሥልጣናት ካሉ የዛችን አገር ተስፋ ውሃ 
ይበላዋል:: ይሄ እንዳይሆን መንግሥት እንደመንግሥት 
በነዚህ ግለሰቦችና ቡድኖች ላይ ርምጃ ሊወስድ ይገባል:: 
መንግሥት ብቻ አይደለም ማህበረሰቡም እንደነዚህ 
አይነት ሌቦችን በማጋለጥ ለአገሩ ውለታ መዋል አለበት:: 
እንደነዚህ አይነት ድርጊቶች በመንግሥት ብቻ ሳይሆን 
በተቀናጀ የጋራ ስራ የሚገቱ ናቸው:: 

 አገር ስትሰረቅ አገር ብቻ ሳትሆን ዜጎቿም ነው 
የሚጎዱት:: የአገር ሀብት የዜጎች ሀብት ነው:: የአገር ተስፋ 
የዜጎቿ ተስፋ ነው እናም ሙሰኞችንም ሆነ ሌሎች ለአገር 
የማይበጁ ድርጊቶችን ማጋለጥ ይጠበቅብናል:: ሙሰኞችን  
የሚያጠራ ወንፊት ያስፈልገናል:: እነዚህን ግለሰቦች 
እያጠራ ለሕግ የሚያቀርብ ወንፊት:: ማንነታቸውን፣ የኋላ 

አገራችን እብቁን ከፍሬው፣ እንክርዳዱን ከስንዴው የሚለይ ወንፊት ያስፈልጋታል

በትረ ሙሴ (መልከ ኢትዮጵ) የጎደለችው:: አገራችን በነዚህ ነቀዞች ተወራና ተመርዛ 
ነው ከኋላቀርነት ያልወጣችው:: እነዚህን ነቀዞች 
መፋለም አለብን::  እንዳይበሉን፣ እንዳያመረቅዙን 
ልንገታቸው ይገባል:: ሕዝብ የሰጣቸውን ሥልጣን 
ያላግባብ እንዳይጠቀሙ ከተጠቀሙም ተጠያቂ እንዲሆኑ 
የሚያደርግ አሰራር ያስፈልጋል:: 

  ነቀዝ በመርዝ ነው የሚጠፋው:: የአገራችን ነቀዞችም 
እንዲጠፉ እንደ መርዝ የበረታ የማያዳግም እርምጃ 
ሊወሰድባቸው ይገባል:: እርምጃ መጪውን የሚያስተምር 
ጥሩ ነገር ነው:: ያጠፉ ካልተቀጡ፣ የሰረቁ ካልተቆነጠጡ፣ 
ሥልጣናቸውን ተጠቅመው ጉቦ  የሚቀበሉ ባለሥልጣናት 
ካልተጠየቁ መጪው ትውልድ ሙስናን የሚዋጋበት 

ምክንያት አያገኝም:: ሰርቶ መለወጥን እንጂ ሰርቆ 
መለወጥን ለልጆቻችን ማስተማር የለብንም:: 

  ቤተሰብ የአገር መሰረት ነው:: ሁሉም ወላጅ 
ለልጆቹ መልካም ሥነምግባርን በማስተማር 
ለአገር የሚበጁ አድርጎ ሊያበቃቸው ይገባል:: 
አሁን ላይ አገር እያበላሹ ያሉ ሙሰኞች 
በሥርዓት ያላደጉ ናቸው:: እየኮረጀ የተማረና 
እየሰረቀ ያደገ ልጅ ነገ ላይ በሥልጣኑም ሆነ 
በማንኛውም ማህበራዊ ሕይወቱ ላይ ተመሳሳይ 
ድርጊቶችን ነው የሚፈጽመው:: 

   ብዙ ጥናቶች እንደሚያሳዩት ከሆነ 
በልጅነታቸው በሥርዓት ያላደጉ ልጆች 
በሙስናም ሆነ በሌሎች ተያያዝ ጉዳዮች ላይ 
የመገኘት እድላቸው የሰፋ እንደሆነ ይነገራል:: 
በባህሪያቸው ብልሹ የሆኑ ባለሥልጣናት ትናንት 
ላይ ይሄን ካደረክልኝ ይሄን አደርግልሀለው 
በሚል ቤተሰብ ውስጥ ያለፉ እንደሆኑም ጥናቱ 

ያክላል::
    የልጆቻችን ፈጣሪዎች እኛ ነን:: ለእኛ በጎ ሲሆኑ 

ነው ለአገራቸውና ለወጡበት ማህበረሰብ በጎ የሚሆኑት:: 
የሆነ ነገር ስናዛቸው ይሄን አደርግልሃለው ማለት ተገቢ 
አይደለም:: የሆነ ነገር እየሰጠንና መደለያ እያሳየን 
ያሳደግናቸው ልጆቻችን ካደጉ በኋላም ከዛ አመለካከት 
አይርቁም:: ወደሃላፊነት ሲመጡም ያኔ ያደጉበትን 
ማንጸባረቅ ነው የሚጀምሩት::

 ይሄ ደግሞ አንዱና ዋነኛው ሙስናን መለማመጃ 
መንገድ ነው:: እናም ልጆቻችንን ስናሳድግ መታዘዝ፣ 
ቤተሰብን ማገልገል ግዴታቸው እንደሆነ በማሳወቅ 
ይሁን:: ሀገር ብቻዋን በቂ ናት..ሀገር ብቻዋን ለብዙዎቻችን 
የእውቀትና የጥበብ ቤታችን ናት:: ለልጆቻችን ስለሀግ 
ፍቅርና ስለታማኝነት ካስተማርናቸው ያ በቂ ነው:: 

 አገር የእኔና የእናተ ሃሳብና ድርጊት ናት:: ይሄ 
ሃሳባችንና ድርጊታችን ነው ሊያነሳትም ሆነ ሊጥላት 
የሚገባው:: ሙስና አገር የሚጥል ነቀርሳ ነው:: ሰርተን 
ለመለወጥ፣ ተምረን ለመቀየር እንጂ በአቋራጭ 
መበልጸግን እንደ ስኬት ልንቀበለው አይገባም:: 
ታላላቆቻችን ያለማመዱን ያልተገባ ነገር ብዙ ነው:: አሁን 
ላይ ብዙዎቻችን የምንማረው አገር ለመጥቀም ሳይሆን 
ራሳችንን ለመጥቀም ነው:: 

    የሚያበላ ፊልድ/ትምህርት  መርጠን የምንማር፣ 
የሚያበላ ስራ ፈልገን የምንይዝ፣ ሥልጣንና አለቅነትን 
ለአገርና ለህዝብ ጥቅም ሳይሆን    ለመብላት /ለመዝረፍ  
የምንመኝ ብዙ  ነን:: ይሄ አስተሳሰብ ነው የአሁኖቹን 
ሙሰኞች የፈጠረው:: ይሄ አስተሳሰብ ነው ብዙ ነቀዞችን 
ወልዶ ያሳደገው:: አስተሳሰባችን መቀየር አለበት:: አገርን 
ሳንጠቅም፣ ድሀ ማህበረሰባችንን ሳናገለግል የምንገለገለው 
ነገር የለም:: 

 ለመብላትም ሆነ ለማብላት መጀመሪያ አገር 
የሚባል ነገር ሊኖረን ይገባል:: በአስተሳሰባችን አገር 
እያፈረስን፣ በድርጊታችን ተስፋ እየነጠቅን የምንፈጥረው 
አገርና ሕዝብ የለም:: ከምንም በፊት ለራሳችን ታማኝ 
መሆን ይኖርብናል:: የራስ እምነት ነው ወደ አገርና ወደ 
ማህበረሰብ የሚሄደው:: የራስ እምነት ነው ወደ ትውልድ 

የሚፈሰው:: ሥልጣናችንን ለመብላት ከተጠቀምነው፣ 
የምንማረው ለመብላት ከሆነ ከእኛ ያለፈች ለልጆቻችን 
የምትሆን አገር መፍጠር አንችልም::

 ሥልጣኔ ለአገር ምርጡን ከማድረግ የሚጀምር 
ነው:: ሥልጣኔ ለማህበረሰብ ከመልፋት የሚጀምር 
ነው:: ብዙ ሥልጡን አገራት ሥልጣኔአቸውን ያገኙት 
ከራሳቸው ቀድመው አገራቸውን በማገልገላቸው ነው:: 
ዛሬ ላይ የምንቀናባቸው አገራት ልዕልናቸውን ያገኙት 
ከእኔ በፊት አገሬን በሚል ፍልስፍና ነው:: እኛም ከኔ 
በፊት አገሬን፣ ከእኔ በፊት ማህበረሰቤን የሚል ሃሳብና 
በጎ ተግባር ያስፈልገናል::

 ለአገራችን ስንለፋ ሰፊ ሃሳብና ሰፊ ድርጊትን 
አንግበን ነው:: ለራሳችን ስንለፋ ግን በጠበበና ባነሰ 
ሃሳብና ድርጊት ነው:: ወደሚበጀን ማየት አለብን..
የሚበጀን አገር ያለችበት ሰፊ ሃሳብና ድርጊት ነው:: 
በጠበበ ሃሳብ ሙስናንና ሙሰኞችን ወልዶ ከማሳደግ 
ባለፈ የምንጠቀመው ነገር የለም:: ከእኔነት የሚሻገር፣ ሩቅ 
የሚደርስ የሰፋ.. የበረታ ሃሳብና ድርጊት ያስፈልገናል:: 

    በዚህ እውነት ውስጥ ካልቆምን ሙሰኞችን 
መዋጋትም ሆነ ሙስናን መግታት አይቻለንም:: ሙስና 
የጠባብ አስተሳሰብ ውጤት ነው:: አስተሳሰባችን  
ማስፋት አለብን:: በሃሳባችን ውስጥ አገራችንን 
መጨመር፣ ትውልዱን ማከል ይኖርብናል:: እንዲህ 
ሲሆን ነው የምንሰፋው::

 እየተራመድን ያለነው፣ እየለፋን ያለነው እንደ 
ሙስና ወደ ኋላ ከሚጎትቱን ነገሮች ጋር ነው:: ወደ 
ኋላ የሚጎትቱንን ነገሮች ሳናጠራ ከህልማችን መድረስ 
አንችልም:: የአገር ጠላት የሆኑ ነውሮቻችንን ማስተካከል 
ስንችል ነው ካሰብነው የምንደርሰው:: በየትኛውም ሁኔታ 
ውስጥ እንሁን አገር የማገልገል ልዕልና ሊኖረን ይገባል:: 

   አገር የማገልገል ልዕልና ሲኖረን ነው ከነውር 
ርቀን በታማኝነት የምንቆመው::  ሙሰኞች አገር የከዱ፣ 
የገቡትን ቃል ኪዳን ያጠፉ ነውረኞች ናቸው:: በቀን 
ሶስቴ መብላት በማይችል ማህበረሰብ ውስጥ ሆነው 
ከድሀ ጉሮሮ የሚቀሙ አረመኔዎች ናቸው:: ሙሰኞች 
አገር የማገልገል ሞራል የላቸውም:: በሃሳባቸው ውስጥ 
ለትውልድ የሚሆን አንዳች የለም:: 

 ራሳችንን እንጠይቅ.. ለአገራችን የሚሆን ምን 
አለን? በድህነት ላስተማረን ማህበረሰብ የሚሆን ምን 
አለን? ራሳችንን እንጠይቅ.. ከድሃ አገርና ከድሃ ሕዝብ 
ላይ እየሰረቅን የምንሰራው ቤት፣ የምንነዳው መኪና ነገ 
እኛን ይዞ ከመጥፋት ባለፈ በረከት የለውም:: ሕይወቱን 
እንድንቀይርለት እድል ከሰጠን ማህበረሰብ ላይ 
የምናጎድለው ማንኛውም ነገር ነገ ላይ ሕይወታችንን 
ከማጉደል ባለፈ ጸጋ ይዞልን አይመጣም:: 

    ሥልጣኔአችንን አገርን ከማገልገል፣ ለማህበረሰባችን 
በመታመን መጀመር አለብን:: ብዙ ነገሯ ሰጥቶ መቀበል 
የሆነባት ሀገር ላይ ነው:: እከክልኝ ልከክልህ በሚል 
ነውረኛ ፈሊጥ አገራችን መድረስ ካለባት ቦታ ሳትደርስ 
ቀርታለች:: ለአገር የሚጠቅሙ፣ የማህበረሰቡን ችግር 
ለመፍታት አቅም ያላቸው እያሉ ግን ባልተገባ አካሄድ 
ያልተገባ ነገር እያደረግን ብዙ በረከቶቻችንን ሰውረናል:: 
ሙስና አገር ከማውደም ባለፈ ሌላ ትርጉም የለውም::

   ሙሰኞችን እየቀጣን አገር እንስራ:: የአገርን ተስፋ 
የሚያጨልሙ ሌቦችን እያጋለጥን ትውልድ እንቅረጽ::  
ዓላማችን አገር ማሻገር ከሆነ አገር በማሻገር ሂደት ላይ 
ዓላማ የሌላቸውን ነውረኞች ለፍርድ እያቀረብን ይሁን:: 
ከነውሮቻችን ጋር አብረን እየተጓዝን አገር አንገነባም:: 
መንግሥት ሙስናንና ሙሰኞችን ለመቆጣጠር ኮሚቴ 
አቋቁሞ እየተንቀሳቀሰ ይገኛል:: የእኛ ድርሻ የሚሆነው 
ሙሰኞችንና ብልሹ አሰራሮቻቸውን በማጋለጥ 
ከመንግሥት ጎን መቆም ነው:: በጠራ ሃሳብ፣ በጠራ 
ድርጊት ተስፋ ያላት የጠራች አገር ታስፈልገናለች:: 
አገራችን እንድትጠራ ደግሞ ሙሰኞች መጥራት 
አለባቸው::

ታሪካቸውን እያብጠረጠረ ተጠያቂ የሚያደርግ ወንፊት:: 
ስብዕናቸውን፣ ለአገር ያላቸውን ስሜት የሚመዝን 
ፍትሃዊ ወንፊት:: 

  አሁን ላይ አገራችን እብቁን ከፍሬው፣ እንክርዳዱን 
ከስንዴው የሚለይ ወንፊት ያስፈልጋታል:: ሁሉንም 
በአንድ የሚሰፍር ወንፊት ሳይሆን እንደየስራችን 
የሚለየን ወንፊት ያስፈልገናል:: በዚህ የእውነት ወንፊት 
ብላሹን ከጥሩው ካለየን በስተቀር የአገራችንን ተስፋ 
ማየት አንችልም:: በዚህ የእውነት ወንፊት ነውራቸውን 
ካላጋለጥን፣ ለፍርድና ለቅጣት ካላበቃናቸው አገራችንን 
መታደግ አንችልም:: የዚህ ወንፊት አለመኖር   ለሙሰኞች  
የልብ ልብ ይሰጣቸዋል:: 

  ሙሰኞች ነቀዞች ናቸው.. አገር የሚበሉ፣ ትውልድ 
የሚያመክኑ ነቀዞች:: ነቀዝ ሰብል የሚበላ፣ ምርታማነትን 
የሚቀንስ፣ የአርሶ አደሩን ልፋት መና የሚያስቀር ተባይ 
ነው:: ልክ እንደዚህ ተባይ ሁሉ አገር የሚበሉ፣ የአገርን 
ብልጽግና የሚጎትቱ፣ የትውልዱን፣ የወጣቱን ተስፋ 
የሚነጥቁ ነቀዞች ናቸው:: እነዚህ ነቀዞች በሃሳባቸው 
ጽድቅና፣ በተግባራቸው ሚዛናዊነት የላቸውም:: በመስረቅ 
የሚረኩ፣ በማታለል የሚደሰቱ ናቸው::

    አገራችን በነዚህ ነቀዞች ተበልታ ነው ከስፍራዋ 

እየተራመድን ያለነው፣ እየለፋን ያለነው 
እንደ ሙስና ወደ ኋላ ከሚጎትቱን 

ነገሮች ጋር ነው:: ወደ ኋላ 
የሚጎትቱንን ነገሮች 

ሳናጠራ ከህልማችን መድረስ አንችልም:: 
የአገር ጠላት የሆኑ ነውሮቻችንን
 ማስተካከል ስንችል ነው ካሰብነው 

የምንደርሰው:: በየትኛውም ሁኔታ ውስጥ 
እንሁን አገር የማገልገል ልዕልና 

ሊኖረን ይገባል

ግብርና 
ለተፋሰስ ልማት ውጤታማነት ተምሳሌት የሆነው የሐሮማያ ሐይቅ

    ከያዝነው ከጥር ወር መግቢያ ጀምሮ የአፈርና 
ጥበቃ የተፋሰስ ልማት ሥራ በመላ ሀገሪቱ ተጠናክሯል:: 
ከሁለት ወራት በኋላ ለሚጀመረው የበልግ ግብርና 
ሥራ ዝግጁ ለመሆን ከወዲሁ የተፋሰስ ልማት ሥራ 
በርብርብ መጠናከር እንዳለበትም የዘርፉ ባለሙያዎች 
ምክረ ሃሳብ ይሰጣሉ:: በተፈጥሮ እና በሰው ሰራሽ 
ችግሮች በአፈር መሸርሸርና ለተለያየ ጉዳት ተጋላጭ 
የሆነ መሬትና ተዳፋታማ አካባቢዎች እንዲያገግሙ 
ማድረግ የሚቻለው የተፋሰስ ልማት በማከናወን 
እንደሆነም ይገልጻሉ:: ወቅቱን ጠብቆ በሚከናወነው 
በዚህ የተፋሰስ ልማት ሥራ ውጤት የተመዘገበባቸው 
አካባቢዎች መኖራቸውንም በተለያየ ጊዜ የወጡ 
መረጃዎች ይጠቁማሉ:: ለዚህም በሰው ሰራሽና በተለያየ 
ምክንያት ለድርቅ ተጋልጦ የነበረውን ሐሮማያ ሐይቅን 
መጥቀስ ይቻላል::

   በውሃ መሳቢያ (ፓምፕ) ከሐይቁ ውሃ በመሳብ 
የአካባቢው አርሶአደር ለግብርና ሥራ ይጠቀምበት 
የነበረው ይህ ሐይቅ የመድረቁ ዜና ሲሰማ ከማሳዘንም 
ባለፈ ለሀገርም እንደውድቀት ታይቶ እንደበር 
አይዘነጋም:: ችግሩ ከተከሰተ ጀምሮ በተከናወነው 
በጥናት የተደገፈ የርብርብ ሥራ በተለይ ደግሞ አካባቢ 
ጥበቃ ላይ የተፋሰስ ልማት የተጠናከረ እንደነበር 
በተለያየ ጊዜ የወጡ  መረጃዎች ያመለክታሉ:: በዚህ 
የርብርብ ሥራ ላይ አንዱ ባለድርሻ በሆነው ከሐሮማያ 
ዩኒቨርሲቲ የተገኘው መረጃ እንደሚያመለክተው 
በደረቀው ሐይቅ አካባቢ ለተከታታይ አስር ዓመታት 
በተከናወነው የተፋሰስ ልማት የእርከን እና የዛፍ ችግኝ 
ተከላ መርሃግብር ተከናውኗል:: ይህን መረጃ የሰጡት 
በዩኒቨርሲቲው የማህበረሰብ ዳይሬክተር ዶክተር 
አድማሱ ቦጋለ በ2012 ዓ.ም በተካሄደው የአረንጓዴ 
አሻራ ዘመቻ መርሃግብር በሐይቁ ዙሪያ 358 ችግኞች 
መተከላቸውን እንዲሁም ለልማቱ ከዩኒቨርሲቲው 
ከአምስት ሚሊዮን ብር ያላነሰ ወጭ ይደረግ 
እንደነበርም ለመገናኛ ብዙሃን መግለጻቸው ይታወሳል:: 
በተከናወነው ሥራም ሐይቁ እንዲያገግም በማድረግ 
የነበረውን የሐዘን ስሜት ወደ ደስታ መቀየር ተችሏል:: 
ሐይቁን ወደነበረበት ይዞታው ለመመለስ የተጠናከረ 
ሥራ የሚጠበቅ ቢሆንም ተስፋ ሰጪ ውጤት ማየት 
መቻሉ በስኬት ተጠቅሷል:: የተፋሰስ ልማት ሥራ 
ውጤት እንደሆነም ተደርጎ ተወስዷል::

   ለሐሮማ ሐይቅ መድረቅ በምክንያትነት ይጠቀስ 
የነበረውና ችግሩንም ለመቅረፍ ትልቅ ዋጋ ያስከፈለውን  
ደለል፣ አካባቢው ላይ የነበረው ዛፍ መመናመን፣ የቆሻሻ 
አወጋገድ ሥርዓት፣ እንዲሁም ለመሥኖ የግብርና ልማት 
ሥራ ጥቅም ላይ ይውል የነበረው የውሃ አጠቃቀም 
ለማስተካከል በተሰራው ሥራ በተለይም የተፋሰስ 
ልማት መጠናከር ያስገኘውን ውጤት በመቀጠል 
በዚህ ወቅትም በሐይቁ እና በሁሉም ምሥራቅ ሐረርጌ 
እየተሰራ መሆኑን የምሥራቅ ሐረርጌ ግብርና ጽህፈት 
ቤት ኃላፊ አቶ ጌታሁን ንጋቱ ገልጸውልናል::

   እንደ አቶ ጌታሁን ማብራሪያ በሐሮማያ ሐይቅ 
ዙሪያ በተከናወነው የተፋሰስ ልማት ደርቆ የነበረውን 
ሐይቅ ወደ ቀድሞ በመመለስ በአሁኑ ጊዜም ሐይቁ 61 
በመቶ ውሃ መያዝ እንደቻለ በጥናት ተረጋግጧል:: ቀሪ 
39 በመቶ ለመመለስ ሐሮማያ ዩኒቨርሲቲን ጨምሮ 
ከተለያዩ ባለድርሻ አካላት ጋር በመሆን ጽህፈት ቤቱ 
በቅንጅት እየሰራ ይገኛል:: በ2014 በጀት አመት የክረምት 
ወቅት ዝናብ ባለመኖሩ የተገኘውን ለውጥ በመጠኑም 
ቢሆን ወደኋላ በማስቀረት ተጽእኖ አሳድሯል::ይህንንም 
ክፍተት ለማካካስ ጭምር በተጀመረው የተፋሰስ ልማት 
ሥራ የተጠናከረ ሥራ ለመሥራት ጥረት እየተደረገ ነው::

  ጥር ወር 2015 ዓ.ም መግቢያ ላይ በተጀመረው 
የተፋሰስ ልማት ሥራ በሐይቁ ዙሪያ በሚገኙ ወረዳና 
ቀበሌዎች በተፋሰስ ልማት አሰራር ውጫዊ የሚባለው 
የእርከን ሥራ ተከናውኗል:: ቀሪው የዛፍ ችግኝ ተከላ 
ሥራም ይቀጥላል::በምሥራቅ ሐረርጌ በሚገኙ 20 
ወረዳዎችና 543 ቀበሌዎች ጽህፈት ቤቱ የሕዝብ ንቅናቄ 
ፈጥሮ ወደ ሥራ ከገባ ከ14 ቀናት በላይ ሆኖታል:: በዚህ 
ጊዜ በ515 አካባቢዎች ላይ የእርከን ሥራዎች እየተከናወነ 
ነው:: ይህን ጨምሮ ተያያዥ ሥራዎች ለ60 ቀናት 

ለምለም ምንግሥቱ

ይቀጥላሉ::
   ከአቶ ጌታሁን መረጃውን የሰጡን ወደ መስክ ስራ 

እየወጡ ስለነበር ለምን ሥራ እንደወጡም ላቀረብንላቸው 
ጥያቄ በሰጡት ምላሽ፤ እርሳቸውን ጨምሮ የጽህፈት ቤቱ  
ባለሙያዎች የተፋሰስ ልማቱን ሥራ በስፍራው በመገኘት 
ድጋፍ ያደርጋሉ::ክፍተት ካለም የማረም ሥራ ይሰራሉ:: 
ልማቱም በአግባቡ መከናወኑን መረጃዎች ይሰበስባሉ::

   የማህበረሰብ ንቅናቄው ምን ያህል የተሳካ 
እንደሆነና ስለ ሕዝቡም ተሳትፎ አቶ ጌታሁን 
እንደገለጹት፤ ምሥራቅ ሐረርጌ በመሬት አቀማመጡ 
ምክንያት ለአፈር መሸርሸር ተጋላጭ በመሆኑ የተፋሰስ 
ልማት ሥራ ካልተሰራ ልማት ማከናወን እንደማይችል 
ማህበረሰቡም ስለሚያውቅ ቅስቀሳ ሳያስፈልገው በራሱ 
የመነሳሳት ባህል አዳብሯል:: ሆኖም ግን የንቅናቄ ሥራው 
አይቀርም:: በዚህ መልኩ በጥር እና የካቲት  ወራት 
የተፋሰስ ልማቱ ተጠናክሮ ይቀጥላል:: መጋቢት ወር ላይ 
የሚጀመረው የበልግ ግብርና ሥራ ውጤታማ የሚሆነው 
ቀድሞ በተሰራው የተፋሰስ ልማት እንደሆነም አቶ 
ጌታሁን አመልክተዋል:: 

   ለበልግ የግብርና ሥራ ዝግጁ በሚደረው በዚህ 
የተፋሰስ ልማት ሥራ ትኩረት በተሰጠው የሐሮማያ 
ሐይቅ ዙሪያም ከሚከናወነው የአካባቢ ጥበቃ ሥራ 
በተጨማሪ በአካባቢው የመስኖ ልማት በማከናወን ላይ 
የሚገኙ አርሶአደሮችም ከሐይቁ የሚጠቀሙትን ውሃ 
በአግባቡ እንዲጠቀሙ ሥርዓት መዘርጋቱንና ተጨማሪ 
ተግባራት መከናወናቸውን የጠቆሙት አቶ ጌታሁን፤ 
የውሃ ኩሬዎች በየአካባቢው እንዲመቻች በማድረግ 
በሐይቁ ላይ የሚፈጠረውን ጫና ለመቀነስ እንዲሁም 
በአስተዳደር ቁጥጥር የአጠቃቀም ችግርን ለመቅረፍም 
ጥረት መደረጉን፣ከዚህ ቀደም ከከተማ ተወግደው 
ቀጥታ ወደ ሐይቁ ይገባ የነበረውን ደረቅና ፍሳሽ ቆሻሻ 
ለማስቀረት፣ ደለልን ለመከላከል አስፈላጊ የግንባታ 
ሥራ በተፋሰስ ልማቱ ተካትቶ እየተሰራ መሆኑን 
አስረድተዋል::

  ምሥራቅ ሐረርጌን ጨምሮ በአጠቃላይ በኦሮሚያ 
ክልል እየተከናወነ ስላለው የተፋሰስ ልማት ሥራ 
የኦሮሚያ ክልል ግብርና ቢሮ ምክትልና የተፈጥሮ ጥበቃ 
ኃላፊ አቶ ኤሊያስ ከድር እንደሚከተለው አስረድተዋል:: 
የ2015 በጀት አመት የተፋሰስ ልማት የዝግጅት ምእራፍ 
ሥራ ከሐሮማያ ዩኒቨርሲቲና ምሥራቅ ሐረርጌ ግብርና 
ጽህፈት ቤት ጋር በጋራ በመሆን የተጀመረ ሲሆን፣ 
በጋራ በተከናወነው የቅንጅት ሥራም አንድ ሺህ 900 

ለሚሆኑ የዞን፣ ወረዳና ከተሞች ባለሙያዎች ሥልጠና 
ተሰጥቷል:: ሥልጠናውን የወሰዱት ባለሙያዎችም 
ሐሮማያ ሐይቅ አካባቢ የልምድ ልውውጥ አድርገዋል:: 
‹‹የልምድ ልውውጡ ዓላማም ሐሮማያ ሐይቅ ደርቆ 
የልጆች ኳስ መጫወቻ ሆኖ ነበር:: ግን ደግሞ ያጠፋ እጅ 
መመለስ እንደሚችል፣ በተለይም ሐይቁ አገግሞ መልሶ 
ለልማትና ለቱሪስት መስህብ ለመዋል እንዴት ዝግጁ 
እንደሆነ እንዲሁም የአካባቢው ማህበረሰብ በአሣና 
በተለያየ መንገድ ሐይቁን የገቢ ማስገኛ አድርጎ መጠቀም 
ስለመጀመሩና ለሰልጣኞቹ ከዚህ ግንዛቤ አግኝተው 
ስኬታማ የተፋሰስ ልማት ሥራ እንዲሰሩ ነው::›› ብለዋል::

   የተፋሰስ ዝግጅት ምዕራፉም ከሐሮማያ ሐይቅ 
እንዲሆን የተፈለገው ሐይቁ ለበጋ መስኖ ልማት በመዋል 
እንዲሁም ለአካባቢው ማህበረሰብም የሥራ ዕድል 
የሚፈጥርበት ትልቅ ጥቅም የሚሰጥ ከፍተኛ ተምሳሌት 
መሆን የሚችል የተፈጥሮ ሀብት ተምሳሌት በመሆኑ 
እንደሆነም አቶ ኤልያስ ገልጸዋል:: በዚህ ስፍራ ሥልጠና 
የተሰጣቸው ባለሙያዎች ወደ አካባቢያቸው ተመልሰው 
ለአርሶአደሮች፣አርብቶአደሮችና የልማት ሰራተኞች 
ሥልጠና መስተጠታቸውንና በአጠቃላይ ሥልጠናው 
አልሚውንም በልማት የሚደግፈውንም አመራሩንም 
ያካተተ መሆኑን አስረድተዋል::

    እንደ አቶ ኤሊያስ ገለጻ፤ ‹‹ዓላማው ተፈጥሮ 
ሀብትን መጠበቅና መንከባከብ የትውልድ ግዴታ 
ነው በሚል መርህ በክልሉ ካለፈው ሳምንት ጀምሮም 
ወደ ትግበራ ሥራ ተገብቷል:: በዚህ መንፈስ በመነሳት 
6 ሺ465 ተፋሰሶችን ለማልማት ታቅዷል:: በእቅዱ 
መሠረትም ወደ 3 ነጥብ ሁለት ሚሊዮን ሄክታር መሬት 
በተፋሰስ ልማት ሥራ ይሸፈናል:: ከዚህ ውስጥም አንድ 
ሚሊዮን 35 ሺህ ኪሎ ሜትር የእርከን ሥራ የሚከናወን 
ሲሆን፣ በተለይም ድርቅ በሚያጠቃቸው የክልሉ 
ምሥራቅ ኦሮሚያ ያሉ አካባቢዎች ትኩረት ተሰጥቷል:: 
ውሃ በብዛት በሚገኝባቸው ምዕራብ ኦሮሚያ ደግሞ 
ተስማሚ የሆነ የልማት ሥራ ይከናወናል::በተፋሰስ 
ልማትና በአምስተኛው ዙር የአረንጓዴ አሻራ 
መርሃግብር ወደ 97 ሚሊየን ሕዝብ እንደሚሳተፍ 
ይጠበቃል:: በጅምሩም የሕዝብ ተሳትፎ የሚያበረታታ 
ሆኖ ተገኝቷል:: በበጋው በሚከናወነው የአፈርና ውሃ 
ጥበቃው እና የአረንጓዴ አሻራ ሥራ ላይ የማህበረሰብ 
ተሳትፎ በገንዘብ ቢተመን 11 ነጥብ 7 ቢሊዮን ብር 
ይገመታል:: ለአምስተኛው ዙር አረንጓዴ አሻራ መርሃ 
ግብር በክልሉ ለአካባቢ ስነ ምህዳር ተስማሚ የሆኑ 4 

ነጥብ 9 በሚሊዮን የተለያዩ የዛፍ ችግኞች ለማዘጋጀት 
እየተሰራ ሲሆን፣ እስካሁንም 2 ነጥብ 2 ቢሊዮን የዛፍ 
ችግኞች ተዘጋጅተዋል:: ከሚዘጋጀተው ችግኝም ከፍተኛ 
ትኩረት የተሰጠው ፍራፍሬዎችና የቆላና ደጋ ቀርክሃ 
ልማት ነው::

   ከዚህ ቀደም የተፋሰስ ልማቶች መኖራቸውን 
የገለጹት፣ አቶ ኤሊያስ በወቅታዊ ሀገራዊ ጉዳይና 
በተለያየ ምክንያት በክልሉ በተለይም ከሐረርና ወለጋ 
አካባቢዎች ማህበረሰቡ መፈናቀሉን አስታውሰው፤ 
የተፈናቀሉ ዜጎች ወደ የአካባቢያቸው በመመለስ ላይ 
በመሆናቸውንና በየአካባቢዎቹም የተጠናከረ ሥራ 
እንደሚሰራ አስረድተዋል:: ‹‹በተፋሰስ ማልማት ብቻ 
ሳይሆን የአካባቢውን ማህበረሰብ በልማቱ ተጠቃሚ 
ማድረግ ያስፈልጋል:: ቀደም ሲል በተከናወነው የደን 
ልማት ስራ የደን ሽፋኑ በመጨመሩ የአካባቢው 
ማህበረሰብ ከዚህ ተጠቃሚ የሚሆንበት ዕድል 
ተመቻችቷል›› ብለዋል::

   ቀደም ሲል ከነበረው የተፋሰስ ልማት ሥራ 
የአሁኑን ለየት የሚያደርገውን ምክንያትም እንዳስረዱት 
አመራሩ ጭምር የተሳተፈበት መሆኑ፣ በሌላ በኩል 
ደግሞ አርሶአደሩ ከልማቱ ተጠቃሚ መሆን መጀመሩ 
በራሱ ለልማቱ መነሳሳቱ፣የመሬት ምርታማነት ብቻ 
ሳይሆን አርሶአደሩ ከምርቱ ባገኘው ገቢ የአኗኗር 
ዘይቤውን ለመቀየር አስችሎታል:: የአካባቢው 
ማህበረሰብ ያለማውን ጠብቆና ተንከባክቦ መልሶ 
ለራሱ ጥቅም ለማዋል ሚችልበትን መንገድ ማመቻቸት 
እንጂ ከአካባቢው እንዲሰደድ መሆን የለበትም ሲሉም 
አቶ ኤሊያስ ገልጸዋል:: የሰብል ልማት ብቻ ሳይሆን 
ንብ በማነብ፣ በእንስሳት እርባታ በመሳተፍ ሌሎች 
የገቢ ማስገኛ ዘዴዎችንም በመጠቀም ጭምር ኑሮውን 
እንዲያሻሽል ማድረግ እንደሚገባና በዚህ አቅጣጫ 
እየተሰራ መሆኑንም አስረድተዋል:: ሰፊ ቁጥር ያለው 
የሕዝብ ተሳትፎ እንዲኖር የታቀደውም እነዚህን 
የልማት ጥቅሞች ግምት ውስጥ በማስገባት እንደሆነም 
አመልክተዋል::

   በአንዳንድ የሀገሪቱ አካባቢዎች አሁንም 
በስጋትነት የሚነሳ የፀጥታ ጉዳይ ለተፋሰስ ልማቱ 
ተጽእኖ አያሳድርም ወይ? ለሚለው ጥያቄም አቶ ኤልያስ 
በሰጡት ምላሽ፤ እቅዱ ሁሉንም የክልሉን አካባቢዎች 
ያካተተ ሲሆን፣ የፀጥታው ስጋት የልማቱን ሥራ 
ያደናቅፈዋል የሚል እምነት አለመኖሩንም አቶ ኤሊያስ 
ገልጸዋል::

 የተፋሰስ ልማትን ለውጤታማነት፤



      አዲስ ዘመን   ሰኞ ጥር 22 ቀን 2015 ዓ.ምገጽ 9 
ማህበራዊ

አስኳላ 

    የትምህርት ጥራት ጉዳይ ጥያቄ ከሆነ ሰነባብቷል:: 
ብዙዎችን እያነጋገረና መፍትሄንም እየፈለገ   ዓመታትን 
ተሻግሯል:: ከመፍትሄዎቹ መካከል ደግሞ የትምህርት 
ሚኒስቴር የ2014 ዓ.ም ፈተናን ያካሄደበት ሥርዓት አንዱ 
ተደርጎ ተወስዷል:: ምክንያቱም ተማሪዎች ከትምህርት 
ቤታቸው ወጥተው በዩኒቨርሲቲዎች ውስጥ እንዲፈተኑ 
የሚያስችል አሰራር ተግባራዊ ተደርጓል:: ይህ ደግሞ 
ብዙ ነገሮችን መቀየር መቻሉን የሚያሳዩ ውጤቶች 
እየወጡ ነው:: በዋናነት ከተማሪዎች ኩረጃ ጋር በተያያዘ 
የሚመጣውን የውጤት ግሽበት በእጅጉ ያሻሻለ ነው:: 
በዚያ ላይ ተማሪዎች በራሳቸው ሰርተው ምን ያህል 
ውጤት ማምጣት እንደሚችሉም ያመላከተ ነው:: 

    የ2014 ዓ.ም ተፈታኞች ብዙ ነገሮች የተደራረቡባቸው 
እንደሆነ ይታወቃል:: ለአብነትም በጦርነቱ አካባቢ 
የነበሩ ተማሪዎች መማር ባለመቻላቸውና በሥነልቦና 
ታክመው ወደ ፈተና መግባት አለመቻላቸው በ2013 ዓ.ም 
የሚጠበቀውን ውጤት ማምጣት አልቻሉም:: ስለዚህም 
በቂ የመዘጋጃ ጊዜ   ተሰጥቷቸው ዳግመኛ የሚፈተኑበት 
ሁኔታ ተመቻችቶላቸው ነበር:: ስለዚህም የ2014 እና 
የ2013 ተፈታኞች በጋራ የሚፈተኑበት ሁኔታ ተፈጥሯል:: 
በተመሳሳይ ኮቪድም ችግር እንደነበር ይታወሳል:: ያም 
ሆኖ የተለያዩ አማራጮችን በመጠቀም  እንዲፈተኑ 
ተደርገዋል:: 

 ይህ ደግሞ በትምህርት ሥርዓቱ ላይ ያለውን ስብራት 
ለማከም በብዙ መልኩ ያስቻለ እንደሆነም ተነግሯል:: 
ማለትም ተፈታኞች ምንም እንኳን  በችግሮች ውስጥ 
ቢያልፉም ጊዜ ወስደው እንዲዘጋጁ የተደረገበት መንገድ 
የሚያስመሰግን ነው:: ከሁሉም በላይ የትምህርት ጥራትን 
ለማረጋገጥ ሲባል የተወሰደው እርምጃ አወንታዊ ምላሽ 
እንደሰጠም በአንዳንዶች ዘንድ ይነገራል:: በተለይም 
የፈተና አሰጣጥ ሥርዓቱ ስርቆትንና ኩረጃን የሚጠየፍ 
ትውልድን ከመፍጠር አኳያ በጎ ጅምሮች ታይተውበታል::  

 ተማሪዎች በዩኒቨርሲቲ ውስጥ ፈተናውን 
መውሰዳቸው የከፍተኛ ትምህርት ተቋማትን አጠቃላይ 
ሁኔታ ቀድመው እንዲያውቁ በማድረግ  ጉጉት 
እንዲያድርባቸውና ፈተናውን በራሳቸው አቅም 
እንዲሰሩት ያነሳሳ ነበር:: በተጨማሪም እውቀቱ ሳይኖረው 
ወደ ዩኒቨርሲቲ የሚገባን ተማሪ ቁጥርን  ይቀንሳል:: 

 ይህ የአፈታተን ሥርዓት ሌሎች እድሎችንም 
እንደሰጠም ይገለጻል:: የከፍተኛ ትምህርት ተቋማት 
በአግባቡ ከተመሩ፣ ከቆረጡና ጥረት ካደረጉ የትኛውንም 
ተልዕኮ መወጣት እንደሚችሉ ያሳየ ነበር:: ከዚህ ቀደም 
የፈተና አስተዳደር ሥርዓቱ አደጋ ውስጥ ወድቆ መቆየቱን 
እና ለፖለቲካ ጥቅም  ሲውል መስተዋሉን በአንድ ወቅት 
የትምህርት ሚኒስትሩ ፕሮፌሰር ብርሃኑ ነጋ አንስተዋል:: 
ይህ ማለት ደግሞ አሁን የተወሰደው እርምጃ ወይም ፈተና 
እንዲሰጥበት የተደረገው አካሂድ የክልሎችን ብሎም 
የተማሪዎችን እንዲሁም የመምህራንን አቅም ያሳየ ነው:: 

 በእኔ ክልል ይህንን ያህል አሳልፌያለሁ በሚል 
መኩራራትን የሚፈጥርም አይሆንም:: ምክንያቱም 
ውጤቱ ትንተና ሲደረግበት ከተወሰኑ ለያውም ከተማ 
አካባቢ ካሉት ውጪ ያሉ ክልሎች በመጠነኛ መልኩ 
ነው ልዩነት ያላቸው:: ውጤቱም የሚያኩራራ ሳይሆን 
ይልቁንም አንገት የሚያስደፋ ነው:: ስለዚህም እንደ ሀገር  
ገና ብዙ መስራት  እንደሚጠበቅ ያመላክታል:: 

የ2014 ዓ.ም ፈተና ከአለፈው በተሻለ ሁኔታ 
ተፈታኞችን ማስተናገድ የተቻለበትም እንደሆነ ተነስቷል:: 
ለዚህም ማሳያው በፈተና ጣቢያው ውስጥ የወለዱ 
ተፈታኞች መኖራቸው ነው::  እነዚህን ተፈታኞች ተፈታኝ 
በመሆናቸው ብቻ ቀጥሉ አልተባሉም:: በሰላም አርፈው 
በአንድ ወር ውስጥ በሚሰጥ ፈተና እንዲስተናገዱ እድሉ 
ተመቻችቶላቸዋል:: 

 አዲሱና የመጀመሪያው የሪፎርም ሥራ ማለትም 
የፈተና አሰጣጡ ሁኔታ ውጤት ሲተነተን ማህበረሰቡን 
ከሁለት የከፈለ ሲሆን፤ አንዳንዶች ሲደነግጡና 
ልጆቻችንን የት ልናስገባቸው ነው ሲሉ ገሚሶቹ ደግሞ 
ጥሩ ተሰራ እንደውም ለትምህርት ጥራቱ ሁነኛ መፍትሄ 
ነው ሲሉ ይደመጣሉ:: በአጠቃለይ ግን የታየው ውጤት 
እንደሀገር የትምህርት ሥርዓቱ ያለበትን ፈተና ያመላከተ 
ነው::  

 ‹‹የፈተና ውጤቱ በየደረጃው ሁሉም የተፈተነበት ነው››
- ፕሮፌሰር ብርሃኑ ነጋ 
 የትምህርት ሚኒስቴር ሚኒስትር 

ጽጌረዳ ጫንያለው 

ሚኒስትሩ በመግለጫው ላይ እንዳሉት፤ የፈተና 
ውጤቱ በየደረጃው ሁሉም የተፈተነበት ነው:: በተለይም 
መምህራንና ትምህርት ቤቶች በደንብ የማስተማራቸው 
አቅም የተፈተሸበት ነው:: ምክንያቱም በአስተማሩትና 
በአሳወቁት ልክ ተማሪዎቻቸው ውጤት አስመዝግበዋል:: 
ለምሳሌ፡- በአጠቃላይ መደበኛ ተፈታኞች ትምህርት 
ቤቶች 2959 ሲሆኑ፤ ጥሩ ያስተማሩ ሰባት መደበኛ 
ትምህርት ቤቶች ተማሪዎቻቸውን ሙሉ ለሙሉ 
አሳልፈዋል:: ከ50 በመቶ እና ከዚያ በላይ ውጤት 
የተመዘገበባቸው ትምህርት ቤቶች ደግሞ 1798 (60.76 
በመቶ) ማምጣት ችለዋል:: የማስተማርና እውቀት 
የማስጨበጥ ችግር ያለባቸው 1161 (39.24 በመቶ) 

ትምህርት ቤቶች ምንም ተማሪ ማሳለፍ አልቻሉም:: 
  ይህ የፈተና ውጤት አስተማሪ ነው:: ምክንያቱም 

ተቋማት፣ ትምህርት ቤቶች እንዲሁም መምህራንና 
መንግሥት ያለባቸውን ክፍተቶች ለይተው ለቀጣይ 
እንዲሰሩ እንደሚያደርጋቸው ያነሱት ሚኒስትሩ፤ ሀገር 
አቀፍ ፈተናውን ከወሰዱት 896 ሺህ 520 ተማሪዎች 
መካከል ከ50 በመቶ በላይ ውጤት ያመጡት 3 ነጥብ 3 
በመቶ ብቻ ናቸው:: ማለትም ከተመዘገቡ 985 ሺህ 354 
ተማሪዎች ውስጥ 908 ሺህ 256 ፈተና ላይ የተቀመጡ 
ሲሆኑ፤ በተለያዩ የደንብ ጥሰቶች በመቀጣታቸው የተነሳ 
896ሺህ 520 ተማሪዎች ፈተናውን እንዲወስዱ ሆነዋል::  
በቁጥር መሰረት ፈተናውን ከወሰዱት ውስጥ 29 ሺህ 
909 ብቻ ናቸው ማለፍ የቻሉት:: 

   የፈተና ውጤቱ ባለፉት ዓመታት ሲተገበር የቆየው 
የትምህርት ሥርዓት ትውልድ ገዳይ እንደነበረ ያሳየ ነው:: 
ተማሪዎች፤ መምህራን ፤ ትምህርት ቤቶችና ትምህርት 
አመራሮች በምን ደረጃ ላይ እንዳሉ ያሳየ ነው:: ተማሪዎች 
በ12 ዓመታት ቆይታቸው  የያዙት እውቀት እንብዛም 
እንዳልሆነም ተረጋግጦበታል:: ስለሆነም የዚህ ዓመት 
የፈተና ውጤት በእውነት ላይ የተመሰረተ በመሆኑ 
ለቀጣዩ ጊዜ መለኪያ ይሆናልም ብለዋል ፕሮፌሰር ብርሃኑ 
በመግለጫቸው:: 

    ብዙ ተማሪዎች  ከፍ ያለ ውጤት አለማምጣታቸው 
ቢያሳዝንም በራሳቸው ሰርተው ያመጡት ውጤት 
ግን ያረካል:: ያሉበትን ደረጃ ያሳያቸዋልና ሊከፉበትም 
አይገባም:: ወላጆችም ቢሆኑ ሥራው ትክክል እንደሆነ 
ማመን አለባቸው:: ምክንያቱም ይህ አሰራር የትምህርት 
ጥራቱን ከማሳለጥ አኳያ የማይተካ ሚና አለው:: 
ትውልዱን በሥነምግባርና በውጤታማነት ለማፍራትም 
ሁነኛ መፍትሄ ነው:: እናም አሁንም በዚህ አይነት ሁኔታ 
ሥራዎች ይከናወናሉና ይህንን ታሳቢ አድርጎ መስራት 
ያስፈልጋል:: እንደ ሀገር ተማሪ ይውደቅ የሚል እሳቤ 
የለም:: የጠራና ያወቀ ተማሪ ይፈጠር እንጂ:: ስለዚህም 
በራሳቸው አቅም የሚሰሩ ተማሪዎችን ከማፍራት አኳያ 
ትምህርት ሚኒስቴር እያደረገ ያለውን ሥራ ሁሉም 
ሊደግፈው ይገባል:: ከጎኑ በመቆምም ኃላፊነቱን መወጣት 
አለበት ሲሉም መልዕክታቸውን አስተላልፈዋል:: 

   የወደቁት ምን ይሁኑ የሚለውን ለመቀየር 
ከባለድርሻ አካላት ጋር ውይይት ተደርጎ ውጤታቸው 
ከ50 በመቶ በታች የሆኑ ተማሪዎች ወደ ዩኒቨርሲቲ 
መግባት ባይችሉም አቅም ያላቸው ተማሪዎች እንዳይቀሩ 
በሚል የማብቃያ ትምህርት እንዲወስዱ እንደሚደረግ 
ያነሱት ሚኒስትሩ፤ የማብቂያ ትምህርቱ በየዩኒቨርሲቲው 
የሚሰጥ ሲሆን፤ ለአንድ ዓመት ያህል ይቆያል:: ስለዚህም 
ተማሪዎቹ በውጤታቸው ደረጃ መሰረት ተለይተው 
እንዲገቡ ይሆናሉ:: ይህ ማለት ግን የመጀመሪያ ዓመት 
የዩኒቨርሲቲ ተማሪ ይሆናሉ ማለት እንዳልሆነ መረዳት 
ያስፈልጋል:: 

 አካሂዱ በዩኒቨርሲቲዎች የመቀበል አቅም ልክ 

የሚከናወን ሲሆን፤ እስከ 100 ሺህ ለሚደርሱ ከ50 
በመቶ በታች ላመጡ ተማሪዎች እድል የሚሰጥ ነው:: 
የማብቂያ ትምህርቱን ከወሰዱ በኋላ ትምህርት ሚኒስቴር 
በሚያወጣው ፈተና መሰረት የሚፈተሽ ይሆናል:: ከአለፉ 
ደግሞ ዩኒቨርሲቲን እንዲቀላቀሉ ይደረጋል::  ይህንን 
ፈተና ሳያልፉ የቀሩት ደግሞ በቴክኒክና ሙያ እንዲሁም 
በሚወጣላቸው የመቀበያ ነጥብ መሰረት ሌሎች ትምህርት 
ቤቶችን የሚቀላቀሉበት እድል ይፈጠራል::  

   እንደ ሚኒስትሩ ገለጻ፤  ይህ የፈተና አሰጣጥ እንደሀገር 
በብዙ መልኩ የተተነተነበት ነው:: ለአብነት በትምህርት 
ዘርፍ፣ በትምህርት አይነት፣ በክልሎችና በጾታ ተለይቶ 
ታይቷል:: በዚህም መሰረት በዘርፍ ደረጃ በማህበራዊ 
ሳይንስ ከታረመው ከ600 ውስጥ የተመዘገበው ከፍተኛ 
ውጤት 524 ሲሆን፤ በተፈጥሮ ሳይንስ ደግሞ 666 ነው:: 
ይህንን ውጤት ተመርኩዘን ደግሞ በማህበራዊ ሳይንስ 
ከ500 በላይ ያመጡት ተማሪዎች 10 ብቻ እንደሆኑ ማየት 
ተችሏል:: በተፈጥሮ ሳይንስ ደግሞ ከ600 በላይ ያመጡ 
ተማሪዎች 263 ናቸው:: 

 በማህበራዊ ሳይንስ ከ500 በላይ ያመጡትና 
በተፈጥሮ ሳይንስ ከ600 በላይ ያመጡት ተማሪዎች 
ለተማሪዎች አርኣያ መሆን የሚችሉ ናቸውና እውቅና 
እንዲያገኙ ይደረጋል ያሉት ሚኒስትሩ፤ በክልሎች ደረጃ 
የታየውን ልዩነትም ያነሳሉ:: ከክልሎች በከተሞች አካባቢ 
የተሻለ ውጤት ተመዝግቧል:: በተለይም አዲስ አበባ 
ከተማ አስተዳደር ላይ የመጣው ውጤት በሁሉም ዘንድ 
ልምድ ሊቀሰምበት የሚገባው ነው:: 

 የውጤቱ ትንተና መረጃ እንደሚያመላክተው፤ 
ከክልል አንጻር ትግራይ ምንም ያልተፈተነበት ቢሆንም 
በትግራይ ክልል ስም የተያዙና ያለፉ ተማሪዎች 
ተቀምጧል:: የሀገር አቀፍ ትምህርት ምዘናና ፈተናዎች 
ኤጀንሲ ምክትል ዋና ዳይሬክተር ይልቃል ወንድሜነህ 
እንደገለጹት፤ በአማራ ክልል ስር ሆነው በድንበር 
አካባቢ የሚገኙ ትምህርትቤቶች ሲሆኑ፤ በእኛ 
ሲስተም ኮድ ውስጥ የተያዙት አሁንም በትግራይ ክልል 
ስለሆነ ስላልተቀየረ ነው በዚያ ክልል ስም እንዲወጡ 
የተደረገው:: ምክንያቱም እንደ ትግራይ ክልል ምንም 
ተማሪ አልተፈተነም:: ስለሆነም ሰዎች መገንዘብ ያለባቸው 
በሁለቱ ክልሎች አዋሳኝ ቦታ ያሉ ትምህርትቤቶች 
የተፈተኑ ተማሪዎች መሆናቸውን ነው ብለዋል:: 

   ወደ ትምህርት አይነቶች ትንተና ሲገባ ደግሞ 
በመግለጫ ትንተናው እንደተቀመጠው፤ ሀገራዊ አማካኝ 
ውጤት 29 ነጥብ 25 ሲሆን፤ ከፍተኛው በኬሚስትሪ 
የመጣው ውጤት ነው:: ዝቅተኛው ደግሞ በማህበራዊ 
ሳይንስ ዘርፍ በሂሳብ  ትምህርት የተመዘገበው ነው:: 
በጾታ ሲገባ ደግሞ ወንዶች የተሻለ አቅም እንደነበራቸው 
በፈተናው ታይቷል:: ስለዚህም በአጠቃላይ ይህ የፈተና 
አሰጣጥ ሥርዓት የሚኒስቴር መስሪያቤቱን ቅቡልነት 
መልሶ ለመገንባት እድል የፈጠረ መሆኑን ሚኒስትሩ 
ያስረዳሉ:: በትምህርት ሴክተሩ የተጀመሩ የሪፎርም 
ሥራዎችን ተጠናክረው እንደሚቀጥሉም ያበረታታልም 
ይላሉ:: 

  በዚህ መልኩ መጓዝ ከተቻለ የማህበረሰቡ የዘወትር 
ጥያቄ የሆነው የትምህርት ጥራት ጉዳይ በጥቂት ዓመታት 
ይረጋገጣል:: 

በዚህ ፈተና ያየነው የማህበረሰቡ ምልከታ ዛሬም 
ከትምህርት ሚኒስቴር ጎን መሆኑን ነው ያሉት  ሚኒስትሩ፤ 
ትናንት በፈተና ሂደቱ ሁሉም እንደተረባረበ ሁሉ ዛሬም 
በውጤቱ ሁሉም መረባረብ ይኖርበታል:: በራስ መሥራትን 
ማስለመድም ይገባል:: ይህ ደግሞ በቀጣይ እንደ ሀገር 
ትምህርት ሚኒስቴር የሚሰራውን የሪፎርም ሥራ ለማገዝ 
ያስችላል:: በተለይም ሕዝቡ በሚያማርርባቸው የተደራጀ 
ሌብነት፣ የመልካም አስተዳደር እጦት፣ በትምህርት 
ሴክተሩ ሃሰተኛ ትምህርት ማስረጃ ማምጣትና መሰል 
ተግባራት  ላይ ትርጉም ያለው ለውጥ ለማምጣት እድል 
ይሰጣል:: ስለሆነም ተረባርቦ መስራቱ ላይ ሁሉም ትኩረት 
ሊያደርግ ገባል:: ምክንያቱም ሚኒስቴሩ የሚሰራው 
ትውልድን የማፍራትና የማነጽ ጉዳይ ላይ ነው:: ይህ 
ደግሞ በአንድ ወቅት ሥራ የሚመጣ አይደለም:: በአንድ 
አካል ብቻ የሚከወንም እንዲሁ ሊሆን አይችልም:: 
ብዙ ልፋት ይጠይቃል:: ለዚህ ደግሞ ሁሉም ተደጋግፎ 
መስራት አለበት:: 

 

በማህበራዊ ሳይንስ 
ከታረመው ከ600 ውስጥ 

የተመዘገበው ከፍተኛ ውጤት 
524 ሲሆን፤ በተፈጥሮ ሳይንስ 

ደግሞ 666 ነው፡፡ ይህንን 
ውጤት ተመርኩዘን ደግሞ 
በማህበራዊ ሳይንስ ከ500 

በላይ ያመጡት ተማሪዎች 10 
ብቻ እንደሆኑ ማየት 

ተችሏል፡፡ በተፈጥሮ ሳይንስ 
ደግሞ ከ600 በላይ ያመጡ 

ተማሪዎች 263 ናቸው



    አዲስ ዘመን   ሰኞ ጥር 22 ቀን 2015 ዓ.ም

ወቅታዊ
ገጽ 10

ወቅታዊና ልዩ ልዩ

‹‹በምክክሩ በሃሳብ ውክልና ልዩነቶች የሚስተናገድበት 
ሁኔታ ይኖራል››

 አዲስ ዘመን፡- በቅድሚያ ከሥር ጀምሮ 
ግልፅ ለማድረግ  አካታች ሀገራዊ ምክክሩ ላይ 
በማተኮር አሁን ምን እተሠራ ነው ከሚለው 
እንጀምር ? 

 ዶክተር ዮናስ፡- እየተሰራ ያለውን በተመለከተ 
ሰፋ ያለ መግለጫ መስጠታችን  ይታወሳል:: ነገር ግን 
በአዲስ መልክ ለሚያዩ እና ለሚያነቡ ሰዎች ለመግለፅ 
ያህል፤ ሀገራዊ ምክክር ኮሚሽን ከተቋቋመ አሥር 
ወራት ተቆጥረዋል:: ሥራዎችን በአምስት ምዕራፎች 
የተከፋፈለ ሲሆን፤ የመጀመሪያው ቅድመ ዝግጅት 
ነው:: ቅድመ ዝግጅት ላይ የሌሎች አገራትን ተሞክሮ 
ማየት እና መቅሰም ነበር:: ሁለተኛው ምዕራፍ ደግሞ 
ራስን ማወቅና አካባቢን ማወቅ ላይ ያተኩራል:: 
ወደ ተለያዩ የኢትዮጵያ አካባቢዎች ወደ ክልሎች  
በመሔድ ኢትዮጵያን በበለጠ ለመረዳት ስንሠራ ነበር:: 
በተለይም ከክልል ርዕሰ መስተዳድሮች ጋር በጣም 
በቅርበት ለመስራት እያንዳንዳቸውን ማወቅ፤ ራሳችንን 
ማስተዋወቅ እና በተቻለ አቅም ክልሉን እና ኮሚሽኑን 
የሚያገናኙ አገናኝ መኮንኖችን በየቦታው መሰየም 
ነበር:: ይህንን ሥራ አጠናቀናል:: 

 ከዛ ደግሞ በዋናነት ህብረተሰቡን የሚወክሉ 
ናቸው ተብለው የሚታመኑትን ለምሳሌ የሃይማኖት 
መሪዎች፣ የሀገር ሽማግሌዎች፣ አባቶችና አባ ገዳዎችን 
መተዋወቅ እና የእነርሱን ቡራኬ፣ ዱአና ፀሎት ማግኘት 
ነበረብን:: ያንን ተቀብለን የምክክሩን ምንነት እና 
አስፈላጊነቱን በተለይ፤ አሁን ላይ በኢትዮጵያ ለምን 
እንደአስፈለገ ሁሉ በስፋት ተወያይተናል:: 

በመቀጠል ከተፎካካሪ ፓርቲዎች ጋር ፣ ከሲቪክ 
ማህበራት  እና ከሌሎችም አጋር ድርጅቶች ጋር 
እንዲሁም ከዓለም አቀፍ የልማት አጋሮች ጋር 
በስፋት መተዋወቅ ነበረብን::  ስለሥራችንም መነጋገር 
እንዲሁም የቱ ጋር ምን መደገፍ እንደሚችሉ ማሳወቅ 
በተጨማሪ ጣልቃ ሳይገቡ እኛ በምንጠይቃቸው 
የአገር ሉዓላዊነትን በማይነካ እና ለኢትዮጵያ በሚበጅ 
መንገድ እንዴት አብሮ መስራት እንደሚቻል በስፋት 
ተነጋግረን ወደ ስምምነት ደርሰናል:: ከፖለቲካ 
ፓርቲዎች ጋር ስምምነት በመፈራረም ላይ እንገኛለን፤ 
የጋራ መግባቢያ ስምምነት ተፈራርመን ከሲቪክ 
ማህበራት ጋር እንደዚሁ ጨርሰን ወደ ሥራ ገብተናል፤ 
እየሠራንም እንገኛለን:: በዋናነት በሁለቱ ምዕራፎች 
የተሰራ ሲሆን፤ በአሁኑ ሰዓት ወደ ትግበራ እየገባን 
ነው:: 

  አሁን ወደ ሶስተኛው ምዕራፍ ትግበራ ላይ 
ደርሰናል:: አሁን ደግሞ በትግበራው ሂደት በኢትዮጵያ 
ውስጥ ከሚገኙ ስምንት የመንግሥት ዩኒቨርሲቲዎች 
ጋር አዲስ አበባ ዩኒቨርሲቲ የሚመራው አደረጃጀት 

አላቸው:: ከእነርሱ ጋር ተፈራርመን፤ አሁን ፅህፈት 
ቤት በመክፈት ላይ እንገኛለን:: ፅህፈት ቤቱንም 
አንዳንዶቻችን እየሄድን እያየን ነው:: ሰሞኑን ጅግጅጋ 
ነበርኩኝ፤ ፅህፈት ቤቱን ለማየት ችያለሁ:: ዋና 
ኮሚሽነራችን ባለፈው ሃዋሳ ሔደው ተነጋግረው፤ 
ሥራውን መቼ እንደምንጀምር ሰራተኞችን እንዴት 
እንደምንልክ ከዛም ደግሞ ምን ሊሰሩ እንደሚችሉ 
በተለይ ዩኒቨርሲቲዎችን እንደፅህፈት ቤት ለመጠቀም 
አስበናል:: እዚህ ላይ ግልፅ እንዲሆን በተለይ 
ዩኒቨርሲቲዎችን ለመጠቀም የፈለግንበት ዋናው 
ምክንያት ሀገራዊ ምክክር ኮሚሽን አካታች ብቻ 
ሳይሆን ገለልተኛነቱን በግልፅ ለማሳየት አስበን ነው:: 

   ዩኒቨርሲቲዎች እንደሚታወቀው ትንሿ ኢትዮጵያ 
ናቸው:: ከሁሉም ብሔሮች ከተለያየ የፖለቲካ 
አመለካከቶች ከተለያዩ ሃይማኖቶች የተውጣጡ 
ሰዎች የሚገኙባቸው በመሆናቸው ዩኒቨርሲቲዎችን 
ፅህፈት ቤት አድርገን መርጠናል:: ስብሰባዎች 
ሲካሔዱ በአብዛኛው ምሁራን እና ተማሪዎች ሁሉም 
እንዲሳተፉ በማሰብ ነው:: ያለምሁራን እኛም ራሳችን 
ምንም ማድረግ አንችልም:: እኔም ራሴ እያስተማርኩ፣ 
እያማከርኩ እና እየተመራመርኩ ነው:: ሁኔታውን 
አውቀዋለሁ:: ስለዚህ ፅህፈት ቤቶቹ በየዩኒቨርሲቲው 
እንዲቋቋሙ የተደረገው ገለልተኝነታችን ለማስረገጥ 
ነው:: 

 በአሁኑ ሰዓት የምንገኘው ፅህፈት ቤቶችን 
በማደራጀት እና በማስፋፋት ሰራተኞችን ወደ እዛ 
በመመደብ እዛው የሚቀጠሩትን ከህብረተሰቡ ጋር 
አብረን ሆነን የምንመድብበትን መንገድ እያፈላለግን 
እንገኛለን:: በአሁኑ ሰዓት ከአዲስ አበባ አስተዳደር 
አካባቢ ካሉ ሰዎች ጋርም በመነጋገር ላይ እንገኛለን::          

  አዲስ ዘመን፡- በተደጋጋሚ በሚካሔዱ ልዩ 
ልዩ  ውይይቶች ላይ ተሳታፊዎች  የተለመደ ፊት 
ያላቸው፣ ተመሳሳይ ሃሳብ የሚያንጸባርቁ ሰዎች 
ሲሆኑ  ይስተዋላል፤ ይሄም ከዛ በምን ይለያል  
የሚሉ አስተያየቶች ይደመጣሉ:: አጠቃላይ 
የተለየ ሃሳብ ያላቸውም ሆኑ ዳያስፖራው 
የሚሳተፈው እንዴት ነው? ሀገራዊ ምክክሩ 
በእርግጥ አካታች ይሆናል?  

  ዶክተር ዮናስ፡- በጣም ጥሩ ጥያቄ ነው:: 
አካታችነታችንን እኛ ከምንናገረው በላይ ተግባራችን 
ያሳያል:: 120 ሚሊዮን ሕዝብ ሙሉ ይሳተፋል ብለን 
ብንናገር ውሸት ነው፤ እውነት አይመስልም:: አንዱ 
የአካታችነት አካሄዳችን ተሳትፎ የሚሆነው በውክልና 
ነው:: ሕብረተሰቡን የሚወክሉትን ራሱ ህብረተሰቡ 
ይወክላል:: የፖለቲካ አመራሩ ብቻውን አይወክልም፤ 
የፖለቲካ ፓርቲዎች ብቻቸውን አይደሉም፤ የሲቪክ 

ማህበራት ብቻቸውን አይደሉም፤ አወያይ እና አመቻች 
የምንላቸው ከሕዝቡ የምንመርጣቸው አሉ:: 

  አመቻች የምንላቸው ከሕዝቡ ጋር አብረው 
ያሉ የሕዝቡን ቋንቋ የሚችሉ የሕዝቡን ሥነልቦና 
ሃይማኖቱን በሚገባ የሚያውቁ፤ እነርሱ እንደአመቻች 
ከሕዝቡ ውስጥ ይመረጣሉ:: በእነርሱ አማካኝነት ደግሞ 
ማንኛውም ህብረተሰብ ወደ ኋላ ሳይቀር ሁሉም አንድ 
ላይ የሚካተትበት ሁሉም አንድ ላይ ተባባሪ እንዲሆን 
እዛው ያሉ የሃይማኖት መሪዎችን፣ ሽማግሌዎችን፣ 
በአመራር ላይ ያሉትን ምሁራንን እያንዳንዳቸውን 
አማክረን እንጂ እኛ ብቻችንን በዚህ እንደዚህ ይወሰን 
ይውጣ ይውረድ አንልም:: እንደዛ ከሆነ በመሰረቱ 
ልክ አይሆንም:: የእኛ አቀራረብ ከታች ወደ ላይ ነው 
ያልነውን ይቃረናል:: ስለዚህ አካታችነትን ምክንያታዊ 
በሆነ መንገድ በውክልና ከሕዝቡ ጋር በመመካከር፤ 
ከተፎካካሪ ፖለቲካ ፓርቲዎች ጋር እና ከገዢው ፓርቲ 
ጋር እንዲሁም የሲቪክ ማህበራትን ጨምሮ  አንድ ላይ 
ይሁንታ መስጠት አለባቸው፤ ምክንያቱም የምንሰራው 
ከእነርሱ ጋር ነው:: 

 ቀድሞም ቢሆን አካታች ያልነው፤ ሁሉንም 
ያካተተ ማንንም ያላገለለ አካሔድ ለማለት ነው:: ‹‹ 
እየተዋጉ ያሉትንስ እንዴት ታደርጋላችሁ ?›› የሚል 
ጥያቄ የዛሬ ሰባት ወር አካባቢ ሲጠየቅ ነበር:: በተለይ 
ሕወሓትን በተመለከተ በተደጋጋሚ ይኸው ሃሳብ 
ሲቀርብ ነበር:: የእኛ መልስ እነርሱን የሚወክሉ አሉ፤ 
ከእነርሱ ጋር በሲቪክ ማህበራት አማካኝነት ወይም 
ከውጪ አጋሮቻችን ወይም ከልማት አጋሮቻችን ጋር 
በመሆን እንችላለን ብለን ነበር:: እንኳን ኢትዮጵያ 
ውስጥ በሶስተኛው ዓለም ያለ ማንኛውንም ዜጋ 
ማሳተፍ እንችላለን ብለን ነበር:: አሁን ደግሞ የፈጣሪ 
ፈቃድ ሆኖ ተመቻችቶ እዛ  ሔደን ተመልሰናል:: 
ከላይ እንደገለፅኩት ከሕዝቡ የሚመረጡ አመቻቾች 
በሚጠቁሙን መሰረት ማንም ሰው ፆታን ሃይማኖትን 

የማህበረሰብ እና የሥራ ክፍል ማንም ሳይሳተፍ 
እንዳይቀር አካታች እንዲሆን ሳይንሳዊ በሆነ መንገድ 
ጥናታችንን በሚገባ ሰርተን በመጠባበቅ ላይ እንገኛለን::       

  አዲስ ዘመን፡- ይህንን ጥያቄ ከማቅረቤ 
በፊት የተለያዩ ሰዎችን ስለምክክሩ ለማነጋገር 
ሞክሬያለሁ:: ብዙሃኑ ከሚያስበው ውጪ የተለየ 
ሃሳብ ያለው ሰው በሀገራዊ ምክክሩ ዕድል ያገኛል 
ብሎ መገመት አዳጋች ነው ያሉ ሰዎች ነበሩ:: 
ከውክልና ባሻገር አንድ ሰው በሀገራዊ ምክክሩ 
ላይ መሳተፍ እፈልጋለሁ ቢል መሳተፍ ይችላል? 
በእርግጥ የተለየ ሃሳብ ያለው ዜጋ ይስተናገዳል?

 ዶክተር ዮናስ፡- አንድም የምንተወው ዜጋ 
የለም:: ከላይ ዳያስፖራው የሚሳተፈው እንዴት ነው? 
የሚል ጥያቄም ቀርቦ ነበር:: ትውልደ ኢትዮጵያውያን 
በተመለከተ ማንኛውም ዳያስፖራ በምን አኳኋን 
በምን አደረጃጀት እንደምናገኛቸው እና በምን 
መልኩ እንደምንሰራ ስትራቴጂክ ዕቅድ አውጥተን 
ተዘጋጅተናል:: በመጀመሪያው ዙር በአካል ከዒድ እስከ 
ዒድ በሚለው ፕሮግራም እና በሌሎችም አጋጣሚዎች 
ከመጡት ጋር በአካል መጥተው ከኢትዮጵያ ዳያስፖራ 
ኤጀንሲ  እና ከውጭ ጉዳይ ጋር በመተባበር በመቶ 
ከሚቆጠሩ ዳያስፖራዎችና ከዳያስፖራው ተወካዮች 
ጋር ተገናኝተናል:: እንዴት አድርገን ከእነርሱ 
ጋር እንደምንሰራ እራሳቸውን አማክረናቸዋል:: 
እንደተባለው የተለየ ሃሳብ ያላቸውን እናሳትፋለን:: 

እንደውም አንዱ ውክልና የሃሳብ ውክልና 
ነው::    የፆታ፣ የሃይማኖት ወይም የብሔር ውክልና 
ብቻ አይደለም:: የሃሳብ ውክልናም ይኖራል:: የሃሳብ 
ልዩነቶችም የሚስተናገዱበት ዕድል አለ:: አመጣጡ 
ሥርዓት የተከተለ  ይሆናል:: ከላይ እንዳልኩት 
አመቻቾች አወያዮች አሉ:: ትውልደ ኢትዮጵያዊ እስከ 
አሁን ድረስ ማንንም አናገልም:: 120 ሚሊየኑንም 
ማሳተፍ እንደማይቻል በጣም ግልፅ ነው:: እንዳልነው 

- ዶክተር ዮናስ አዳዬ
ሀገራዊ ምክክር ኮሚሽን  ምክትል ኮሚሽነር

ምሕረት ሞገስ 

ዶክተር ዮናስ አዳዬ አካታች ሀገራዊ ምክክር ኮሚሽን ምክትል ኮሚሽነር ናቸው:: በሙያቸው 
የሠላምና ደኅንነት ተመራማሪ እና መምህር ሲሆኑ፤ በአዲስ አበባ ዩኒቨርሲቲ የሠላምና ደኅንነት 
ጥናት ተቋምን በዳይሬክተርነት መርተዋል:: ትኩረታቸውን በሠላም ግንባታ፣ እንዲሁም በግጭት 
አፈታትና በደኅንነት ላይ ያደረጉ ጥናቶችን አሳትመው ለንባብ አብቅተዋል::

የሠላምና ደኅንነት ተመራማሪው ዶክተር ዮናስ፣ በእንግሊዝኛ ቋንቋ ጥናት የከፍተኛ ትምህርት 
ተቋም ትምርታቸውን በአዲስ አበባ ዩኒቨርሲቲ ጀምረው ከማጠናቀቅ አልፈው፣ በዓለም አቀፍ 
ግንኙነት ላይ ሁለተኛ ዲግሪያቸውን ሠርተዋል:: ከብራንድ ፎርድ ዩኒቨርሲቲ በሠላም ጥናት የሶስተኛ 
ዲግሪያቸውንም አግኝተዋል:: 

ካሳተሟቸው የሠላምና ደኅንነት ጥናቶች መካከል በኢትዮጵያ እና በምሥራቅ አፍሪካ ላይ 
ትኩረታቸውን አድርገው የሰሯቸው፤ በአፍሪካ ቀንድ የሰላም ግንባታ ትምህርት  ፣ የውስጥ ግጭት 
በቀጠና ላይ የሚፈጥረው ተፅዕኖ  ፣ አፍሪካ በዓለም አቀፍ የፀጥታ አስተዳደር ፣ በተባበሩት መንግሥታት 
የሰላም ማስከበር ስራዎች ውስጥ የኢትዮጵያ ሚና ትንታኔ  ፣ የግዛት ደካማነት እና የግጭት ትስስር  ፣ 
በአፍሪካ ቀንድ የወቅቱ የፀጥታ ጉዳዮች  የተሰኙት  ይገኙበታል::

በጉጉት የኢትዮጵያውያንን ችግር ይፈታል ተብሎ የታሰበው የአካታች አገራዊ ምክክር ኮሚሽን 
በምክትል ኮሚሽነርነት እየሰሩ ይገኛሉ:: ከኮሚሽኑ ሥራ ጋር ተያይዞ የሚነሱ ጥያቄዎችን በመመለስ 
ላይ የሚገኙ ሲሆን፤ እኛም የሀገራዊ ምክክር ኮሚሽን በእርግጥ ምን ያህል አካታች ይሆናል ? እውነት 
የተለዩ ሃሳቦች የሚደመጡበት ዕድል ይገኛል? ተሳትፎ ምን ያህል ሙሉ ይሆናል? ስንል ጠይቀን 
ዶክተር ዮናስ አዳዬ የሚከተለውን ምላሽ ሰጥተውናል:: መልካም ንባብ፤ 

ሥርዓት በተከተለ መልኩ የተመረጡ ቦታዎች አሉ፤ 
በየዩኒቨርሲቲው የምናሳትፋቸው አሉ:: ማንኛውም 
ሰው ምንም ዓይነት የተለየ ሃሳብ ቢኖረውም 
ለማስተናገድ ዝግጁ ነን:: 

የምክክር ኮሚሽኑ በዋናነት ያስፈለገበት ምክንያት 
የሃሳብ ልዩነቶችን ለማስተናገድ እና ብሔራዊ ወይም 
ሀገራዊ መግባባትን ለመፍጠር ነው:: የሃሳብ ልዩነት እኮ 
ምክክር ኮሚሽኑ ራሱ ከተመሰረተበት ምሰሶ መካከል 
አንዱ ነውና እጅግ የምንፈልገው ነው:: በተሳትፎ 
የተለየ ሃሳብ ያለው ካልመጣ ምኑን ተመካከርነው? 
ምኑን ተወያየነው? ስለዚህ ተቃራኒ ሃሳብ ያላቸው 
የተለየ ሃሳብ ያላቸው ማናቸውም ተወክለው ይናገራሉ፤ 
ይሳተፋሉ::    

  አዲስ ዘመን፡- በእርግጥ ለእውነተኛ 
መግባባት ነፃነት ከሃላፊነት ጋር አስፈላጊ ነው? 
የመድረክ ነፃነትስ ምን ያህል ይሆናል?

   ዶክተር ዮናስ፡- ይሔንን ለመግለፅ እኛ የራሳችን 
የአሰራር ደንብ አለን:: እንደሚታወቀው የዩኒቨርሲቲ 
መምህር ሆኜ ከ25 ዓመታት በላይ ሳገለግል በሚገርም 
ሁኔታ ሃሳቤን በማንኛውም ደረጃ በየመገናኛ ብዙሃኑ  
በነፃነት እየገለፅኩ ነበር:: በምናገርበት ጊዜ ምንም 
ዓይነት ዋስትና ተሰጥቶኝ አልነበረም:: አትገደልም፣ 
አትታሰርም ያለኝ ሰው አልነበረም:: በሀገር ውስጥ 
የሕግ ሥርዓት መኖሩን አምናለሁ:: ሌላው ራሴም 
በተጠያቂነት፣ በሃላፊነት ስሜት ስለሆነ ችግር 
አላጋጠመኝም ነበር:: 

   ሀገራዊ ምክክር ኮሚሽኑ ራሱ የተሰጠው 
ሃላፊነት አለ:: በተሰጠው ሃላፊነት ውስጥ ስለሚሰራ 
የሚወያዩ ሰዎችን የምንናገራቸው ሃላፊነት ወስደን 
ነው:: ለዚህ ነው፤ ከመንግሥት ጋር ከተፎካካሪ 
ፓርቲዎች ጋር ከሲቪክ ማህበራት ጋር  ከሁሉም ጋር 
ቀደም ብለን አንድነት የፈጠርነው ለዚህ ነው:: ለዚህ 
ነው፤ ሰዎች ቀደም ብለው በማንኛውም ቦታ ሲናገሩ 
ስጋት እንዳይገባቸው በነፃነት መናገር እንዲችሉ ምንም 
ዓይነት ክልከላ ሳይኖር በምንም መልኩ ‹‹ይሔን ሃሳብ 
አስበሃል እና ተናግረሃል ፣ ትቀጣለህ›› ሳይባል በነፃነት 
ሃሳባቸውን እንዲናገሩ ነው:: በመጀመሪያ ምክክሩ 
እውነትን ፍለጋ ነው፤ ግቡ መግባባት እና በኢትዮጵያ 
ዘላቂ ሰላምን መፍጠር ነው:: 

   ለዚህ ሲባል የተለዩ የተቀበሩ ሃሳቦች ሲመጡ 
እነዚህ እንደግብዓት የሚታዩ ናቸው:: መጀመሪያ 
ግለሰቡ ራሱ በደንብ አስበው አቅደው በሃላፊነት 
ስለሚናገሩ የሀገራችንን ልዓላዊነት የሀገራችንን 
ብሔራዊ ጥቅም ያልኩት ለዛ ነው:: በነፃነት ሀገራችንን 
አስቀድመን ነው:: መነጋገርም፣ መከራከርም ሆነ 
መቃወም የምንችለው ሀገር ስትኖር ነው:: በሃላፊነት 
መነጋገር ራሱ በራሱ ዋስትና ነው:: የግለሰቡ በራስ 
መተማመን በራሱ ዋስትና ነው:: እኛም ደግሞ 
እንደተቋም ከሕዝብ፣ በሕዝብ ለሕዝብ የተቋቋምን 
በመሆኑ የሚያሰጋን ነገር የለም:: ምክንያቱም ሕዝብም 
ሆነ ፈጣሪ ከእኛ ጋር ነው:: ተፎካካሪ ፓርቲዎች 
የመንግሥት አካላት ሁሉም ለአንዲት ኢትዮጵያ 
ስለሚሰሩ በዛ ላይ ስጋት እንዲገባ አንፈቅድም::       

 አዲስ ዘመን፡- በነፃነት መናገር ሲባል 
ከሃላፊነት ጋር መሆን እንዳለበት አያጠያይቅም:: 
ከሃላፊነት ጋርም ሆኖ ግን ደግሞ  ሙሉ ነጻነቱ 
ይኖራል?

 ዶክተር ዮናስ፡- ለዚህ ነው እኔም ነፃነት 
ከሃላፊነት ጋር አብሮ ይሔዳል ያልኩት፤ይሔን አስቤ 
ነው:: በትክክል ዕውቀት መር፣ ምርምር መር፣ ሌላውን 
በሚያከብር መልኩ መከናወን አለበት:: እንደውም 
አንደኛው የእኛ መርህ እውነትን በፍቅር መናገር ነው:: 
በጣም መከባበር መደማመጥ የሚለው መሰረታዊ 
መርህ ነው::   

  አዲስ ዘመን፡- ስለዚህ ነፃነት ይኖራል ስጋት 
የለም፤ ንግግራችን በፍቅር ይሆናል እያሉ ነው?

   ዶክተር ዮናስ፡- አዎ! በትክክል ይሔንን እያልኩ 
ነው:: 

  አዲስ ዘመን፡- በዋናነት ለምክክር 
የሚቀርቡት ጭብጦች የሚመረጡበት መንገድ 
እንዴት ነው? 

  ዶክተር ዮናስ፡- ጭብጦቹ የሚመረጡት 
በሕዝብ ተጠቅሰው ወደ ኮሚሽኑ ከመጡ በኋላ ነው:: 
ከዛ እኛ ለተወካዮች ምክር ቤት ወይም ለሚመለከተው 
አካል እናቀርባለን:: ነገር ግን ደረጃዎች አሉ፤ ከላይ 
እንደገለፅነው ሕዝቡ ከታች ወደ ላይ የሚያቀርበው 

ነው:: 
ሕዝቡ በአካባቢያችን በኢትዮጵያ ውስጥ ለረዥም 

ዘመናት በኖረው ልዩነት ሳቢያ ነውጥና ግጭት ተፈጥሮ 
ለጦርነት መነሻ የሆኑ ጉዳዮች አሉ ብሎ ቆጥሮ አንድ 
ሁለት ብሎ መጥቀስ ይችላል:: የትኛው በክፍለሀገር 
እና በክልል ደረጃ ሊፈታ ይችላል? የትኛው ደግሞ 
በሀገር አቀፍ ደረጃ መፈታት አለበት የሚለው ይለያል:: 
ሀገራዊ አጀንዳ የትኛው ነው፤ ክልላዊ አጀንዳውስ የቱ 
ነው? የሚለውን መለየት የኮሚሽኑ ሃላፊነት ነው:: 
ኮሚሽኑ የተሰጠው ትልቁ ስራ እነዚህን አጀንዳዎች 
ለይቶ ለሚመለከተው ክፍል ማቅረብ ነው:: በዋናነት 
የአጀንዳ ልየታ ፕሮግራሞች በየክፍለሀገሩ ይካሔዳሉ፤ 
በዋናነት የአጀንዳችን ምንጭ ግን ሕዝቡ ነው:: እኛ 
ወይም መንግሥት አይደለም:: እዚህ ላይ ልብ መባል 
ያለበት የእኛ የአጀንዳችን ምንጭ ሕዝብ ነው ብንልም 
መንግሥት አያገባውም ማለት አይደለም:: ምሁራን 
ልሂቃን ሁላችንም ያገባናል:: ሕዝባችን የአጀንዳው 
ምንጭ ነው:: መጨረሻ ላይ መለየት የእኛ ሃላፊነት እና 
በአዋጅ የተሰጠን ሥልጣን ነው::  

  አዲስ ዘመን፡- ቅድሚያ የሚሰጠው ለምን 
ዓይነት ጉዳይ ነው?

  ዶክተር ዮናስ፡- ቅድሚያ የሚሰጠው መሰረታዊ 
ለሆነው ለሀገራዊ ጉዳይ ነው:: እነዚህ ጉዳዮች ደግሞ 
በተለያዩ አካባቢዎች ሊለዩ ይችላሉ:: ነገር ግን 
አሁን ቀደም ብዬ መናገር ከቻልኩ አጀንዳ ወደ ታች 
እየወረወርኩ ነው ማለት ነው:: ስለዚህ በየአካባቢው 
እንደአውዱ ችግሬ  ይሔ ነው ብሎ ሕዝቡ ራሱ ነቅሶ 
ያውጣው:: 

 አዲስ ዘመን፡- ሕገመንግሥታዊ እና የክልል 
ጉዳዮች የሚታዩት በዚሁ መልክ ነው?

   ዶክተር ዮናስ፡- ሕዝቡ እስካነሳው ድረስ  
ሁሉም ጉዳዮች ይሆናሉ። እኛ አስቀድመን ሁሉንም 
እንዲህ ነው እንዲያ ነው የምንለው ጉዳይ የለም:: 
የትኛውም አጀንዳ መነሳት ያለበት ከሕዝቡ ነው::  

 አዲስ ዘመን፡- በተደጋጋሚ ብዙዎችን 
የሚያከራክረው ታሪክ ነው:: ታሪክን 
በተመለከተስ ምን ይላሉ?

  ዶክተር ዮናስ፡- ማናቸውም ከፀሃይ በታች ያሉ 
ሃሳቦች በሙሉ ከሕዝብ መነሳት ይችላሉ:: ከሕዝብ 
ተነስተው ለምክክር ይቀርባሉ:: የትኛውም ጉዳይ 
መነሳት ይችላል:: 

   አዲስ ዘመን፡-  የተነሱ ሃሳቦች እንዴት 
በሙሉ ለምክክር ይቀርባሉ? ከታሪክ አንፃር 
ስንል የተለያዩ ሃሳቦች ይነሳሉ:: አንዳንዶቹ 
ሳይንሳዊ መስረጃዎች ሊኖሯቸው ይችላሉ:: በሌላ 
በኩል  በሳይንሳዊ ጥናት ላይ ያልተመረኮዘ  ሃሳብ 
ይቀርባል:: በሳይንሳዊ ጥናት ላይ የመመርኮዝ 
ዕድሉስ ይኖራል?

  ዶክተር ዮናስ፡- በሚገባ! አንዱ አዋጁ ላይ 
የተቀመጠው ለምክክር አጀንዳ የሚወሰደው አንዱ 
ከምርምር መሆኑ ተጠቅሷል:: ከላይ ተናግሬለሁ 
ውይይቱ ዕውቀት እና ምርምር መር ነው:: አካሔዳችን 
ራሱ ሳይንሳዊ አካሄድን የተከተለ ነው:: ብዙዎቻችን 
ከዩኒቨርሲቲ የመጣን በምርምር እና በማስተማር ላይ 
የነበርን ነን:: ስለዚህ አካሄዳችን በግምት፣ በርዮተ 
ዓለም፣ በጥላቻ ወይንም በፍቅር ሳይሆን እውነት መር 
እውቀት መር በሆነ መንገድ ነው:: ምክንያታዊነትን 
መሰረት አድርጎ የሚነሳ ነው::    

  አዲስ ዘመን፡- ሃይማኖታዊ እና የብሔር 
እሴቶችን የምትጠቀሙት እንዴት ነው?

 ዶክተር ዮናስ፡- እንደአመጣጣቸው 
የምንጠቀምባቸው ይሆናል:: 

አዲስ ዘመን፡- ምላሾ በጣም አጭር አልሆነም?
   ዶክተር ዮናስ፡- ብዝሃነት ወይም የተለያየ 

መሆን እርግማን አይደለም:: አምስቱ ጣቶቻችን 
አንዱ ረዥም አንዱ አጠር ያለ ሌላው ደግሞ በጣም 
አጭር ይሆናል:: አንዱ ወፍራም ሌላው ደግሞ ቀጠን 
ያለም ይሆናል:: እነዚህን ፈጣሪ ሲሰራ ውብ እንዲሆኑ 
አመቻችቶ ነው:: ብዙ መሆንም ሆነ ብዝሃነት መጥፎ 
አይደለም:: ከብዛት ጥራት ይገኛል:: ልዩነት እንደውበት 
መታየት አለበት:: 

   ብዝሃነታችን ከተለያዩ ቦታዎች የተለያዩ ሀገር 
በቀል እውቀቶችን ለማግኘት መነሻ ይሆናል:: ሰሞኑን 
ሶማሌ ክልል ነበርኩኝ:: ጅግጅጋ ዩኒቨርሲቲ ላይ 
እንዴት አድርጎ በሀገር በቀል ዕውቀት ነውጠኝነትን 
ማስወገድ እንደሚቻል፤ አብሮነትን እንዴት ማዳበር 
እንደሚቻል? እነርሱ ጋር የሚገኘው ዕውቀት የግሪክ 
ፈላስፋዎች ከሚናገሩት ያነሰ አይደለም:: አንዳንድ ቦታ 
እንደውም ኢትዮጵያን በተመለከተ በበለጠ መልኩ 
ሲገልፁ አይተናል:: እናም ብዝሃነት አንድ ትልቅ ወረት 
ወይም አሴት እንደሆነ መታወቅ አለበት:: በዛ መንገድ 
እንጠቀመዋለን:: 

    አዲስ ዘመን፡- አሁን ስትንቀሳቀሱ እና 
ስትወያዩ ምን አገኛችሁ ? በተለይ ታሪክን 
በተመለከተ አከራካሪ ሁኔታዎች ስላሉ እዛ ላይ 
ያለው ሁኔታ ምን ይመስላል?

   ዶክተር ዮናስ፡- ታሪክን በተመለከተ ከታሪክ 
ምሁራን ጋር ስብሰባ አድርገን፤ ከምሁራን ጋር ግንኙነት 
ፈጥረን እየተወያየን እንገኛለን:: የታሪክ አማካሪዎች 
አሉን:: የታሪክ ብቻ ሳይሆን የሶሾሎጂ፣ የማህበራዊ ብቻ 
ሳይሆን ከሃይማኖት ጉዳዮች ጋር በተገናኘ አማካሪዎች 
አሉን፤ እንመካከራለን:: ታሪክን በተመለከተ ትርክት 
እና አተረጓጎም ላይ በታሪክ ጉዳይ ላይ መጣላትን፤ 
በሳይንሳዊ መንገድ እንዴት መቅረፍ እንደሚቻል 
ከተመራማሪዎቹ ጋር በመወያየት በመስራት ላይ 
እንገኛለን:: እነርሱን ያቀፈ ትልቅ ቡድን አለ:: ከእነርሱ 
ጋር እንደዚሁ መደበኛ በሆነ መንገድ እየተወያየን 
እንገኛለን:: ቀደም ሲል ዕውቀት እና ምርምር መር ነው 
ያልኩት ለዚህ ነው::    

 አዲስ ዘመን፡-ከላይ እንደገለፁት በቅድመ 
ትግበራችሁ በየክፍለሀገሩ ወይም ወደ ክልሎች 
ስትዞሩ ኮሚሽኑ ከክልል አስተዳደሮች ጋር ሲገናኝ 
እንዴት ነበር? 

  ዶክተር ዮናስ፡-  የክልል አስተዳዳሪዎችም ሆኑ 
ሕዝቡ እጅግ በሚያስደምም ሁኔታ ያላቸውን ፍላጎት 
ሲያሳዩ ነበር:: በሀገራችን ግጭቶች እና ጦርነቶች 
ተሞክረዋል:: ብዙ ጥላቻዎች ታይተዋል፤ መፈናቀሎች 
ተስተውለዋል:: ነገር ግን የሚያዋጣው ለዚህ ሁሉ 
ጦርነት ግጭት እና መፈናቀል ምክንያቱ ምንድን ነው? 
ብሎ መነጋገር ነው:: ጥላ ስርም ሆነ በጠረጴዛ ዙሪያ 
ቁጭ ብለን መነጋገር ከቻልን መልካም ነው ብለዋል::  
እንኳን ደህና መጣችሁ ይህ መሆን የሚገባው የዛሬ 
አራት እና አምስት ዓመት ነበር:: ነገር ግን አሁንም 
አልረፈደም እጅግ ደስ ብሎናል:: ብለውናል ይህ ለእኛ 
ተስፋችን ነው:: 

እኛ ሰላምን ማምጣት የምንፈልገው በጦርነት 
ሳይሆን በሰላም ነው:: ብለው እጅግ እንፈልጋለን፤ 
በሚያስፈልጋችሁ ሁሉ ከጎናችሁ ነን ብለው 
በቁርጠኝነት ለዚህ ራሳችንን መስዋት እናደርጋለን 
ብለውናል:: ልክ እንደህዳሴው ግድብ ለመረባረብ እና 
ለመተባበር ዝግጁ ነን ብለው በየሄድንበት ቦታ ሁሉ 
ቃል ገብተውልናል:: ይህ ደግሞ የተስፋ ስንቅ እና 
የሞራል ሃይል ሆኖናል::   

 አዲስ ዘመን፡- የመጨረሻው ጥያቄዬ አካታች 
አገራዊ ምክክር ስንል በተለይ ለመንግሥት እና 
ለሕዝቡ ምን ይላሉ? 

   ዶክተር ዮናስ፡- ሕዝቡ በውይይቱ ላይ በንቃት 
መሳተፍ አለበት:: በሚገባ እንዲንቀሳቀስ ይጠበቃል:: 
መንግሥት ደግሞ ከእርሱ የሚፈለገውን በተለይ 
ከደህንነት አንፃር አቅርቦት (ሎጀስቲክ) በሚያስፈልገው 
ቦታ ላይ በሙሉ በንቃት እና በትጋት ማቅረብ አለበት:: 
ሕዝቡ ያለምንም መሳቀቅ መናገር እንዲችል፤ ምን 
ይደርስብኛል ሳይል ከላይ እንደገለፅኩት ዜጎች 
በሀገራቸው ጉዳይ ላይ በነፃነት እየተናገሩ  በተለያዩ 
ቦታዎች ፣ አንዳንድ ቦታ ላይ እንደምናየው ሰፊ ድጋፍ 
መደረግ አለበት:: አሁንም ሁሉም ድጋፍ እያደረገ 
ነው:: ከብልፅግና ፓርቲ ሊቀመንበር ከዶክተር ዐቢይ 
አሕመድ ጋር ከርዕሰ ብሔራችን   ሳሕለወርቅ ዘውዴ 
ጋር ከሁሉም ጋር ቀርበን ተነጋግረን፤ ከእነርሱም 
ዋስትና አግኝተናል:: ሁሉንም አድርሰናል:: 

   ዜጎች በአገራቸው ጉዳይ ላይ በነፃነት እንዲናገሩ 
መደላድሎችን በመፍጠር የክልል መንግሥታት 
የዞን መንግሥታት በያሉበት ቦታ ሁሉ ከእኛ ጋር 
ንቁ ተሳትፎ አድርገው ለአገራዊ ሰላማዊ ሽግግር 
ወደ ከፍታ ለመድረስ የራሳቸውን ከፍተኛ ድርሻ 
ያበረክታሉ በማለት ፅኑ ዕምነት አለን:: ይህንንም 
ሲያደርጉ አይተናል:: ህልውናችንን ግድባችንን 
እንዴት እንዳስከበሩ አይተናል:: ይህ ያለፈው ታሪክ 
ራሱ ምስክር ስለሆነ የእነርሱም ድጋፍ ከጎናችን 
እንደማይለይ አይተናል:: ተፎካካሪ ፓርቲዎች በእውነት 
ከፍተኛ ድጋፍ አድርገዋል:: ድጋፋቸው እንደሚቀጥል 
እርግጠኞች ነን:: ሲቪክ ማህበራት ሚዲያዎች ምሁራን 
ልሂቃን በየቦታው ያሉ በሙሉ ለዚህ ሀገራዊ ምክክር 
ፅኑ ድጋፍ እንደሚደርጉ  እምነታችን ነው::    

አዲስ ዘመን፡- ፈቃደኛ ሆነው ይህንን 
ቃለመጠይቅ በማካሔዳችን በዝግጅት ክፍሉ ስም 
አመሰግናለሁ::  

ዶክተር ዮናስ፡- እኔም አመሰግናለሁ:: 

ዓለም አቀፍ     

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

የከፍተኛ ትምህርት ተቋማት መግቢያ ፈተናና የተገኘው ውጤት
በለጥሻቸው ልዑልሰገድ

  ባሳለፍነው የ2014 ዓ.ም የ 12ኛ  ክፍል የዩኒቨርሲቲ 
መግቢያ ብሄራዊ ፈተና ከዚህ ቀደም ይሰጥ ከነበረበት 
የፈተና ሥርዓት በተለየ መልኩ ተማሪዎች ወደ 
ዩኒቨርሲቲዎች ቅጥር ግቢ በመግባት የፈተናው ግዜ 
ስኪጠናቀቅ እዚያው እንዲቆዩ መደረጉና ፈተናው 
በዩኒቨርሲቲ መምህራን መሰጠቱ ይታወሳል:: ይህም 
በየግዜው የሚነሳውን የፈተና ስርቆትና የኩረጃ ችግሮችን 
ከማስቀረት አንፃር ከፍተኛ ለውጦች የተገኙበት ነበር::

ሰሞኑን ይፋ የተደረገውን የ12ኛ ክፍል የፈተና 
ውጤት አስመልክቶ የትምህርት ሚኒስትሩ ፕሮፌሰር 
ብርሃኑ ነጋ   መግለጫ ሰጥተዋል:: እሳቸው እንደገለፁት፤  
የ2014 ዓ.ም ፈተና ከምንም አይነት ስርቆት እና በኩረጃ 
ምክንያት ሊፈጠር የሚችለውን ክፍተት ማስወገድ የቻለ 
ነው:: ይህ ሲባል ግን በቡድንም ሆነ በግል ለመኮረጅ 
የሞከሩ ተማሪዎች የሉም ማለት አደለም::  የስርቆትና 
የኩረጃ ሙከራ ያደረጉ ተማሪዎች በቀረበው ሪፖርት 
መሰረት ሙሉ በሙሉ ከሲስተሙ እንዲወጡ በማድረግ 
በታማኝነት የተፈተኑ ተማሪዎችን ውጤት ብቻ 
እንዲታረም ተደርጓል::   በፈተናው ወቅት በመፈተኛ 
ስፍራው ቢገኙም በተለያዩ በግል እና በቡድን እንዲሁም 
ፈተናውን ጥለው በመሄድ የፈተና የደንብ ጥሰቶችን 
የፈፀሙ 20 ሺህ 170 ተማሪዎች እንዲቀጡ ተደርጓል:: 

 በአጠቃላይ ፈተናውን ለመውሰድ የተመዘገቡ 
ተማሪዎች ብዛት 985 ሺ 354 ሲሆን ከነዚህ ውስጥ 
ፈተናውን የወሰዱት 896 ሺ 520 ተማሪዎች መሆናቸውን 
የገለፁት ሚኒስትሩ፤ 50 በመቶና ከዚያ በላይ በማምጣት 
ወደ ዩኒቨርሲቲዎች ለመግባት የሚያስችላቸውን ውጤት 
ያመጡ ተማሪዎች ብዛት 29 ሺ 936 ነው:: ከነዚህ 

ውስጥ 22 ሺ 936ቱ የተፈጥሮ ሳይንስ ተማሪዎች ሲሆኑ 
ስድስት ሺ 973 ተማሪዎች ደግሞ የማህበረሰብ ሳይንስ 
ተማሪዎች ናቸው:: ይህም አማካይ ውጤት በክልል ደረጃ 
ሲታይ አጠቃላይ በከተሞች አካባቢ የተሻለ ውጤት 
ተመዝግቧል:: ለአብነትም ድሬዳዋ፣ አዲስ አበባ እና 
ሀረሪ ከተሞች የተሻለ ውጤት ከተመዘገባባቸው ከተሞች 
መካከል ይጠቀሳሉ::

በሀገር ደረጃ የተመዘገበው ከፍተኛ ውጤት ከተፈጥሮ 
ሳይንስ ከሰባት መቶ እርም ውጤት 666 የተገኘ ሲሆን 
ከማህበራዊ ሳይንስ ደግሞ ከስድስት መቶ ታርሞ 524 
የተገኘ በመሆን ጠቅሰዋል:: የተመዘገበው ከፍተኛ ውጤት 
ከፆታ አንፃር ሲታይ በተፈጥሮ ሳይንስ ከሰባት መቶ 666 
ያስመዘገባው ወንድ ሲሆን ቀጣይ ከፍተኛ ውጤት 650 
ያስመዘገበችው ሴት ተማሪ ናት፤ በማህበራዊ ሣይንስ 
524 ያስመዘገበችው ሴት ተማሪ ስትሆን በወንዶች ደግሞ 
ከፍተኛው ውጤት 516   መመዝገቡን ይናገራሉ::

 እንደ ፕሮፌሰር ብርሃኑ ገለፃ፤ የሁለቱንም የትምህርት 
ዘርፎች ውጤት ተመርኩዘን ስመለከት ደግሞ በማህበራዊ 
ሳይንስ ከ500 በላይ ያመጡት ተማሪዎች 10 ብቻ ሲሆኑ 
በተፈጥሮ ሳይንስ ደግሞ ከ600 በላይ ያመጡ ተማሪዎች 
ብዛት 263 ነው::  እነዚህ  ተማሪዎች ለሌሎች አርአያ 
መሆን የሚችሉ በመሆናቸው እውቅና እንዲያገኙ 
ይደረጋል :: የሙሉ የቀን ትምህርት የሚያስተምሩ 
ሁለት ሺ 959 ትምህርት ቤቶች በፈተናው የተካተቱ 
ሲሆን ከነዚህ መካከል አንድ ሺህ 798 ትምህርት ቤቶች 
በአማካይ አንድ ተማሪ ወደ ከፍተኛ ትምህርት ተቋማት 
ማሳለፍ ችለዋል:: የተቀሩት አንድ ሺህ 161 ትምህርት 
ቤቶች ግን ምንም ተማሪዎችን ማሳላፍ ያልቻሉ ናቸው::

በመግለጫ እንደተቀመጠው፤ ሀገራዊ አማካይ 
ውጤት 29 ነጥብ 25 ሲሆን የተመዘገበውን ውጤት 

ከትምህርት አይነቶች ትንተና ስንመለከት በአማካይ 
ከፍተኛ ውጤት በኬሚስትሪ ትምህርት የተሰራው 
ውጤት ነው፤ ዝቅተኛው ደግሞ በማህበራዊ ሳይንስ ዘርፍ 
በሂሳብ  ትምህርት የተመዘገበው ነው:: 

የወደቁት ተማሪዎች እጣ ፋንታ በተመለከተ  
ደግሞ ከባለድርሻ አካላት ጋር ውይይት የተደረገ ሲሆን 
ውጤታቸው ከ50 በመቶ በታች የሆኑ ተማሪዎች 
የማብቃያ ትምህርት እንዲወስዱ እንደሚደረግ የጠቀሱት 
ፕሮፌሰር ብርሃኑ፤ የማብቂያ ትምህርቱ በየዩኒቨርሲቲው 
የሚሰጥ ሲሆን፤ ለአንድ ዓመት እንደሚቆይ ያመለክታሉ:: 
ስለዚህም ተማሪዎቹ በውጤታቸው ደረጃ መሰረት 
ተለይተው እንዲገቡ ይደረጋል:: ይህ ማለት ግን 
የመጀመሪያ ዓመት የዩኒቨርሲቲ ተማሪ ይሆናሉ ማለት 
እንዳልሆነ መረዳት እንደሚያስፈልግ ያብራራሉ ::

የማብቂያ ትምህርቱ በዩኒቨርሲቲዎች የመቀበል 
አቅም ልክ የሚከናወን ሲሆን፤ እስከ 100 ሺ ለሚደርሱ 
ከ50 በመቶ በታች ላመጡ ተማሪዎች እድል የሚሰጥ 
ይሆናል:: የማብቂያ ትምህርቱን ከወሰዱ በኋላ ትምህርት 
ሚኒስቴር በሚያወጣው ፈተና መሰረት ማለፍ ከቻሉ  
ወደ ከፍተኛ ትምህርት እንዲቀላቀሉ ይደረጋል::  ይህንን 
ፈተና ሳያልፉ የቀሩት ደግሞ በቴክኒክና ሙያ እንዲሁም 
በሚወጣላቸው የመቀበያ ነጥብ መሰረት ሌሎች ትምህርት 
ቤቶችን የሚቀላቀሉበት እድል እንደሚፈጠር ያስረዳሉ::

‹‹የትምህርት ሥርዓታችን እዚህ ደረጃ ላይ 
ለመድረሱና በራሱ ተማምኖ ፈተናዎችን በመውሰድ 
ማለፍ የሚችል ትውልድ ላለመፈጠሩ ተጠያቂው 
ሁሉም አካል ነው፤ ፈተናዎች ከስርቆት ነፃ መሆናቸው 
እንደማህበረሰብ ከገባንበት የሞራል ኪሳራ ይዞን የሚወጣ 
ነው›› ሲሉ ይናገራሉ::    

የውጤቱ ትንተና መረጃ እንደሚያመላክተው፤ 

ከክልል አንጻር ትግራይ ምንም ያልተፈተነበት ቢሆንም 
በትግራይ ክልል ስም የተያዙና ያለፉ ተማሪዎች ቁጥር 
ተቀምጧል:: የሀገር አቀፍ ትምህርት ምዘናና ፈተናዎች 
ኤጀንሲ ምክትል ዋና ዳይሬክተር ይልቃል ወንድሜነህ 
እንደሚገልጹት፤ በአማራ ክልል ስር ሆነው በድንበር 
አካባቢ የሚገኙ ትምህርት ቤቶች ሲሆኑ፤ አሁንም 
ድረስ ሲስተሙ የሚያውቃቸው በትግራይ ክልል ስር 
መሆናቸውን በመሆኑ ውጤቱም በክልሉ ስም እንዲወጣ 
ተደርጓል::ነገር ግን እንደ ትግራይ ክልል ምንም ተማሪ 
አልተፈተነም:: ስለሆነም ሰው መገንዘብ ያለበት በትግራይ 
ክልል ስር የወጡት በሁለቱ ክልሎች ማለትም በአማራ 
ክልልና በትግራይ ክልል አዋሳኝ ቦታ ላይ ያሉ ትምህርት 
ቤቶች የተፈተኑ ተማሪዎች መሆናቸውን ያመላክታሉ::

ፕሮፌሰር ብርሃኑ ነጋ

በጋዜጣው ሪፖርተር

በማዕከላዊ ሕንድ ሁለት የአገሪቱ ጦር አየር ኃይል ተዋጊ 
ጀቶች አየር ላይ ተጋጨተው የአንደኛው ፓይለት ሕይወት 
አለፈ።

የቢቢሲ ዘገባ እንዳመለከተው የጦር አውሮፕላኖች 
መደበኛውን የዘመቻ በረራ ሥልጠና እየወሰዱ ሳለ 
መጋጨታቸውን አየር ኃይሉ ባወጣው መግለጫ 
አመልክቷል።

አየር ላይ የተጋጩት የጦር አውሮፕላኖች ሁለቱም 
ጋዊሎር ከተባለ የአየር ኃይል ወታደራዊ ጦር ሰፈር ከተነሱ 
በኋላ ከስፍራው 30 ኪሎ ሜትር ርቀት ላይ ከሚገኝ ቦታ ላይ 
ነው ተጋጭተው የወደቁት። አየር ኃይሉ ለአውሮፕላኖቹ 
መጋጨት ምክንያቱ እንዲጣራ አዟል።

የተጋጩት የጦር አውሮፕላኖች ሩሲያ ሰራሹ ሱክሆይ 
30 የተሰኘ እና ሁለት ፓይለቶችን የያዘ እንዲሁም ሌላኛው 
ፈረንሳይ ሰራሽ የሆነ ሚራዥ 2000 የተባለ አንድ ፓይለት 
የያዘ የጦር አውሮፕላን ነው። በተለያዩ አካባቢዎች 
የአውሮፕላኖች ስብርባሪዎች መገኘታቸውን የሕንድ መገናኛ 

ብዙኃን ዘግበዋል።
የአውሮፕላኖቹ ስብርባሪ ከተገኙባቸው ቦታዎች 

መካከል አንዱ በሆነው ዳሃርማንደር በተባለው አካባቢ 
የሚገኙ አንድ የፖሊስ መኮንን ለፈረንሳይ የዜና ወኪል 
አንድ ፓይለት ጫካ ውስጥ ተጎድቶ በሕይወት መገኘቱን 
ገልጸዋል።

“የአንዱን አውሮፕላን አካል አግኝተናል” ያሉት መኮንኑ 
“የሌላኛውን አውሮፕላን ከዚህ አካባቢ ርቆ ወድቆ ሊሆን 
ይችላል። የሚያፈላልጉ ባለሙያዎች አሰማርተናል” ሲሉ 
ገልጸዋል።

የሁለቱ የጦር አውሮፕላኖች ግጭት በሕንድ አየር ኃይል 
ካጋጠሙት ተከታታይ አደጋዎች አንዱ ነው።

ባለፈው ዓመት ጥቅምት ወር ላይ በቻይና ድንበር 
አቅራቢያ አንድ ሄሊኮፕተር ተከስክሶ አምስት ወታደሮች 
ሞተዋል።

ከዚያ ቀደም ብሎ በፈረንጆች 2021 ታሚል ናዱ 
በተባለችው ግዛት የጦር ኃይሉ ሄሊኮፕተር ተከስክሶ 
ባስነሳው እሳት የሕንድ ጦር አዛዥ የነበሩት ጄኔራል ቢፒን 
ራዋትን ጨምሮ በርካታ ሰዎች ሞተዋል።

በአሜሪካ ስኮርፒዮን የተሰኘው ልዩ የፖሊስ 
ቡድን ተበተነ

በጋዜጣው ሪፖርተር

በአሜሪካ ስኮርፒዮን የተሰኘውና አንድ ጥቁር አሜሪካዊ 
ላይ ድብደባ በመፈጸም ለሞት አብቅተውታል የተባሉት 
አምስት ፖሊሶች የነበሩበት ልዩ የፖሊስ ኃይል ተበተነ፡፡

በአሜሪካ ሜሚፊስ ውስጥ አንድ አፍሪካ አሜሪካዊ 
በፖሊሶች በተፈጸመበት ድብደባ ምክንያት ለሞት መዳረጉን 
ተከትሎ በድርጊቱ የተሳተፉ ፖሊሶች አባል የሆኑትበት 
የወንጀል መከላከል ቡድን እንዲበተን ተደርጓል።

የሜምፊስ ፖሊስ መምሪያ እንዳስታወቀው ታየር 
ኒኮላስ በተባለው ጥቁር አሜሪካዊ ግድያ የተከሰሱት አምስት 
ፖሊሶች አባል የሆኑበት ‘ስኮርፒዮን’ የተባለው ልዩ የፖሊስ 
ቡድን እንዲበተን ተደርጓል።

እንዲበተን የተደረገው ልዩ የፖሊስ ኃይል 50 አባላት 
ያሉት ሲሆን በከተማዋ የተወሰኑ ክፍሎች ላይ ትኩረት 
በማድረግ የሚፈጸሙ ወንጀሎችን የመቀነስ ዓላማ ያለው 
ነበር።

ነገር ግን አምስት የልዩ ኃይሉ አባላት የ29 ዓመቱን 
ኒኮላስን ከሳምንታት በፊት ሲደበድቡት ከታዩ በኋላ 
ሕይወቱ በማለፉ በአካባቢው ማኅበረሰብ ዘንድ ቁጣን 
በመቀስቀሱ ቡድኑ እንዲበተን ተደርጓል።

የሟች ቤተሰብ ፖሊስ በወሰደው እርምጃ ደስተኛ 
መሆናቸውን በጠበቃቸው በኩል ባወጡት መግለጫ ላይ 
አመልክተዋል።

የፖሊስ ቡድኑ የተቋቋመው ከአንድ ዓመት በፊት 
ሲሆን በዋናነትም ትኩረት የሚያደርገው በከተማዋ ነዋሪ 
ላይ ከፍተኛ ተጽዕኖ አላቸው በተባሉት የመኪና ስርቆት እና 
በወሮበሎች በሚፈጸሙ ጥቃቶች ላይ ነበር።

ኒኮላስን ለሞት ያደረሰው ድብደባን የሚያሳየው ቪዲዮ 
ለሕዝብ በፖሊስ ይፋ የተደረገ ሲሆን፣ አምስቱ ጥቁር 
የፖሊስ አባላትም ከሳምንት በፊት ከሥራቸው ተባረዋል። 

የቀድሞ የፖሊስ አባላቱ ሐሙስ ዕለት ለእስር ከተዳረጉ 
በኋላም አራቱ ዓርብ ዕለት በዋስ ተለቀዋል።

ፖሊሶቹ በሁለተኛ ደረጃ የግድያ ወንጀል፣ ከባድ ጥቃት 
በመፈጸም፣ ከባድ የአፈና ድርጊት እና የፖሊስ ደንብን 
በመጣስ ክሶች ይቀርቡባቸዋል ተብሏል።

በፖሊሶቹ የተፈጸመውን ድርጊት ተከትሎ ፖሊስ 
መጀመሪያ ላይ እንዳለው ኒኮላስ ከድብደባው በፊት 
እንዲቆም የተደረገው በግዴለሽነት መኪናውን በማሽከርከር 
ባሕሪይ እንደነበረ የተገለጸ ቢሆንም፣ ይህ ክስ በመረጃ 
የተደገፈ አልነበረም።

ኒኮላስ በፖሊሶቹ ድብደባ ከተፈጸመበት በኋላ ለሦስት 
ቀናት በሆስፒታል ቆይቶ ሕይወቱ አልፏል። ሟችም ሆነ 
አምስቱ ፖሊሶች ጥቁሮች ናቸው።

የሜምፊስ ፖሊስ፣ ፖሊሶቹ የኒኮላስን መኪና 
ሲያስቆሙ እና ድብደባ ሲፈጽሙበት የሚያሳይ የአንድ 
ሰዓት የቪዲዮ ምስል ዓርብ ዕለት ለሕዝብ ይፋ አድርጓል።

ይህንንም ተከትሎ ሰላማዊ የተቃውሞ ሰልፍ ሜምፊስ 
ውስጥ የተካሄደ ሲሆን፣ አንዳንድ ሰልፈኞችም ዋነኛውን 
የከተማዋን አውራ ጎዳና ዘግተው ነበር። ትናንሽ የተቃውሞ 
ሰልፎችም በሌሎች የአሜሪካ ክፍሎች ውስጥ ተደርገዋል።

ሰልፈኞች ለሟች ኒኮላስ ፍትሕ እና በፖሊስ ይፈጸማል 
ያሉት “ሽብር” እንዲቆም የሚጠይቁ ጽሑፎችን ይዘው 
ወጥተዋል።

ግድያውን እና የተቀሰቀሰውን ተቃውሞ ተከትሎ 
እንዲበተን የተደረገው ልዩ የፖሊስ ኃይል ከባድ ወንጀሎችን 
በመከላከል እና ወንጀል ፈጻሚዎችን ለመያዝ እንደቻለ 
ይነገርለታል።

ነገር ግን አንዳንድ የቡድኑ አባላት በነዋሪዎች 
ላይ በሚፈጽሟቸው ድርጊቶች የተነሳ አለመግባባቶች 
እየተፈጠሩ እንደነበር ነዋሪዎች ይናገራሉ ሲል ቢቢሲ 
ዘግቧል።

የተጋጩት አውሮፕላኖች ስብርባሪ

ሕንድ ውስጥ ሁለት የጦር አውሮፕላኖች አየር 
ላይ ተጋጭተው አንድ አብራሪ ሞተ

ስፖርት
       አዲስ ዘመን  ሰኞ ጥር 22 ቀን 2015 ዓ.ም

   የዓለም ቻምፒዮኗ በቤት ውስጥ 
                          ቻምፒዮና ላይ አተኩራለች

 የዓለም አትሌቲክስ ከሚያዘጋጃቸው ዓመታዊ 
የዙር ውድድሮች መካከል አንዱ የቤት ውስጥ የቱር 
ውድድር ነው:: ይህ ለሁለት ወራት የሚካሄድ ውድድር 
ትኩረቱን በመም እና በሜዳ ላይ ተግባራት ያደረገ 
ሲሆን፤  በመጠናቀቅ ላይ በሚገኘው የፈረንጆች ወር 
አንስቶ መደረጉን ቀጥሏል:: የወርቅ፣ የብር እና የነሃስ 
ደረጃ በተሰጣቸው በእነዚህ የዙር ውድድሮች ላይም 
በርካታ አትሌቶች ተሳታፊ ይሆናሉ:: እአአ ከ2016 ጀምሮ 
በመካሄድ ላይ የሚገኘው ውድድሩ እንደ ዳይመንድ ሊግ 
በዙር በማካሄድ የቤት ውስጥ የመምና የሜዳ ተግባራትን 
ለማጠናከር ታስቦ የሚደረግ ነው::   

 በመርሃ ግብሩ መሰረትም ከሁለት ሳምንታት 
በኋላ በፈረንሳይ ሌቪን በተለያዩ ርቀቶች ውድድሮች 
ይካሄዳሉ:: በዚህ ውድድር ላይም ተሳታፊ ከሚሆኑ 
አትሌቶች መካከል ኢትዮጵያውያን ውጤታማ አትሌቶች 
የሚገኙበት ሲሆን፤ በስፍራው የደመቀ ታሪክ ያላት 
የዓለም የ5ሺ ሜትር ቻምፒዮኗ ጉዳፍ ጸጋይ ናት:: 
አትሌቷ  በአንድ ማይል እና 1 ሺ500 ሜትር ተሳትፎዋን 
በአሸናፊነት ስትፈጽም፤ በ1 ሺ500 ሜትር ከሁለት ዓመት 
በፊት ያስመዘገበችው 3:53.09 የሆነ ሰዓት የዓለም 
ክብረወሰን በመባል ተመዝግቦላታል:: 

 ጉዳፍ ዘንድሮም በዚህ ርቀት ሌቪን ላይ 
እንደምትሳተፍ የዓለም አትሌቲክስ በድረገጹ አስፍሯል:: 
በኦሪገኑ የዓለም አትሌቲክስ ቻምፒዮና በክብር ላይ ክብርን 
በመደረብ አስደናቂ ውጤት ያስመዘገበችው ጉዳፍ በዚህ 
ውድድር ላይ ያለፈውን ዓመት ጣፋጭ ድል ለመድገም 
አልማለች:: የ26 ዓመቷ ወጣት አትሌት ያለፈውን ዓመት 
በስኬት ያሳለፈች ሲሆን፤ በቤልግሬዱ የዓለም የቤት 

ብርሃን ፈይሳ 

ውስጥ ቻምፒዮና በምትታወቅበት 1 ሺ500 ሜትር 
የወርቅ ሜዳሊያ ባለቤት መሆኗ ይታወሳል:: ከወራት 
ልዩነት በኋላም በ18ኛው የኦሪገን የዓለም አትሌቲክስ 
ቻምፒዮና ተሳትፎዋ በ5ሺ ሜትር የወርቅ እንዲሁም 
በ1 ሺ 500 ሜትር የወርቅ ሜዳሊያዎችን በማጥለቅ 
ከሁሉም የላቀውን ድሏን ማጣጣሟ የቅርብ ጊዜ ትዝታ 
ነው::    አትሌቷ ከአንድ ዓመት በፊት በጃፓኗ ቶኪዮ 
በተከናወነው ኦሊምፒክ እንዲሁም እአአ በ2019 ዶሃ 
ባዘጋጀችው የዓለም ቻምፒዮና በዚሁ ርቀት የነሃስ 

ሜዳሊያ ለሀገሯ ማስገኘት ችላ ነበር:: 
  ጉዳፍ በምትታወቅበት መካከለኛ ርቀት ያላት 

ፈጣን ሰዓት 3 ደቂቃ ከ54 ደቂቃ ከ01 ሰከንድ 
ሲሆን፤ በቤት ውስጥ ቻምፒዮና ደግሞ በአንድ 
ደቂቃ ፈጥና በመግባት የዓለምን ክብረወሰን 
በእጇ ለማስገባት ችላለች:: ሌቪን ላይ ከሚሳተፉ 
በርካታ የዓለምና የኦሊምፒክ ቻምፒዮን  አትሌቶች 
መካከል የራሷን ሰዓት በማሻሻል አስደናቂ ውጤት 
ታመጣለች በሚል ከወዲሁ የምትጠበቅ  ሆናለች::  

 
ብርሃን ፈይሳ

    የኢትዮጵያ ወጣቶች አትሌቲክስ ቻምፒዮና ለ11ኛ ጊዜ ነገ 
በአሰላ ይጀመራል፡፡ እድሜን በሚመለከትም ከፍተኛ ትኩረት 
የተሰጠበት ውድድር  መሆኑንም ፌዴሬሽኑ አስታውቋል፡፡ 
   እድሜያቸው ከ20 ዓመት በታች የሆናቸው ወጣት አትሌቶች 
ብቻ የሚካፈሉበት ይህ ቻምፒዮና ዘንድሮ ለ11ኛ ጊዜ በአሰላ 
ከተማ አረንጓዴው ስታዲየም ይካሄዳል፡፡ ከነገ አንስቶ ለስድስት 
ቀናት በሚካሄደው በዚህ ውድድር ተተኪዎችን ለማግኘት 
እንደሚረዳም ተስፋ ተደርጎበታል።  በውድድሩ ላይ 7 ክልሎች፣ 
1 ከተማ አስተዳደር፣ 24 ክለቦችና ተቋማት 606 ወንዶችና 
444 ሴት አትሌቶች በድምሩ 1 ሺ50  አትሌቶች የሚሳተፉበት 
መሆኑን የፌዴሬሽኑ መረጃ ያመለክታል። 
   በዚህና በመሰል የዕድሜ ገደብ ያለባቸው ውድድሮች 
ላይ በስፋት የሚታየው ዋነኛው ችግር ከዕድሜ በላይ የሆኑ 
አትሌቶችን ማሳተፍ መሆኑ ይታወቃል፡፡ በዚህም የተነሳ 
ተደጋጋሚ ቅሬታ ሲቀርብ የሚስተዋል ሲሆን፤ በዚህ ውድድር 
ግን ፌዴሬሽኑ ዕድሜ ላይ በከፍተኛ ትኩረት የሚሰራ መሆኑን 
አስታውቋል፡፡  በዚህም መሰረት ዕድሜያቸው 20 እና ከዚያ 
በላይ የሆናቸውን አትሌቶች ማሳተፍ ከፍተኛ የአትሌቲክስ ሕግ 
ጥሰት ስለሚሆን የትኛውም አሳታፊ አካል በእድሜ ተገቢነት 
ዙሪያ ከፍተኛ ትኩረት አድርጎ መቅረብ ይገባዋል፡፡ ፌዴሬሽኑ  
አፋር ሰመራ ላይ ባካሄደው 26ኛው ዓመታዊ መደበኛ ጠቅላላ 
ጉባኤ በዚሁ ጉዳይ ላይ መወሰኑ የሚታወስ ሲሆን፤ ፌዴሬሽኑም 
በዚህ ረገድ ቁርጠኛ አቋም ይዞ አስፈላጊ እርምጃ እንደሚወስድ 
ተጠቁሟል። 
    የውድድሩ ዓላማም የውድድር ዕድሎችን በማስፋት ወጣትና 
ተተኪ አትሌቶችን ማፍራት፣ ከተማ አስተዳደሮች፣ ክለቦችና 
የአትሌቲክስ ማሰልጠኛ ተቋማት የሥልጠናና የውድድር 
አቅማቸውን እንዲሁም የሠልጣኞቻቸውን አቋም ለመለካት 
እንደሚያግዛቸው በማሰብ የሚካሄድ ቻምፒዮና ነው፡፡  

 የወጣቶች አትሌቲክስ 
ቻምፒዮና ከነገ ጀምሮ 

በአሰላ ይካሄዳል

አትሌት ጉዳፍ ፀጋይ በዘንድሮ ዓመት ወደ ቤት ውስጥ ውድድሮች አተኩራለች፣

ብሔራዊ የግልጽ ጨረታ ማስታወቂያ
የጨረታ ቁጥር 002/2015 ዓ.ም የቢሮ ፈርኒቸር እና ድጋሚ የወጣው የቢሮ ሙዝቃ ዕቃ ግዥ

ሲዳማ ብ/ክ/መ/ ባህል ቱሪዝምና ስፖርት ቢሮ በርዕሱ ላይ በተገለፀው ፈርኒቸር እና የሙዚቃ ዕቃ ግዥ በዘርፉ 
ከተሰማሩ ድርጅቶች በግልፅ ጨረታ አወዳድሮ መግዛት ይፈልጋል፡፡  ስለሆነም፡-

ተ.ቁ የዕቃው ዓይነት መለኪያው ብዛት ምርመራ

1 ሎት አንድ  የቢሮ ፈርኒቸር 

ዕቃ ግዥ

በቁጥር የፈርኒቸር እቃ እና የሙዚቃ ዕቃ ብዛትና 

ዓይነት ዝርዝር መረጃ  በተመለከተ 

በጨረታ ሰነድ ላይ ያገኙታል፡፡ በሎት 

ሁለት ላይ የወጣው ማስታወቂያ ድጋሚ 

የወጣው ማስታወቂያ ድጋሚ የወጣ 

ማስታወቂያ መሆኑን እናስታውቃለን፡፡

2 ሎት ሁለት የሙዚቃ ዕቃ በቁጥር

•	 ተጫራቾች የዘመኑን ግብር አጠናቀው የከፈሉበት አግባብ ያለው የታደሰ የንግድ ሥራ ፈቃድ ፣ የአቅራቢዎች 
የምዝገባ የምስክር ወረቀት፣ የተጨማሪ እሴት ታክስ የምስክር ወረቀት፣ የግብርከፋይ የምዝገባ ሰርተፍኬት፣ 

የንግድ ምዝገባ የምስክር ወረቀት፣ እና ሌሎች ያሏቸውን ማስረጃዎቻቸውን በግልፅ ሊነበብ በሚችል መልኩ 
አደራጅተው ማቅረብ አለባቸው፡፡

•	 ተጫራቾች የጨረታውን ሰነድ ይህ ጨረታ ማስታወቂያ በአዲስ ዘመን ጋዜጣ ከወጣበት ቀን ጀምሮ ለ15 
ተከታታይ ቀናት የማይመለስ ብር 100 (አንድ መቶ ብር) ለዕያንዳንዱ ሎት በመክፈል በተለምዶ ሎግታ ሰፈር 
ሲዳማ ክልል ባህል ቱሪዝምና ስፖርት ቢሮ ቢሮ ቁጥር 18 ሀዋሳ ዘወትር በሥራ ሰዓት መግዛት ይችላሉ፡፡

•	 ተጫራቾች የጨረታ ማስከበሪያ ብር 10,000 (አስር ሺህ ብር) ለእያንዳንዱ ሎት በባንክ በተመሰከረለት CPO 
ማቅረብ አለባቸው፡፡

•	 ተጫራቾች የመወዳደሪያ ዋጋ /ፕሮፎርማ/ ፋይናንሻል ዶክመንት ኮፒና ኦርጅናል በታሸገ ፖስታ በማድረግ ይህ 
ጨረታ ማስታወቂያ በአዲስ ዘመን ጋዜጣ ከወጣበት ቀን ጀምሮ እስከ 15ኛው ቀን ከቀኑ 8፡00 ሰዓት ድረስ 
በግዥ/ፋ/ንብ/አስ/ ዳይሬክቶሬት ቢሮ ለዚሁ ጨረታ ተብሎ በተዘጋጀው ሣጥን ዘወትር በሥራ ሰዓት ማስገባት 
ይችላሉ፡ ፡

•	 ጨረታው በአዲስ ዘመን ጋዜጣ ላይ ታትሞ ከወጣበት ቀን ጀምሮ በ15ኛው ቀን ከቀኑ 8: 00 ሰዓት ታሽጎ 

በዕለቱ 8፡30 ሰዓት ተጫራቾች/ህጋዊ ወኪሎቻቸው በተገኙበት በግዥ/ፋ/ንብ/አስ/ ዳይሬክቶፊት ቢሮ 
ሎግታ በሚገኝው የሲዳማ ክልል ባህል ቱሪዝምና ስፖርት ቢሮ ቢሮ ቁጥር 18 ሀዋሳ ይከፈታል፡፡

•	 መ/ቤቱ ከጠቅላላው የግዥ መጠን (ብዛት) ላይ 20% ሊጨምር ወይም ሊቀንስ ይችላል፡፡

•	 መ/ቤቱ የተሻለ አማራጭ ካገኘ ጨረታውን ሙሉ በሙሉ ወይንም በከፊል የመሰረዝ መብቱ የተጠበቀ ነው ፡፡
ነገር ግን የጨረታው ሳጥን የሚታሸግበት እና የሚከፈትበት ቀን የሥራ ቀን ባይሆን የጨረታው ሳጥን የማሸጉም ሆነ 
የመክፈቱ ሥነ-ሥርአት የሚከናወነው በቀጣዩ የሥራ ቀን ከላይ በተገለፀው ሰዓት እና ቦታ ይሆናል፡፡

የሲዳማ ብ/ክ/መ/ ባህል ቱሪዝምና ስፖርት ቢሮ

ብሔራዊ የግልጽ የጨረታ ማስታወቂያ
የጨረታ ቁጥር SMTSE/ጽደስ/ግጨ/05/2015/2023 ሽገር የብዙሃን ትራንስፖርት አገልግሎት ድርጅት 
በሰንጠረዥ የተገለፁ የደንብ ልብስ፣ የጽዳት እቃዎችና የሙሉ ልብስ ስፌት አገልግሎት በሃገር ውስጥ በግልጽ 
ጨረታ አወዳድሮ ግዥ መፈጸም ይፈልጋል፡፡

ተ.ቁ የሚገዛው ዕቃ 

(አገልግሎት) አይነት

የሎት

ምድብ

የጨረታ 

ማስከበሪያ 
መጠን

የጨረታ ሰነድ

መመለሻ ቀን

የጨረታ ሰነድ

መክፈቻ ቀን

1 የጽዳት ዕቃዎች ሎት አንድ ብር 100,000 የካቲት 

09/2015ዓ.ም
ከሰዓት 8:00

የካቲት

09/2015ዓ.ም
ከሰዓት 8:30

2 የደንብ ልብስ ሎት ሁለት ብር 100,000
3 የሙሉ ልብስ ስፌት 

አገልግሎት

ሎት ሦስት ብር 70,000

ስለሆነም በጨረታው ለመሳተፍ የሚፈልግ ማንኛውም ተጫራች፡

1. ከስራው ጋር አግባብነት ያለው ሆኖ በዘመኑ የታደሰ ሕጋዊ የንግድ ሥራ ፈቃድ፣ የዘመን ግብር መክፈላቸውንና 
በጨረታ መሳተፍ የሚያስችል ወቅታዊ ደብዳቤ (Tax Clearance) በአቅራቢዎች ዝርዝር የተመዘገቡ 
ስለመሆናቸው የሚያረጋግጥ የምስክር ወረቀት፣የተጨማሪ እሴት ታክስ ምዝገባ ምስክር ወረቀት (VAT Regis-
tration) እና የግብር ከፋይ መለያ ሰርተፊኬት (TIN Certificate)ማቅረብ አለበት፡፡

2. ተጫራቾች የጨረታ ሰነዱን የማይመለስ ብር 200 (ሁለት መቶ ብር) በመያዝ 22 እየሩስ ህንጻ፣ 7ኛ ፎቅ፣ ሽገር 
የብዙኃን ትራንስፖርት አገልግሎት ድርጅት የግዥና ንብ/አስተ/ዋና የስራ ሂደት ቢሮ ቁጥር 7-07 መውሰድ 
የሚችሉ ሆኖ የጨረታው ሰነድም በዚሁ አድራሻ በመምጣት በተዘጋጀው የጨረታ ሳጥን ውስጥ ማስገባት 

ይኖርበታል፡፡

3. ተጫራቾች በሰንጠረዡ በተገለጸው የብር መጠን የጨረታ ማስከበሪያ ከህጋዊነት ማረጋገጫ /ከቴክኒካል/ 
ኦርጅናል ሰነዶች ጋር በሲፒኦ ወይንም በሁኔታዎች ላይ ያልተመሰረተ ባንክ ዋስትና በማስያዝ ማቅረብ 
አለባቸው፡፡

4. ተጫራቾች የጨረታ ሰነዱን ከወሰዱበት ቀን ጀምሮ በተራ ቁጥር 2 በተገለፀው አድራሻ ከላይ በሰንጠረዥ 
በተገለጸው ቀን ህጋዊ ወኪሎቻቸው በተገኙበት የጨረታ ሰነዱ የሚከፈት ሲሆን ዘግይቶ የቀረቡ የጨረታ 
መልሶች ተቀባይነት የላቸውም፡፡

5. ተጫራቾች በሚወዳደሩባቸው ለእያንዳንዳቸው  ሎቶች የታሸገ አራት ኤንቨሎፕ (ቴክኒካል ሰነድ እና ፋይናንሻል 
ሰነድ ኦርጅናል እና ኮፒ) ማቅረብ ያለባቸው ሲሆን ኦርጅናልና ኮፒ ተብሎ ፖስታዎቹ ላይ መገለጽ አለበት፡፡

6. የሸገር የብዙኃን ትራንስፖርት አገልግሎት ድርጅት ጨረታውን በከፊልም ሆነ ሙሉ በሙሉ የመሰረዝ መብቱ 
የተጠበቀ ነው፡፡

ጨረታውን የሚመለከት መረጃ በስ.ቁ 011-8639877/0118-33-40-76 ማግኘት ይችላሉ፡፡

ሸገር የብዙሃን ትራንስፖርት አገልግሎት ድርጅት

